
MANWELEDZO 

 

Iyi ngudo yo sungulusa nḓila dza u vha maine wa sialala kha Tshivenḓa. Muthu ha tou 

khetha uri a vhe maine wa sialala, vhadzimu ndi vhone vhane vha nga nanga muthu uri a 

vhe maine wa sialala nahone vha swikisa lutamo lwavho kha uyo muthu nga u ita uri a lwale 

vhulwadze kana u lora miloro. Musalauno ri vhona tshivhalo tsha vhomaine vha sialala tsho 

no anda vhukuma u fhira misi iḽa. Izwi zwi nga zwi ḓaḓisa vhadzulapo uri avha vhomaine vho 

vhuya vha tevhela naa nḓila dza u vha maine wa sialala kha Tshivenḓa kana ndi vhathu 

vhane vha ṱoḓa tshelede naa. 

 

ABSTRACT 

 

The mini-dissertation investigated the ways in which one qualifies as a traditional healer in 

Tshivenda. The study has discovered that a person cannot choose to become a traditional 

healer, he or she is chosen by the ancestors into this profession and they make their wishes 

known to the person concerned through continuous illness and dreams. Nowadays, there is 

an increased number of traditional healers in the community. It seems as if the community is 

confused as to whether all these healers have gone through the proper ways of becoming a 

traditional healer in Tshivenḓa or they are largely interested in the economic gain. 

NDIMA YA 1: MVULATSWINGA YA ṰHOḒISISO YA NḒILA DZA U VHA 

MAINE WA SIALALA KHA TSHIVENḒA 

 

1. MVULATSWINGA 

 

Vhomaine vha sialala vha na mushumo wa ndeme u ne vha u ita kha lushaka lwa 

vharema. Arali muṱani hu na zwithu zwi ḽisaho mbilu, sa tsumbo, u dzulela u fhelelwa nga 

mushumo, malwadze, u shaya mbebo muṱani, dzimpfu muṱani, u sa wana mushumo na 

zwiṅwe, vha ya u ṱoḓa thuso ha vhomaine vha sialala u pfa uri iyo thaidzo i khou 

vhangiwa nga mini. 

 

Musi shangoni zwithu zwi sa tshimbili zwavhuḓi, u fana na musi hu na zwiwo zwa mupo, 

sa maḓumbu mahulu, gomelelo na nḓadzi, mahosi vha gidimela ha vhomaine uri vha 

thusiwe vha kone u ḓivha uri zwiwo zwi khou vhangiwa nga mini shangoni. 

 

Flint (2008: 2) uri vhomaine vha sialala vha ita mushumo wa ndeme kha lushaka, sa 

tsumbo, u nisa mvula, u fara muloi, u lafha malwadze, u vhea muḓi na u dzivhela shango 

na zwiṅwe. 

 

Kha iyi ṱhoḓisiso ho itwa tsenguluso dza nḓila dza u vha maine wa sialala kha Tshivenḓa. 

 

2. THAIDZO 

 

Ano maḓuvha hu vhonala vhathu vhanzhi, vhahulwane na vhaswa, vhe na dzangalelo 

ḽihulu ḽa u vha vhomaine vha sialala nahone tshivhalo tshavho tsho no vha nṱha vhukuma. 

 

Ri vha wana zwiṱaraṱani na mavhengeleni vha tshi khou tungula nga ṱhangu na u lafha 

malwadze o fhambanaho. Zwenezwi zwi kanganyisa vhadzulapo vha si tsha kona u ḓivha 

zwavhuḓi maine wa sialala wa vhukuma na fhethu hune a tungula na u lafhela hone. 

 



2 

 

Schweitzer (1977: 47) o no ḓi ṅwala zwinzhi nga zwo musi a tshi ri fhethu hune vhomaine 

vha sialala vha lafhela hone ndi nḓuni yo khetheaho nahone i shulwaho nga vhutoko ha 

kholomo. 

 

Maine a nga ḓi lafhela tsini na danga ḽa kholomo henefho muḓini wawe. Hafha vhomaine 

vha tenda uri ho tsireledzwa nga vhadzimu kana ho tou nangiwa nga vhadzimu kana 

maine ene muṋe o tou hu nanga o thoma a vhudzisa vhadzimu vhawe. 

 

Zwinga vhadzulapo a vha ḓivhi mishumo ya vhomaine vha sialala zwavhuḓi, uri ndi ya u 

thusa vhathu kana u tshinyadza vhathu na shango naa? Musi maisiisi vha tshi ḓivhadza 

zwiwo zwa vhathu vho viiwaho, ri pfa vhomaine vha sialala vha tshi fariwa vha valelwa 

tshiṱokisini nge vha shela mulenzhe nga u ṱuṱuwedza vhathu uri vha shumise dziphamba 

dza miṱuvha ya miraḓo ya muvhili wa muthu, sa tsumbo, maṱo, meme dza mulomo, 

vhudzimu, ṱhoho na zwanḓa, hu tshi itelwa uri mabindu a aluwe vhukuma, uri muthu a 

vhe na maanḓa na tshirunzi vhathuni na u wana mushumo wavhuḓi kana vhuimo 

vhuhulwane mushumoni. 

 

Gelfand na Mavi (1993: 167) vha ṱalutshedza u ri vhaṅwe vhomaine vha sialala vha 

shuma vho dzumbama swiswini nahone havha ndi vhone maḽaṅanga muṋe wa dzina. 

Havha vha vhudza muthu uri arali a tshi ṱoḓa lupfumo kana uri a wane vhuimo 

vhuhulwane mushumoni, u fanela u via muthu uri hu wanale dziphamba kha miṱuvha ya 

miraḓo ya muthu. Huṅwe vhomaine vha anzela u eletshedza vhoramabindu uri vha 

vhulahe ṅwana wa musidzana kana wa mutukana uri hu wanale dziphamba dzine dza ḓo 

vhewa mabinduni uri a tshimbile zwavhuḓi, nga murahu maine na ramabindu vha fhedza 

vho fariwa nga mapholisa vha haṱulelwa u dzula ngomu khothoni vhutshilo hoṱhe. 

 

Naho ho no ḓi itwa ṱhoḓisiso nga ha vhomaine vha sialala, hu vhonala hu songo itwa 

zwithu zwino ḓadza tshanḓa malugana na nḓila dza u vha maine wa sialala kha 

Tshivenḓa. 

 

Ngauralo, iyi ṱhoḓisiso ndi ya ndeme vhukuma ngauri i ita uri nḓila dza u vha maine wa 

sialala kha Tshivenḓa dzi ḓivhee nga vhuḓalo. 

3. NDIVHO YA NGUDO 

 

Ndivho ya iyi ṱhoḓisiso ndi u ita tsenguluso dza nḓila dza u vha maine wa sialala kha 

Tshivenḓa. 

 

Mbudziso dzi tevhelaho dzi ḓo thusa u swikela ndivho iyi:  

 Ndi nnyi ane a tea u vha maine wa sialala? Tikedzani. 

 Tsumbo dza u vha maine wa sialala ndi dzifhio kha Tshivenḓa? Tikedzani. 

 Ndi dzifhio tshaka dza vhomaine vha sialala kha Tshivenḓa?Tikedzani. 

 Nḓila dza u vha maine wa sialala ndi dzifhio? Tikedzani. 

 Maine wa sialala wa vhukuma ndi nnyi? Tikedzani. 

 

4. ZWIPIKWA 

 

Zwipikwa zwa iyi ṱhoḓisiso ndi zwi tevhelaho:  

 U anḓadza muthu ane a tea u vha maine wa sialala kha Tshivenḓa. 

 U ṱana tsumbo dzi re khagala dzine dza vhonala kha maine wa sialala. 

 U bvisela khagala tshaka dza vhomaine vha sialala kha Tshivenḓa. 

 U dzumbulula nḓila dza u vha maine wa sialala kha Tshivenḓa. 

 U sumbedza maine wa vhukuma wa sialala kha Tshivenḓa. 

 

5. NDEME YA ṰHOḒISISO 

 

Mawanwa a iyi ṱhoḓisiso ndi a ndeme ngauri a ḓo thusa na u pfumisa vhaṅwe vhaṱoḓisisi 

vha mafhungo nga nḓivho i kwamaho nḓila dza u vha maine wa sialala kha Tshivenḓa. 

 

Ho lavhelelwa uri mawanwa a iyi ṱhoḓisiso a ḓo vha a ndeme na kha muvhuso wa 

Riphabuḽiki ya Afrika Tshipembe na madzangano a vhomaine vha sialala musi hu tshi 

themendeliwa muwisiswa uri a vhe maine wa sialala kha Tshivenḓa. Ṱhoḓisiso iyi i ḓo 

vhulungiwa ngomu Ḽaiburari ya Univesithi ya Ḽimpopo hune ya ḓo dzhiiwa sa tshiko tsha 

nḓivho nga matshudeni, maḽekitshara na vhaṱoḓisisi vha mafhungo. 

6. NGONA 

 

Afha hu ḓo shumiswa ngona ya khwaḽithethivi. Ngona ya khwaḽithethivi i thusa kha u 

sumbedza uri ndi ngani zwithu zwi tshi vhonala nga nḓila yeneyo. 

 

Bell (1993: 171) u ṱalutshedza u ri ngona ya khwaḽithethivi i tou buletshedza zwi khagala 

musi hu tshi khou itwa ṱhoḓisiso, nga u ralo muṱoḓisisi u a kona u pfesesa nḓila ine 

vhathu vhane vha khou shela mulenzhe kha ṱhoḓisiso yeneyo vha vhonisa ngayo zwithu 

henefho shangoni. 

 

6.1 Kukuvhanganyele kwa mafhungo 

 

Hu ḓo shumiswa ngona ya phuraimari na ngona ya sekonḓari kha kukuvhanganyele kwa 

mafhungo a tsenguluso. 

 

6.1.1 Ngona ya Phuraimari 

 

Kha ngona ya phuraimari hu itwa nyambedzano na vhathu vha re na nḓivho na 

tshenzhemo vhukuma malugana na vhomaine vha sialala kha Tshivenḓa. 

 

Nyambedzano dzi ḓo itwa na vhathu vha tevhelaho:  

 

 Vhomaine vha sialala vha fumi, khavho, vhaṱanu (5)ndi vhadzulapo vha Ha 

Ṋesengani, vhaṱanu (5)vha dzula Ha Mashau,  

 Madzangano mavhili (2) a vhomaine vha sialala a re fhano kha tshiṱiriki tsha Vhembe 

na one a ḓo shela mulenzhe kha ṱhoḓisiso iyi. Madzangano eneya ndi mudzi wa 

Vhavenḓa na dzangano ḽa vhomaine vha sialala vha Ḽimpopo. 

 Vharangaphanḓa vha sialala vha fumi (10), vhaṱanu (5) vha Ha Ṋesengani, vhaṱanu 

(5) Mashau. 

 Vhaaluwa vhafumi (10),vhaṱanu (5) vha Ha Ṋesengani, vhaṱanu (5) vha dzula Ha 

Masia. 

 Vhaswa vhaṱanu (10), vhaṱanu (5)vha Ha Ṋesengani, na vhaṱanu (5) vha Tshimbupfe, 

vhane vha ḓivha zwinzhi nga ha vhomaine vha sialala. 

 Vhafunzi vha fumi (10), vhaṱanu (5) vha Ha Ṋesengani, vhaṱanu (5) vha 

HaMashamba. 

 Vhoradzipfunzo vha fumi (10), vhaṱanu (5) vha Ha Ṋesengani, vhaṱanu (5) vha 

Lwamondo. 

 Madokotela vha fumi (10), vhaṱanu (5) vha Ṱhohoyanḓou, vhaṱanu (5) vha Vuwani. 

 

6.1.2 Ngona ya Sekondari 

 

Kha iyi ngona ya sekonḓari hu ḓo kuvhanganywa mafhungo kha magazini, kha 

inthanethe, kha tsenguluso dza vhaṅwe vhaṱoḓisisi, kha bugu dza ḽaiburari na 

dzigurannḓa. 

NDIMA YA 2: TSENGULUSO YA MAṄWALWA 

 

1. MARANGAPHANḒA 

 

Ngudo iyi i ḓo sengulusa mawanwa a mihumbulo yo fhambanaho ye vhaṅwali vha ṅwala. 

Muhumbulo muhulwane ndi u ṱoḓa u pfa nga ha mihumbulo yo fhambanaho ine vhaṅwali 

vha tama u i bvisela khagala kha vhathu malugana na nḓila dza u vha maine wa sialala 

kha Tshivenḓa. Ngauralo, vhathu vha ḓo kona u pfa ṱhalutshedzo dzo fhambanaho dza 

nḓila dza u vha maine wa sialala kha Tshivenḓa na zwiṅwevho zwine vha vhaṅwali vha 

ṱoḓa u zwi swikisa kha vhathu vha zwi ḓivhe. 

 

2. ṰHALUTSHEDZO YA MAINE WA SIALALA 

 

Musi Rautenbach (2007: 518) a tshiṱalutshedza maine wa sialala u ri ndi muthu ane a vha 

na vhukoni kana vhutsila ha u lafha malwadze o fhambanaho kha lushaka lwa vharema. 

Hu anganyelwa u ri tshivhalo tsha vhomaine vha sialala fhano Afrika Tshipembe tshi fhira 

200 000 nahone henefha u thoma kha 70% u ya kha 80% ya vhadzulapo vha wana thuso 

khavho. 

 

Hammond - Tooke(1989: 104) u sumbedza u ri themo maine wa sialala ḽi katela tshaka 

mbili dza vhomaine dzine dza vha mungome na ṅanga. Dziṅanga ndi vho masithesele 

vha dziphamba nahone vha na nḓivho khulwane ya zwipuka, mapfura, miri, maṱari, 

makwati na midzi ya u lafha malwadze o fhambanaho. Fhano Afrika Tshipembe tshivhalo 

tshi re nṱha kha dziṅanga ndi tsha vhanna u fhira tsha vhafumakadzi. Ṅanga i nga 

ḓitungula nga ṱhangu sa mungome. Ṅanga ya sialala i na nḓivho khulwane ya malwadze 

nahone a vhidzwa nga muraḓo une wa khou pfa vhuṱungu, sa tsumbo:  

 

Ndi na muṱoḓo, ndina mutsinga, ndi na maṱo, ndi na nḓevhe, ndi na khundu, ndi na 

thanga, ndina mulenzhe kana ndi na thumbuni na maṅwe.  

 

Mungome u tou ṋangiwa nga vhadzimu nahone u shumisa ṱhangu, a tshi thusiwanga 

vhadzimu, musi a tshi sumbedza tshivhangi tsha thaidzo kana vhulwadze, lufu, u shaya 

mbebo kana zwiwo zwa mupo arali zwi tshi khou vhangiwa nga vhaloi, vhadzimu kana 

zwiṅwevho. 

 

Gumede (1990: 153) u ṱalutshedza vhomaine vha sialala sa vhongwaniwapo vhane 

vhubvo havho ha vha fhano kha dzhango ḽa Afrika nahone vho tshila na u ita mishumo 

yavho ya vhuṅanga nga nḓila ine vha zwi itisa zwone ṋamusi miṅwaha ya 4 500 yo 

fhiraho. 

 

Engela na de Klerk (1991: 5) vha ṱalutshedza u ri maine wa sialala ndi muthu ane a 

ṱhonifhiwa shangoni ḽine a dzula khaḽo nge a vha na vhukoni na vhutsila vhuhulu ha u 

ṋekedza dzilafho ḽa mutakalo kha vhathu a tshi shumisa dziphamba dza zwimela, 

zwipuka na zwiṅwe nga maitele o ḓisendekaho kha matshilisano, nḓivho, vhutendatenda 

na mikhwa malugana na mutakalo wa muvhili, muhumbulo, kutshilele na vhuholefhali 

shangoni. Maine wa sialala u takalelwa nga vhathu vhanzhi nahone vhunzhi havho vha 

ṱoḓa thuso na nyeletshedzo khae. 

 

Thorpe (1985: 90) u ṱalutshedza vhuṅanga ha sialala sa mpho ine ya tou kumedzwa 

muraḓo wa muṱa, a nga vha wa tshinna kana wa tshisadzi, nga vhadzimu. Muṅwali u ita 

na u sumbedza u ri musi vhadzimu vha tshi kha ḓi tshila na vhone vho vha vhe dziṅanga. 

Zwino vho no sia vhathu, vha ta muthu ane vha funa a kha ḓi tshilaho, a ise phanḓa na 

uyo mushumo wa vhuṅanga. 

 

Zwe vhaṅwali avha vha ṱalutshedza zwone zwi ḓo thusa vhathu u kona u pfesesa 

zwavhuḓi maine wa sialala ndi mini. 

3. MUSHUMO WA MAINE WA SIALALA 

 

3.1 U lafha malwadze  

 

Mendosa (1982: 102) u sumbedza u ri mushumo wa vhomaine vha sialala ndi u lafha 

malwadze o fhambanaho kha vhathu. Muṅwaliu sumbedza u ri vhomaine vha na nḓivho 

ya u lafha malwadze vha tshi shumisa dziphamba dza mapfura na mikumba ya zwipuka, 

makwati, maṱarina, midzi ya miri, sa tsumbo, a lukanda, a zwa vhudzekani, u rithea 

dangani, u rema ṱhoho, khundu na muṱoḓo, maṱo, duda, lufhiha na a muhumbulo, a 

vhanna na vhasadzi na maṅwevho. 

 

Phoshoko (2006: 38) u sumbedza nḓila dzine vhomaine vhasialala vha anzela u dzi shumisa 

musi vha tshi lafha malwadze, tsumbo:  

 

 Nga zwimela 

 

Vhomaine vha lafha malwadze, sa tsumbo, tshineto kha vhanna, u bvisa tshinyama, u 

rema ṱhoho na maṅwe, ngau shumisa dziphamba dzo itwaho nga u vhilisa makwati, midzi 

na maṱari a zwimela zwa ṋekedzwa mulwadze uri a fhole. 

 

 U tshina ngoma dza malombo 

 

U ya nga Sodi (1987: 65) vhomaine vha a shumisa nḓila ya u tshina ngoma dza malombo 

musi vha tshi lafha malwadze. Musi vhadzimu vho ita uri muṅwe muraḓo wa muṱa a farwe 

nga vhulwadze vhu dinaho kana u dzulela u lora miloro ine ya shusha, vhomaine vha 

sialala vha a tungudzela nga ṱhangu u itela u wana midzimu i no khou dina muṱani. Musi 

mulwadze o tshina ngoma dza malombo, tshiṅwe tshifhinga u mbo ḓi fhola na zwenezwo. 

 U ṱhavhela dziphamba 

 

Sodi (1987: 64) u sumbedzau ri vhomaine vha sialala vha ṱhavhela dziphamba muvhilini 

wa mulwadze kha khana, mahaḓa na kha muṱana uri a fhole. Musi vho no ṱhavhela, vha 

ḓodza dziphamba vha ita na u sikiṱedza. U ṱhavhela dziphamba ndi nḓila ya vhuḓi ya u 

fhodza na u tsireledza malwadze a fanaho na tshinyama kha vhathu. 

 

 U phasa vhadzimu 

 

Musi Sodi (1987: 65) a tshi amba nga u phasa vhadzimu sa nḓila ya u fhodza malwadze 

u sumbedza u ri musi hu na mushumo wa thevhula hu phasiwa vhadzimu u itela uri 

mulwadze a fhole na u dzula o tsireledzea kha malwadze, mashudumavhi na vhaloi. Musi 

ho no phasiwa vhadzimu na u shela fola, mulwadze u anzela u fhola. 

 

3.2 U vhea muḓi 

 

Gumede (1990: 101) u sumbedza mushumo wa ndeme une vhomaine vhasialala vha u ita 

nga u vhea muḓi u itela u thivhela vhaloi na zwiwo zwa mupo, sa tsumbo, nḓadzi, dziṋowa, 

zwiṋoni, maḓumbu na zwiṅwe. Musi vha tshi vhea muḓi vha shumisa dziphamba dzo itwaho 

nga muri dza ṱanganyiswa na mapfura a zwipuka vha kona u zwi bwela thungo ya 

vhukovhela, vhubvaḓuvha, devhula na tshipembe ha muḓi. Vhomaine vha ita na u vhea 

danga ḽa kholomo na masimu a vhathu u itela uri kholomo dzi dzwale zwavhuḓi, hu si na u 

fholodza na u thivhela mbava uri dzi si tswe zwa masimuni.  

 

3.2.1 U bikela vhuṅanga 

 

Mendosa (1982: 103) u amba nga u bikela vhuṅanga sa mushumo wa vhomaine vhasialala. 

 

Muṅwali u sumbedza u ri musi vhomaine vha sialala vha tshi gudisa vhuṅanga vha gudisa 

uyo muthu we vhadzimu vha mu ṋanga uri a vhe maine nga ha dziphamba, mvelele na 

sialala, zwiila, zwishumiswa zwa vhomaine, fhethu ha u lafhela hone, ṱhangu na mawa adzo 

na zwiṅwevho. 

3.3 U tandulula thadzo dza zwa matshilisano 

 

U ya nga Flint (2008: 52) mushumo une vhomaine vha sialala vha ita kha zwa matshilisano 

ndi u davhidzana na vhadzimu. Vhomaine ndi vhone vha dzumbululaho zwine vhadzimu vha 

tama miraḓo ya muṱa vha tshi zwi ita u sumbedza u londa na u ṱhonifha vhone vhadzimu. 

Arali miraḓo ya muṱa vha tshi ṱangana na mashudumavhi, khombo, u fhelelwa nga mushumo 

na ṱhalano, vhomaine ndi vhone vha eletshedzaho miraḓo ya muṱa uri vha ite thevhula uri 

midzumu i lale. Musi vhathu vho pomokana vhuloi, vhomaine vha lamula vhathu nga u 

sumba muloi musi vho thoma vha tungula nga ṱhangu dzavho. Musi vhatambi vha musangwe 

vha tshi kundwa musi vha tshi lwa, vhomaine vha sialala vha vha ṋea dziphamba dza u ṅwa, 

u thavhela kana u ḓola muvhili woṱhe u i tela uri vha vhe na gundo vha tshi lwa. 

 

3.4 U tsireledza mmbi i tshi bva pfumo. 

 

Gumede (1990: 109) u amba nga ha vhutsireledzi sa mushumo u itwaho nga vhomaine vha 

sialala. Afha muṅwali u sumbedza u ri musi mmbi i tshi bva pfumo, maine u a i fara nga 

dziphamba u itela u i tsireledza kha maswina na uri i vhe na gundo nndwani. Maine u hasha 

mmbi nga dziphamba uri i lwe na maswina yo tsireledzea u swika nndwa i tshi fhela. Muraḓo 

muṅwe na muṅwe wa mmbi u ita na u fhiwa kupiḓa kwa ṋama ya kholomo ya mboho yo 

ṱanganyiswa na dziphamba uri a ḽe u itela u tsireledza mmbi kha maswina na u i nea gundo 

ḽihulu. 

 

3.5 U konanya vhathu na vhadzimu 

 

Mbiti (1989: 167) u sumbedza u ri vhomaine vha sialala vha konanya vhathu na vhadzimu 

nga u ita zwitevhelaho:  

 U ṱanganedza mulaedza u bvaho kha vhadzimu uri a u swikise kha muṱa kana 

mulwadze. 

 U swikisa nḓivho ya zwithu zwine vhathu vha balelwa u zwi ṱalukanya kana u zwi 

pfesesa, tsumbo, u vhuisa mufu na u tsikulula tshitombo. 

3.6 U eletshedza vhathu nga zwa vhurereli ha sialala. 

 

Hammond - Tooke (1989: 145) u sumbedza u ri muṅwe wa mushumo wa vhomaine vha 

sialala ndi u eletshedza vhathu malugana na vhurereli ha sialala. Vhomaine vha eletshedza 

vhathu uri vha vhulunge zwitungulo na u ita thevhula sa nḓila ya u rerela vhadzimu nga u 

phasa na u tshina ngoma dza malombo u itela u ṱhonifha vhadzimu na uri zwi vha nakele 

vhutshiloni. 

 

3.7 U dzivhela shango 

 

U ya nga Flint (2008: 52) vhomaine vha sialala vha dzivhela shango u itela u khwaṱhisa 

vhuhosi na uri shango ḽi lale, hu si vhe na mivhango. Hafha ri wana vhomaine vhatshiṋea 

khosi dziphamba hu itela uri i vhe na tshirunzi vhathuni nau vhofhekanya miraḓo ya 

tshitshavha na mivhundu yoṱhe kha pfano na vhuthihi ha ngoho. Vhomaine vha ita na u 

thivhela zwiwo zwa mupo sa nḓadzi, nzie, lufu na gomelelo na zwiṅwe zwine zwa lila u shela 

shango vhulaḓa na phepho. 

 

3.8 U vhulunga sialala na mvelele ya lushaka 

 

Mbiti (1989: 164) u sumbedza u ri vhomaine vha sialala ndi vha vhulungi vhasialala na 

mvelele ya lushaka. Ri wana vha tshi handulula muṱa na u ṋea muuluso vhathu nga murahu 

ha lufu muṱani. Vha ita na u imisa mirundu na u dia domba hu itela uri vhana vha aluwe vhe 

na mikhwa ya vhuḓi nahone vha tshi ḓivha sialala na mvelele na yavho. 

 

4. KUHUMBULELE NGA HA VHOMAINE VHA SIALALA 

 

Brynt (1970: 15) u ṱalutshedza u nyefula na u sasala dza hune vhathu vha hu livhisa khanḓi 

vhoine vhomaine vhasialala vha vha nayo. Muṅwali afha u sumbedza u ri musi hu tshi ṱoliwa 

nḓivho ya vhomaine vha sialala malugana na zwivhangi zwa malwadze na masiandaitwa a 

hone, i wanala i sa vhuyi ya ḓadza na tshanḓa .Nḓivho yavho malugana na kufhaṱelwe kwa 

muvhili wa muthu vha i wana ngevha vhambedza tshivhumbeo tsha muthu na tsha zwipuka, 

zwithu zwine vha zwi ṱalukanya zwavhuḓi. Hu vhonala vhomaine vhasialala vha tshi 



12 

 

kundelwa u ṱalutshedza na ṅwana wa tshikolo mushumo muthihi zwawo uitwaho nga miraḓo 

ya ndeme ya muthu, sa mbilu, tswio kana tshivhindi. 

 

 U ita na u sumbedza u ri tshithu tshine vhomaine vha sialala vhatshi ḓivhesa ndi tsha uri 

malofha a muthu a elela muvhilini woṱhe ngeno vhasa ḓivhi uri nyelelo ya malofha muvhilini 

wa muthu i tshimbilelana hani na u divhitha ha mbilu ya muthu.  

 

Hoernel (1966: 126) u ṱalutshedza tsatsaladzo ine vhathu vha itela dzilafho ḽi itwa honga 

vhomaine vhasialala. Muṅwali u sumbedza u ri vhaṅwe vhathu vha mashangoni a 

vhukovhela musi vha tshi vhona vhomaine vha sialala na dzilafho ḽine vha ṋekedza vhathu 

vha vhona hu zwiito zwau tenda kha masalamusi na manditi, zwithu zwo khakheaho nahone 

zwi lwaho na mulayo wa shango. 

 

Mutwa (1996: 7) u sumbedza u sasaladzwa hu itelwaho nḓila dza u vha maine wa sialala nga 

vhathu vha vhurabeli ha Tshikhiresiṱe. Muṅwali u ṱalutshedza u ri vhatendi vha vhona 

vhomaine vha sialala na nḓila dza u vha maine wa sialala sa nḓila dza mimuya mivhi, dza u 

shaya nḓivho, dza vhuhedeni na vhathu vho xelaho vha tevhelaho zwiito zwa midzimu isili 

kana vhomakhulukuku nahone vhane vha ḓo kundwa u dzhena nga khoro ya ṱaḓulu nga 

murahu ha lufu. 

 

Mbiti (1989: 162) u sumbedza maipfi a lunyadzo ane vhathu vha a livhisa kha vhomaine 

vhasialala. Vhaṅwe vhaṅwali vha mashango a Yuropa na Amerika musi vha tshi amba 

vhomaine vha sialala vha vha vhidza nga maipfi a lunyadzo, sa tsumbo, witshidokitha kana 

dokotela wa kafuri, maipfi ane a tsisela fhasi tshirunzi tsha vhomaine vha sialala. 

 

Gumede (1990: 81) u sumbedza khethululo na tshiṱalula tshi i telwaho vhomaine vha sialala 

nga mulayo wa shango. Afha muṅwali u sumbedza u ri mulayo wa shango wo vha u sa 

dzhieli nṱha vhomaine vha sialala nahone vha tshi dzhiiwa sa dzimbava kha dzilafho ḽa 

mutakalo na zwigevhenga zwine zwa fanelau kudzwa ngomu khothoni. Naho zworalo, 

vhathu vhanzhi musi vha sa a thu u ṱoḓa thuso kha dokotela wa mishonga, vha anzela u 

thoma vha thusiwa nga vhomaine vha sialala. 

Hammand–Tooke (1989: 148) u ṱalutshedza u ri tshiṅwe tshifhinga miraḓo ya tshitshavha i 

humbula u ri vhomaine vha sialala ndi vhaloi na vhavhulayi nge vha vha na nḓivho ya 

dziphamba. Musi hu na migwalabo kha lushaka ri wana vhomaine vhasialala vha tshi fariswa 

ludongo nga hu fhisaho hune ra wana vha tshipandelwa miḓini yavho kana vha tou fhisiwa 

vha tshi khou tshila hu tshi pfi ndi vhaloi. 

 

Mbiti (1989: 162) u sumbedza u ri vharema vha fhano Afrika Tshipembe vha vhona 

vhomaine vha sialala sa mpho ine ya vha tshisima tsha u ṋea thuso kha tshitshavha. Uyu 

muṅwali u ita na u ṱalutshedza u ri vhomaine vha sialala vha vhidzwa u pfi dziṅanga kana 

mingome.  

 

Bryant (1970: 15) na ene u vhidza vhomaine vha sialala nga maipfi a khethululo na lunyadzo, 

sa tsumbo, dokotela wa kafuri. 

 

Rautenbach (2006: 140) u ṱalutshedzanga ha khethululo na tshiṱalula tshe muvhusowa 

Riphabuḽiki ya Afrika Tshipembe wa itela vhomaine vhasialala misiiḽayammbona tsikidzi. 

Muvhuso a wo ngo vhuya wa ri tshithu nga ha vhomainevhasialalanaho vho vha vha tshi 

thusa vhathu malugana na dzilafho ḽa mutakalo, wo ḓiisa phanḓa na u vha sedza nga iṱo ḽa u 

koḓa thanga. Ano maḓuvha aya maitele a khou ngalangala ngauri ho sikiwa mulayo une wa 

pfi, Traditional Health Practitioners Act 35 of 2004, wo sedzanaho na vhomaine vhasialala na 

ku shumele kwavho. Uyu mulayo u ṱuṱuwedza muvhuso na vhadzulapo vhoṱhe u ri vha 

dzhiele nṱha vhomaine vha sialala hu si na khethululo na tshiṱalula. 

 

Bannerman (1977: 85) u sumbedza uri Dzangano ḽa Ḽifhasi ḽa Mutakalo ḽithemendela u ri 

vhomaine vha sialala vha fanela u dzhielwa nṱha ngauri vha ita mushumo wa ndeme nga u 

ṋea dzilafho ḽa mutakalo kha vhathu. Iyi khuwelelo yo ita u ri hu swikelelwe zwithu zwi 

tevhelaho zwine zwa kwama vhomaine vha sialala:  

 

 Mivhuso ya mashango ane a khou bvelela yo thoma u shumisa vhomaine vha sialala 

kha zwa dzilafho ḽa mutakalo. 

 Vhomaine vhasialala vho dzhiiwa sa vhashumisani kha u lwa na HIV/AIDS. 

 Madokotela vha zwa mishonga vha fanela u shumisana na vhomaine vha sialala kha 

dzilafho ḽa mutakalo. 

 Vhurumelwa ha International Conference on Primary Care ngei Geneva ho bvisa 

muvhigo wa u ri vhomaine vha sialala ndi miraḓo ya lushaka, sialala na mvelele 

nahone vha na thuso khulwane kha dzilafho ḽa mutakalo. 

 Vhaongi vha Riphabuḽikiya Afrika Tshipembe vho khwaṱhisedza mushumo u itwaho 

nga vhomaine vha sialala wa u thusa vhathu na u ṋea dzilafho ḽa mishonga sa wa 

ndeme vhukuma. 

 

Kuhumbulele kwo raliho ndi kwavhuḓi ngauri ku ita uri vhathu vha ḓivhe zwine mivhuso, 

madzangano na vhathu vha humbulisa zwone nga ha vhomaine vha sialala. Hezwi zwi 

dovha zwa ṱana vhomaine vha kholekhole na mishumo yavho mivhi ine vha ita swiswini kha 

vhathu. 

 

5. NḒILA DZA U VHA MAINE WA SIALALA 

 

Daneel (1971: 148) u ṱalutshedzanḓila dzine musi muthu a tshi vha maine wa sialala a 

tshimbila dzone kana u dzitevhela. Uyu muṅwali u sumbedza u ri tshiga tshau thoma tshi 

sumbedzaho u ri muthu u ṱoḓa u vha maine wa sialala ndi u lora miloro i elanaho na 

dziphamba dza u fhodza malwadze na u dzheṅwa nga malwadze a konḓaho u fhola. 

 

Bourdillon (1976: 189) u sumbedza nḓila dzi vhonalaho musi muthu a tshi vha maine wa 

sialala. Uyu muṅwali u ṱalutshedza u ri musi muthu a tshi vha maine wa sialala u vhonala nga 

u lora miloro hune a lora a tshi khou ita mishumo ya vhomaine vha sialala, tsumbo, u 

tungulanga ṱhangu na u lafha malwadze nga dziphamba. Miloro yawe i anzela u tevhelwa 

nga malwadze, tsumbo, vhulwadze ha muhumbulo na maṅwe. Naho muthu a tshi nga vha 

maine wa sialala a songo vhuya a lora miloro kana u farwa nga malwadze, madzolokwe a 

anzela u lora miloro kana u dzheṅwa nga malwadze phanḓa ha musi vha tshi vha vhomaine 

vha sialala. 

 

Gelfand (1964: 56) u ṱalutshedza nga ha miloro ine muthu a ṱoḓaho u vha mainea ḽora. Afha 

muṅwali u sumbedza uri uyo muthu u anzela u lora miloro ine khayo a sumbedzwa 

dziphamba dza u lafha malwadze henefho kha lushaka lwa hawe. U ita na u sumbedzwa 

fhethu hune idzo dziphamba dza wanala hone ḓakani. Miloro yo raliho i nga ḓidovholola yo 

tou ralo nahone zwi tshi ya phanḓa uyo muthu a nga ḓifarwa nga malwadze a sa fholiho.  

Mutwa (1996: 3) u ṱalutshedza nga ha miloro ine muthu a ṱoḓaho u vha maine wa sialala a i 

ḽora. Uri muthu wa hone u lora miloro ine ya elana na vhadzimu. Miloroni yawe u vhona 

vhathu vha kalekale vho itaho na u tshena dziṱhoho vha tshi amba nae ngeno ene a sa 

pfesesi zwine vha amba zwone. U itana u vhona vhathu vho ambaraho zwiambaro zwa 

mikumba ngeno vhaṅwe vho ambara zwine zwa akhamadza vho dzula nae ngomu nḓuni ya 

mahatsi vha tshi mu sumbedza dziphamba dza u lafha malwadze. Muṅwali u ita na u 

ṱalutshedza malwadze e a mu fara musi vhadzimu vha tshi ṱoḓa uri a vhe maine wa sialala. 

Ene u sumbedza u ri muḽoro wawe wa u vha mudededzi wa vhana tshikoloni wo fholodza 

musi a tshi dzheṅwa nga vhulwadze vhudinaho. Vhulwadze ho ita uri a pfe a tshifhelelwa nga 

nungo, a ita na u farwa nga dzungu ḽihulu na nga tshiṱanzo. 

 

Izwi zwo tevhelwa nga u rema ha ṱhoho, mbabvu na mutodo, u sa funa zwiḽiwa na u vhofhiwa 

dangani, zwithu zwe zwa ita uri a si tsha kona u tshimbila arali a songo tou hwaliwa nga 

mashaka awe. U bva afho o thoma u lora miloro i kwamaho zwipuka zwi ofhisaho zwi tshi 

shanduka zwa vha vhathu vhane a vha ḓivha ngeno vhaṅwe a sa vha ḓivhi na luthihi. Musi o 

no iswa ha vhomaine o kona u zwi ḓivha uri vhulwadze hawe ndi vhuṋe ha lwaliwa musi 

muthu o nangiwa nga vhadzimu uri a vhe maine wa sialala. 

 

Daneel (1971: 100) musi a tshi ṱalutshedza nga ha malwadze a faraho muthu a nea ṱoḓa u 

vha maine wa sialala u amba u ri muthu u farwa nga vhulwadze sa nḓila ine vhadzimu vha 

sumbedza u ri vha funa uyo muthu a tshi vha maine wasialala. Mulwadze u lwala tshifhinga 

tshilapfu vhukuma u swikela mashaka awe vha tshi ṱoḓa maine ane a ḓo vha dzumbululela u 

ri vhadzimu vha ṱoḓa uyo mulwadze a tshi vha maine. 

 

Kriege (1980: 302) u ṱalutshedza u ri musi vhadzimu vho ta muthu muṱani uri a vhe maine wa 

sialala, lutamo lwavho vha lu swikisa khae nga u ita uri a lwale vhulwadze lwa tshifhinga 

tshilapfu na u lora miloro i elenaho na vhadzimu,u bwa dziphamba na u tungula nga ṱhangu, i 

tshi tou ṱandulukana. U ita na u pfa a tshi vhidzelelwa nga maipfi a tshi vhudziwa uri a ye 

fhethu hu kene a bwe dziphamba dza midzi ya miri kana a ye a fare phukha ya ḓaka 

henefho. Muthu onoyo u anzela u vhilaela nga u pfa vhuṱungu kha miraḓo ya muvhili wawe. 

Arali e muthu wa musadzi, vhadzimu vha nga vhofha ṋowa yawe kana vha ita uri a onde na 

u tshenuluwa nahone a tshi dzulela u pfa vhuṱungu kha mbabvu kana fhasi ha ḓamu ḽawe 

ngeno wa munna a tshi nga bva thunda kha muṱana. Musi o no iswa ha vhomaine, mashaka 

awe a ḓivhadziwa u ri mulwadze o nangiwa nga vhadzimu uri a bikelwe vhuṅanga. 

 

Ngubane (1977: 87) u ṱalutshedza nḓila ine muthu we vhadzimu vha mu ṋanga uri a vhe 

maine wa sialala a tshimbila yone u swikela a tshi vha maine wa sialala wa vhukuma. 

Muṅwali u sumbedza u ri muthu ane a ḓo vha maine wa sialala u thoma nga u dzumbulula 

kana u ṱana zwiito zwi elanaho na vhadzimu. Muthu wa hone u takalela u vha e eṱhe 

zwifhinga zwinzhi, ha tsha ḓilonda nahone ha tsha sokou ḽa zwiḽiwa zwoṱhezwoṱhe, u imba 

nyimbo dza vhadzimu na u ita a tshi tshina ene muṋe, u ita na u vhona vhadzimu miloroni 

yawe na u pfa maipfi a tshi mu hevhedza nḓevheni dzawe. Huṅwe u ita na u pfa e na 

ṱhuṱhuwedzo ya nga ngomu ya u ḓiposa ngomu tivhani ḽa maḓi hune a nga ḓiwana ṋowa ine 

ya nga ḓimupomba muvhili woṱhe. U bva hafha u thoma u gudiswa vhuṅanga nga vhomaine 

vha konaho u zwi ita. Nga murahu ha musi o no gudiswa vhuṅanga, u thoma u ita mushumo 

wa vhomaine vhasialala ene muṋe. Vhomaine vhe vha gudiswa vhuṅanga nga nḓila hei, vha 

dzhiiwa sa madzolokwe vhukuma. 

 

Gelfand, (1956: 105) u sumbedza u ri madzolokwe vhukuma a vhomaine vha sialala ndi avho 

vhe vha ṱanganedza dziphamba dza u fhodza malwadze ngomu tivhani ḽa maḓi he vha 

gudiswa hone vhuṅanga nga vhadzimu. 

 

Gelfand na Mavi (1993: 234) vha tshi ṱalutshedza nḓila dza u vha maine wasialala vha 

sumbedza zwithu zwine zwa vhonala kha onoyo we vhadzimu vha ta ene, sa tsumbo:  

 U dzheṋwa nga malwadze, tsumbo, ha muhumbulo, u zwimba milenzhe, dzungu, u 

remiwa nga ṱhoho na maṅwe.  

 U lora vhadzimu vha tshi mu sumbedza ṱhangu na dziphamba. 

 U takalela u shumisa zwithu zwa kalekale, sa tsumbo, tsanga, malembe, mafumo na 

zwiṅwe zwithu zwe muṱa wa zwivhulunga u bva tshe vhadzimu vha sia vhathu. 

 

Thorpe (1993: 91) u ṱalutshedza mashudumavhi sa nḓila ya u vha maine wa sialala. Muṅwali 

u sumbedza u ri vhadzimu vha nga ita uri muthu ane vha funa a tshi vha maine wa sialala a 

ṱangane na mashudumavhi vhutshiloni hawe hu itela uri a ite zwine vha takalela zwone.  

Mashudumavhi ane vhadzimu vha a livhisa kha muthu ane vhatama a tshi vha maine wa 

sialala ndi manzhi vhukuma, sa tsumbo, u fhelelwa nga mushumo zwisongo lavhelelwa,  

u xelelwa nga thakha, u sa wana mushumo na u sokou ṱaliwa zwi songo fanela. Musi ho no 

dalelwa maine, ndi hone hu tshi ḓo ḓivhiwa uri vhadzimu ndi vhone vhaṋe vha khou ḓisa 

mashudu mavhi kha muraḓo wa muṱa uri a vhe maine wa sialala. 

 

Uya nga muṅwali Bourdillon (1976: 189) naho muthu a tshi nga vha maine wa sialala nge a 

guda u tungula nga ṱhangu na u kona u shumisa dziphamba dza u lafha malwadze, maine o 

tou raliho a nga si vhe na bvumo u fana na uyo a lafhaho malwadze a tshi thusiwa nga 

vhadzimu. Muṅwali u ita na u sumbedza u ri arali muṱani ho vhuya ha vha na maine kha 

mirafho yo fhiraho, vhuṅanga ha muṱa wonoyo vhu vha na bvumo ḽihulu vhukuma. 

 

Hammond – Tooke (1989: 105) u amba nga ha tsumbo dzi re khagala kha muthu ane a ṱoḓa 

u vha maine wa sialala. Muṅwali u ṱalutshedza u ri muthu we vhadzimu vha mu khetha uri a 

vhe maine u vhonala nga u dzheṅwa nga malwadze ane a fhedza tshifhinga a sa fholi. Muthu 

wa hone u diṅwa nga malwadze a muhumbulo , a dangani, u rema ha muṱoḓo na muṱana, 

mutsinga na zwiendanungo. Tshiṅwe tshine tsha vhonala ndi miloro. Hafha muthu wa hone u 

anzela u lora vhadzimu, dziphamba, ṱhangu, phukha dza daka, sa ndau na nḓou. Aya 

malwadze na miloro iyi zwi nga vhangiwa nga vhadzimu vha ha khotsi kana vha ḓamuni. 

 

GelfandnaMavi (1985: 3) vha ri vhadzimu vha nga ta muthu ane vha tama a tshi vha maine 

wa sialala musi a tshe muṱuku kana o no vha muhulwane. Afha vhadzimu vha ita uri muthu 

uyo a farwe nga vhulwadze vhu konḓaho u fhola. Uyo muthu a nga lwala vhulwadze ha 

muhumbulo u swikela vha hawe vha tshi mu ṱoḓela maine ane a ḓo mu lafha. Tshiṅwe 

tshithu tshine tsha vhonala ndi musi uyo muthu a tshi lora miloro i shushaho ine ya kwama 

vhadzimu, dziphamba na ṱhangu. Kha iyo miloro u vhona mashaka awe o lovhaho kalekale 

vhane vha khou tama uri a vhe maine wa sialala. Musi a tshi vuwa, uyo muthu a nga ṱuwa a 

ya u kuvhanganya dziphamba dza miri nga nḓila ye vhadzimu vha mulaedza ngayo miloroni. 

Nga murahu ha musi vhomaine vho no bula uri uyo muthu u khou shengedzwa nga 

vhadzimu vhaṋe vha khou funa a tshi vha maine wa sialala, u mbo ḓi thoma na mushumo wa 

u vha maine wa sialala. U bva afha hu itwa mushumo une uyo muthu a ḓo dzheṅwa nga 

vhadzimu a kona u sumbedza u ri u a takalela u ita izwo zwine vhadzimu vha funa zwone. 

Kha uyo mushumo mulwadze u shumisa zwishumiswa na zwiambaro zwe zwa vhulungwa 

nga muṱa zwo siwaho nga vhadzimu. Hu ita na u ṱombiwa mahalwa ha rambiwa vhomaine na 

mashaka ha itwa na u lidzwa ngoma ha tshiniwa nga madekwana.  

U ya nga uyu muṅwali, iṅwe nḓila ya u vhamaine wa sialala ndi ine vhadzimu vha ita uri ane 

vha tama a tshi vha maine wa sialala a ḓipose ngomu tivhani ḽa maḓi a mbo ḓingalangala uri 

a gudiswe vhuṅanga henefho. Vhomaine vhane vha gudiswa vhuṅanga nga iyi nḓila vha 

dzhiiwa vhe vhone madzolokwe vhukuma. 

 

Thorpe (1993: 106) u amba nga ha nḓila ine muthu ane a ṱoḓa u vha maine wa sialala a i 

tevhela. Uyu muṅwali u ṱalutshedza u ri maine wa sialala a nga vha muraḓo muṅwe na 

muṅwe wa muṱa ,tenda a vha o tou nangiwa nga vhadzimu vhone vhaṋe. Hafha muṅwali u 

sumbedza u ri muthu ane a nga vha maine wa sialala hu nga vha wa tshinnan ikana wa 

tshisadzini. U ita na u sumbedza nḓila ine musi muthu a tshi vha maine wa sialala a tshimbila 

yone u swikela a tshi vha maine wa vhukuma, tsumbo, kha nḓila ya u thoma muthu wa hone 

u dzumbulula zwiito zwielanaho na vhadzimu, tsumbo, miloroni yawe u anzela u vhona 

vhathu vha kalekale vho itaho na u tshena dziṱhoho vha tshi amba nae ngeno a sa pfesesi 

zwine vha amba zwone nae. Musi a tshi sedza u vhona vhe vhathu vho ambaraho 

zwiambaro zwa mikumba ngeno vhaṅwe vho ambara zwine zwa akhamadza vhukuma. U 

bva afha u a gudiswa u vha maine wa sialala nga vhomaine vha konaho u zwi ita. Nga 

murahu ha musi o no gudiswa, u thoma na mushumo wa vhomaine vha sialala ene muṋe.  

 

Gelfand na Mavi (1993: 234) vha tshi ṱalutshedza nḓila dza u vha maine wa sialala vha 

sumbedza zwithu zwine uyo muthu a vhonala ngazwo, tsumbo:  

 U dzheṅwanga malwadze, tsumbo, hamuhumbulo, u zwimba milenzhe, dzungu, u 

remiwa nga ṱhoho na maṅwe. 

 U lora vhadzimu vha tshi mu sumbedza dziphamba kana ṱhangu. 

 U takalela u shumisa zwithu zwa kalekale, tsumbo, mafumo, malembe, tsanga na 

zwiṅwe zwithu zwe muṱa wa zwi vhulunga u bva tshe vhadzimu vha sia vhathu. 

Vhaṅwe vha guda vhuṅanga ha sialala kha vhabebi kana vhomakhulu wavho. Huṅwe 

musi maine o no kalaha kana u kegula u mbo ḓikupulela vhuṅanga hawe kha ṅwana 

wawe nge a vhonala a tshi fulufhedzea. 

 

MuṅwaliRasmussen (2006: 135) u sumbedza nḓila ye a gudisa zwone u vha maine wa 

sialala .Musi a tshi ṱalutshedza u ri ene o guda u vha maine wa sialala kha mme awe na kha 

shaka ḽawe ḽa tshisadzini.  



19 

 

O ri musi o no lavhelesa zwoṱhe zwine vha ita, a kona u ḓivha na u pfesesa zwoṱhe nga ha 

ṱhangu, zwitungulo, vhaloi, lufu, malwadze, mvelele na sialala, muphaso, dziphamba, 

vhadzimu na zwiwo zwa mupo na zwiṅwe. 

 

Izwi zwe avha vhaṅwali vha ṱalutshedza ndi zwa ndeme vhukuma ngauri zwi ḓo bvisela 

khagala nḓila dza u vha maine wa sialala na muthu ane a tea u vha maine wa sialala. 

 

6. ZWIFUKO ZWA VHOMAINE VHA SIALALA. 

 

Gelfand na Mavi (1993: 235) vha tshi ṱalutshedza nga ha vhomaine a vha hangwi u amba 

nga ha zwifuko zwine vhomaine vha sialala vha zwi fuka misi yoṱhe, tsumbo, mapalu, 

muṅwadzi wa phunguhwe, nzheṱi, mulinga, vhulungu ha maḓi na misisi ya mikumba ya 

zwipuka zwo khetheaho. Musi vhomaine vha sialala vho ambara izwi zwiambaro, vha vha 

vha tshi khou sumbedza u fulufhedzea na u ṱhonifha vhadzimu vhavho. 

 

Bullock (1927: 93) a tshi amba nga ha zwifuko zwa vhomaine vha sialala u sumbedza u ri ndi 

zwa ndeme uri vhomaine vha sialala vha ambare zwifuko zwo khetheaho u itela u ṱhonifha 

vhadzimu misi yoṱhe. Vhomaine vha sialala vha anzela u ṱama ṱhoho nga mukumba wa 

ṱhoho, mukuloni vha ambara malungu ngeno zwanḓan ivha tshiambara mukumba wa ṋowa 

na zwiṅwe. 

 

U ya nga ha Gelfand (1964: 59) zwifuko zwine vhomaine vha sialala vha fuka zwone vha vha 

vho tou randelwa zwone nga vhadzimu. Zwone zwi katela mapalu, mikumba ya zwipuka, 

malungu, milinga ya zwanḓani na zwiṅwevho. 

 

Zwine avha vhaṅwali vha amba zwone zwi ḓo ita uri vhathu vha ḓivhe na u pfesesa 

zwiambaro zwa vhomaine vha sialala zwavhuḓi. 

7. PHAMBANO VHUKATI HA VHOMAINE VHA SIALALA NA MADOKOTELA A 

MUSALAUNO 

 

U yanga ha Gumede (1990: 153) hu na phambano vhukati ha vhomaine vha sialala na 

madokotela a musalauno, tsumbo:  

 

 Vhomainevhasialalandi vhone vho ngwaniwapo nahone vhubvo havho ndi dzhangoni ḽa 

Afrika. Vha vhidzwa nga madzina a tevhelaho, mungome na ṅanga. Aya madzina a amba 

maine wa sialala.  

 

Madokotela a musalauno vhubvo havho ndi madzhangoni a vhukovhela, u fana na ngei 

Yuropa kana Amerika devhula. Vhotou ṱundiwa fhano Afrika nahone vha vhidzwa u pfi 

madokotela. 

 

 Madokotela vha musalauno vha fhedza miṅwaha ya sumbe musi vha tshi gudela 

vhudokotela nga murahuhamusi muthu o phasa Gireidi ya fumi mbili nga ṋaledzi. Muthu 

muṅwe na muṅwe a re na ndalukano khathihi na ṱhoḓea dzo fanelaho u a tendelwa u 

gudela vhudokotela ha musalauno. U ya nga ndayotewa ya Dzangano ḽa vhomaine 

vhasialala ḽa lushaka, ḽi themendela miṅwaha ya fumi musi muthu a tshi bikelwa 

vhuṅanga ha sialala nahone a huna ndalukano dzine dza ṱoḓiwa uri muthu a dzi phase a 

vhe maine wa sialala. A si muthu muṅwe na muṅwe ane a nga vha maine wasialala 

ngauri vhadzimu vha tou khetha muthu ane vha funa a tshi vha maine, tsumbo, u bva kha 

makhulu u ya kha muḓuhulu kana u bva kha khotsi u ya kha ṅwana na zwiṅwe. 

 

 Musi madokotela vha musalauno vha tshi ṋea dzilafho vha sedza uri ndi zwitzhili zwifhio 

zwi no khou vha nga vhulwadze ngeno vhomaine vha sialalavha tshi sumbedza 

tshivhangi tsha vhulwadze na uri zwi khou itiswa nga nnyi, sa tsumbo, vhaloi kana 

vhadzimu. 

 

 Dzilafho ḽine madokotela vha musalauno vha ṋekedza ḽone ḽi ṋekedzwa ho sedziwa 

tshipiḓa tsha muraḓo wa muvhili wa muthu a ṱoḓaho thuso u itela u lafha zwavhuḓi. Arali 

mulwadze a tshi diniwa nga mafhafhu u ya kha dokotela wa malwadze a khana, arali ho 

vunḓea marambo, hu iwa kha dokotela wa marambo kana arali thaidzo i tshi kwama 

mbilu, hu ḓo yiwa kha dokotela wa mbilu. Dzilafho ḽa vhomaine vhasialala ḽi ṋekedzwa ho 

sedzwa muvhili woṱhe na muya wa muthu, hu si tshipiḓa tshithihi tsha muvhili wa muthu. 

Henefhahu ṋekedzwa dzilafho ḽo fhelelaho ḽiṋe ḽa kwama muthu, vhadzimu, vhaloi, zwiwo 

zwa mupo, mvelele na sialala. 

 

 Madokotela vha musalauno vha lafha vhulwadze vhu no khou dina kathihi na zwitzhili zwi 

vhangaho vhulwadze uri mulwadze a fhole. Vhomaine vhasialala vha lafha mulwadze na 

hune a dzula hone, muvhili woṱhe, muya, zwipfi na zwithu zwi kwamaho mulovha na 

ṋamusi. 

 

 Dzilafho ḽa madokotela vha musalauno ḽo ḓisendeka kha zwithu zwa saintsi ngeno ḽa 

vhomaine vha sialala ḽi tshi ṱalutshedzwa sa ḽo ḓisendekaho kha vhadzimu na 

tshenzhemo ya muthu hu si zwithu zwi elanaho na saintsi. 

 

 Musi madokotela vha musalauno vha tshi ita muaro, vha thoma vha u dzudzanya 

zwavhuḓi uri u elane na muvhili wa muthu nahone u itwa hu na thikhedzo ya 

zwishumiswa zwa thekhinoḽodzhi. Muaro u itwaho nga maine wa sialala u vha u songo 

dzudzanyiwa zwavhuḓi nahone u tshi shaya thikhedzo ya zwishumiswa zwa 

thekhinoḽodzhi.  

 

 Gelfand na Mavi (1993: 6) vha ri dzilafho ḽa vhomaine vha sialala ḽo ḓisendeka nga 

vhadzimu musi vha tshi lafha malwadze. Afha vhomaine vhasialala vha lusa u wana 

tshivhangi tsha vhulwadze na u wana dzilafho ḽo fanelaho uri mulwadze a fhole. Hezwi 

zwo fhambana na zwiṋe madokotela vha musalauno vha lafhisa zwone ngauri dzilafho 

ḽavho ḽo ḓisendeka kha saintsi. 

 

 U ya nga vhaṋwali, madokotela vha musalauno vha tou thetshelesa zwine mulwadze a 

amba zwone malugana na vhulwadze hawe uri vha kone u wana tshivhangi tsha 

vhulwadze. U bva hafha, dokotela u poṱiela mulwadze a ita na u thetshelesa kudivhithele 

kwa mbilu na mafhafhu uri a kone u wana tsumbadwadze ya vhulwadze ha hone. Musi o 

no shumisa mitshini yawe u wana tshivhangi tsha vhulwadze a kona u ṋea dzilafho ḽo 

teaho. Nḓila ine madokotela vha musalauno vha vhona hu tshone tshivhangi tsha 

vhulwadze yo fhambana na zwine vhomaine vha sialala vha zwi vhonisa zwone. 

Vhomaine vhasialala vha vhona tshivhangi tsha malwadze hu vhadzimu musi vho dinalea 

kana vhaloi. Afha maine u tungula nga ṱhangu, a tshi thusiwa nga vhadzimu vhawe, u 

itela u wana tshivhangi tsha vhulwadze na nḓila ya u wana phamba dza u lafha 

vhulwadze. 

 

Hammond - Tooke (1989: 145) a tshi amba nga phambano vhukati ha madokotela vha 

musalauno na vhomaine vhasialala u ri nḓivho ine madokotela vha vha nayo vha kovhekana 

na vhathu vhoṱhe. Afha muṅwal iu sumbedza u ri ṱhoḓisiso ya madokotela malugana na 

dzilafho ḽa malwadze i ṅwalwa fhasi hune ya shuma sa tshiko tsha nḓivho nga vhathu 

vhoṱhe. Nḓivho ine vhomaine vha sialala vha vha nayo i vhonala i tshiphiri ngauri a i vhudzwi 

muṅwe muthu. Nḓivho yavho malugana na dziphamba kana vhadzimu a hu na he zwa 

talatadzwa hone. Vhomaine vhasialala vha vhonala vhe na vivho na vhutshivha ngauri a vha 

funi muṅwe muthu a tshi ḓivha tshithu malugana na dziphamba dza u lafha malwadze na u 

thivhela vhaloi. Muṅwali u ita na u sumbedza u ri dzilafho ḽa madokotela vha musalauno a ḽo 

ngo ḓisendeka nga vhurereli na vhuthihi, ngeno ḽa vhomaine vha sialala ḽo ḓisendeka nga 

vhurereli. Henefha ri wana malwadze a tshi ṱalutshedzwa ho sedziwa vhurereli na vhuḓifari 

kana kutshilele kwa muthu hu si vhadzimu fhedzi. Hu tendiwa u ri malwadze a bvelela musi 

muthu a si tsha londa na u ṱhonifha vhadzimu na nga vhaloi. 

 

Hezwi zwe vhaṅwali vha zwi ṱalutshedza ndi zwa ndeme vhukuma ngauri zwi ḓo thusa 

vhathu nga u bvisela khagala phambano vhukati ha madokotela vha musalauno na 

vhomaine vha sialala. 

 

8. MBADELO DZA VHOMAINE VHA SIALALA 

 

Kuper (1978: 49) u sumbedza u ri masheleni a mbadelo ya vhomaine a katela tshelede ya 

tshiputulula ṱhangu ine ya bviswa phanḓa ha musi maine a tshi ṋekedza thuso.Iṅwe tshelede 

i bvisiwa zwenezwi mulwadze a tshi khou ḓiṋewa dziphamba. Vhaṅwe vhomaine vha 

badeliwa nga kholomo kana zwiḽiwa musi mulwadze o no fhola. 

 

Gelfand na Mavi (1993: 235) vha tshi ṱalutshedza nga ha mbadelo ya vhomaine vhasialala 

vha sumbedza u ri musi muthu o ya u ṱoḓa thuso ha vhomaine,  

u lavhelelwa u bvisa masheleni a mbadelo malugana na thuso kana dziphamba dze a dzi 

wana kha vhomaine. Ano maḓuvha masheleni a mbadelo a nṱha vhukuma, tsumbo:  

 

Thuso nga maine wa sialala Mbadelo ya masheleni 

Tshiputulula ṱhangu R100-00 

U thusa ṅwana R300-00 

Vhaṱoḓi vha mushumo R900-00 

U ilafha malwadze a vhaloi R 1 800-00 

U vhea muḓi R 1 800-00 

U lifhedzela R 1 800-00 

U ilafha muhumbulo R 1 800-00 

Uri mabindu a tshimbile zwavhuḓi R 1 800-00 

U ilafha muṱoḓo R 2 500-00 

U bikela vhuṅanga R 3 000-00 

 

Flint (2008: 54) u sumbedza u ri kale musi mulwadze o no fhola o vha a tshi lavhelelwa u 

badela maine nga vhulungu. Mulwadze o vha a tshi badela maine musi o no fhola u itela uri 

mulwadze a sa sokou ḽiwa thundu yawe nga maḽaṅanga. Arali mulwadze a sa tsha 

fulufhedzea, a litsha u badela maine wawe, maine a nga ḓilifhedza, ndi ngazwo maine a tshi 

anzela u badelwa na zwenezwo. 

 

Gumede (1990: 77) a tshi amba nga ha mbadelo ya maine u ri ha badelwi u swikela musi o 

no phetha mushumo we a humbelwa uri a ite, tsumbo, u bikela vhuṅanga na zwiṅwe. Musi 

mushumo wo no itwa, maine u ṱanganedza kholomo mbili sa mbadelo ya mushumo we a ita.  

 

Zwe vhaṅwali vha ṱalutshedza zwone zwi ḓo thusa vhukuma kha u ṱana mbadelo dza 

vhomaine kha vhathu uri dzi ḓivhee. 

 

9. DZILAFHO ḼA VHOMAINE VHA SIALALA 

 

Gumede (1990: 115-127) musi a tshi amba nga dzilafho ḽa vhomaine vha sialala u sumbedza 

dziphamba dzine vha dzi shumisa, sa tsumbo, makwati a miri, mapfura a zwipuka sa, ndau, 

ṱharu na zwiṅwe, mikumba ya zwipuka, tsumbo, ngwenana ṱharu na zwiṅwe na zwimela. 

Muṅwaliu sumbedza u ri musi vhomaine vha sialala vha tshi lafha malwadze na u thusa 

vhathu vha shumisa dziphamba dzi elanaho na vhulwadze kana muraḓo une wa khou pfa 

vhuṱungu. Vha ita na u tungudzela nga ṱhangu uri vhadzimu vha vha sumbedze dzilafho na 

dziphamba dzo fanelaho, sa tsumbo:  

 

 Dzilafho ḽa u bvisa ṋowana ngomu thumbuni  

 

Vhomaine vha sialala vha na nḓivho khulwane malugana na ṋowana dzi dinaho vhana na 

vhahulwane ngomu thumbuni. U itela uri vhana na vhaaluwa vha tshile vha sa diniwi nga 

ṋowana, vhomaine vhaṋekedza dzilafho vha tshi shumisa dziphamba dzine dza bvisa 

ṋowana ngomu thumbuni. Afha hu lugiswa phamba dza maṱari a muri, a kanḓiwa a ita 

tshiluḓi a kona u ṋekedzwa mulwadze uri a new ṋowana dzi kone u bva na malaṱwa awe. 

Huṅwe vhomaine vhashumisa fhurisa phamba ya u bvisa ṋowana ngomu thumbuni. 

Maine u ṋekedza vhana fhuri uri vha ḽe ngeno vhahulwane vha tshi fanela u ḽa fhuri na 

thanga dzaḽo. Iḽi dzilafho ḽi dzhiiwa sa ḽoneḽone kha u bvisa ṋowana ngomu thumbuni. 

 

 Dzilafho ḽa u bvisa tshineto kha vhanna 

 

Munna a re na vhafumakadzi vha re na tshivhalo, u anzela u vha na thaidzo ya tshineto 

ngomu nḓuni. U thivhela tshineto, vhomaine vha shumisa phamba dza miri hu ne vha dzi 

kuya vha ṱanganyisa na maḓi vha ṋekedza mulwadze uri a ṅwe luvhili nga ḓuvha. Nga 

murahu dzembe ḽi kona u vhuelela mufhinini waḽo. Huṅwe vhomaine vhashumisa midzi ya 

miri u bvisa tshineto kha vhanna. Vhomaine vhakanḓa midzi ya miri vha ṱanganya na 

mafhi vha ṋekedza mulwadze uri a nwe tshineto tshi bve. 

 

 Dzilafho ḽa u thivhela u rema khanani 

 

Vhomaine vha shumisa makwati a muri, tsumbo, musese, u thivhela u rema ha khana. 

Afha vhomaine vha kanḓa makwati a musese vha ṱanganya na maḓi vha ṋekedza 

mulwadze sa dzilafho ḽa khana i remaho. Muri mudala na wone u a shumisiwa nga 

vhomaine sa dzilafho ḽa khana i remaho. Vhomaine vha kanḓa maṱari a wo na tsinde vha 

ṱanganya na maḓi vha ṋekedza mulwadze u itela u thivhela u hoṱola na u rema khanani. 

 Dzilafho ḽa malwadze a vhafumakadzi 

 

Vhaimane vha dzulaho kule na zwibadela kana kiḽiniki, vha anzela u vhofholowa hayani. 

Musi vhabebisi vho no fhedza u thusa mudzadze, vha ṱamba zwanḓa zwavho nga maḓi a 

tshikhopha u itela u ṋukadza lukanda uri lu si ome na u balea. Vhaimane vha ṱanganaho 

na vhuleme muvhilini musi vha tshi vhofholowa vha shumisa dzilafho ḽa vhomaine u 

thivhela vhuleme musi vha tshi vhofholowa. Vhomaine vha kanḓa midzi na maṱari a muri 

zwa vhiliswa tshivhasoni zwa kona u shelwa ngomu dzhomelani. Muimane u fanela u nwa 

idzi phamba ḓuvha ḽiṅwe na ḽiṅwe nga matsheloni u itela uri a vhofholowe hu si na 

vhuṱungu vhuhulu. 

 

 Dzilafho ḽa u thivhela u rithea dangani. 

 

Musi vhathu vha tshi diniwa nga u rithea dangani vha anzela u shumisa dzilafho ḽa 

vhomaine vha sialala. Vhomaine vha shumisa dziphamba dza makwati a mufula, vha a 

kanḓa vha tshi ṱanganya na maḓi uri mulwadze a nwe. Mulwadze a nga ṱafuna na 

makwati a musese a tshi mila maḓi uri a fhole. 

 

 Dzilafho ḽa lukanda 

 

Vhathu vhane vha dinwa nga malwadze a lukanda, sa tsumbo, zwilonda na u vunḓea 

muraḓo wa muvhili, vha shumisa dzilafho ḽa vhomaine vha sialala. Vhomaine vha 

shumisa phamba dza midzi ya miri musi vha tshi lafha zwilonda zwi dinaho, tsumbo, 

ṅwatela, pfuko na zwiṅwe. Vhomaine vha kuya midzi vha i ṱanganya na maḓi vha 

rothisela kana vha tou phupha kha zwilonda ur izwi fhole. Mulwadze ane a pfa vhuṱungu 

nge a vunḓea tshanḓa kana mulenzhe vhomaine vha sialala vha mu itela dziphamba dza 

maṱari a miri uri a fhole. 

 

Hammond - Tooke (1989: 119) u ri dzilafho ḽa vhomaine vha sialala ḽo ḓisendeka kha 

zwimela na miri, zwifuwo na phukha dza ḓaka. Muṅwali u sumbedza u ri musi vhomaine vha 

tshi lafha mikota na ṅombe vha shumisa makwati a miri a re na maḓi matswuku, a fanaho na 

malofha. Vhomaine vha ita na u shumisa mbilu, maṱo kana mapfura a ndau vha ṱanganya na 

makwati a muri vha ṋekedza mulwadze u itela u lafha ṋowagudu. 

Zwe vhaṅwali vha amba ndi zwa ndeme vhukuma ngauri zwi ḓo thusa u bvisela khagala 

dzilafho ḽa vhomaine vhasialala na kha u thivhela vhufhura vhu itwaho nga maḽaṅanga. 

 

10. ZWIILA ZWA VHOMAINE VHA SIALALA 

 

Gelfand na Mavi (1993: 63) vha amba nga zwiila zwi kwamaho vhomaine vhasialala. Huna 

zwiila zwine vhomaine vha sialala vha tea u sa zwi pfuka kana u zwi dzhiela fhasi u itela uri 

vha ṱhonifhe na u takalelwa nga vhadzimu vhavho. Musi maine a sa tsha tevhedza zwiila zwi 

mu kwamaho, u anzela u ṱangana na zwithu zwi konḓaho, sa tsumbo, vhadzimu vha a mu 

furalela, a nga farwa nga malwadze a konḓaho u fhola, a nga ṱangana na mashudumavhi, hu 

nga bvelela khombo kana lufu muḓini kana ha vha na u xelelwa nga thakha na thundu yoṱhe 

na u kundelwa u shuma sa maine wa vhukuma. 

 

Hammond – Tooke (1989: 107) u sumbedza u ri zwiila zwi kwamaho vhomaine vha sialala 

ndi zwi tevhelaho:  

 

 U sa ya sosani ḽa halwa.  

 U khaḓana nga zwanḓa na vhaaluwa vhukuma, hu si thangana ya murole. 

 U ḽa zwiḽiwa zwo bikwaho nga khali yawe nahone kha ndilo yawe. 

 U daha fola ḽa segereṱe. 

 U ḓishela phefumu muvhilini. 

 U bika na u vhekanya dziphamba musi e maḓuvhani. 

 U ambara zwienda milenzheni ngomu nḓuni ya vhadzimu. 

 Arali o ya madaloni kha muvhundu une a sa tou ṱalukanya zwavhuḓi, ha ḽeli kha ndilo 

ya kale nahone i songo handululwaho. 

 U ḽa nguluvhe, mbudzi na nyala. 

 U ḽa tshivhindi na mavhede. 

 

Zwe vhaṅwali vha ṱalutshedza zwi ḓo thusa uri zwiila zwa vhomaine vha sialala zwi ḓivhee 

na u pfeseswa nga vhathu vhanzhi. Zwi ḓo ita uri vhathu vha kone ḓivha arali maine we vha 

wana thuso khae e wa vhukuma kana wa kholekhole. 

11. FHETHU HUNE MAINE WA SIALALA A SHUMELA HONE 

 

Buhrmann (1984: 133) u ṱalutshedza nga ha fhethu hune vhomaine vha sialala vha tungula 

na u lafhela hone. Muṅwali u sumbedza u ri vhomaine vha sialala vhatungu na lafha ngomu 

nḓuni yo khetheaho ye ya fhaṱiwa nga nḓila ya sialala thungo ha dziṅwe nnḓu henefho 

muḓini. Maine a nga ḓitungula na u lafha mulwadze fhethu hu re tsini na danga ḽa kholomo ḽi 

re henefho muḓini wawe.  

 

Fhethu hune maine a lafhela hone hu ṱaluswa nga nḓila tharu dzi tevhelaho:  

 

 ho tsireledzwa nga vhadzimu vhone vhaṋe. 

 fhethu afho ho nangiwa nga vhadzimu. 

 Maine a nga vha o tou hu nanga o thoma a vhudzisa kha vhadzimu vhawe. 

 Arali mulwadze a tshi khou vhaisala vhukuma lune a balelwa u tshimbila a tshi ya ha 

maine, maine a nga ḓihumbelwa uri a ye u lafha mulwadze henengei muḓini wa 

mulwadze. 

 

Phoshoko (2006: 78) a tshi amba nga fhethu hune maine wa sialala a lafhela hone uri ndi 

ngomu kuḓuni kwo fhaṱiwaho murahu ha dziṅwe dzinnḓu. Afho kuḓuni ndi hone hune 

vhadzimu vha dzula hone, na maine u tungula nga ṱhangu na u lafhela henefho. Nga ngomu 

kuḓuni hu wanala zwishumiswa zwinzhi, sa tsumbo, mapfumo, zwiṱangu, mikumba ya phala 

na nngwe, zwitemba, thonga, luselo, mutuli, musi na mabodelo a u fara dziphamba. 

 

Mihumbulo ya vhaṅwali avha ndi ya ndeme vhukuma ngauri i ḓo bviselakhagala fhethu hune 

vhomaine vha sialala vha lafhela hone misi yoṱhe. Zwi ḓo dovha zwa ita na u fhungudza 

vhuaḓa vhu itwaho nga maḽaṅanga vhane vha sokou tungula na u lafha vhalwadze 

hoṱhehoṱhe. 

 

12. ZWISHUMISWA ZWA VHOMAINE VHA SIALALA 

 

Gelfand na Mavi (1993: 236) vhaamba nga zwishumiswa zwa vhomaine vhasialala. Avha 

vhaṅwali vhasumbedza u ri vhomaine vhaanzela u shumisa zwishumiswa zwi fanaho na 

ṱhangu, tshitemba tsha ngoṱa,  



28 

 

lunanga lwa phofu na lwa phala, ngoma, tshele, ndilo, mufaro, mapfumo, tsanga, 

thonga,dzembe ḽamufakwa, ndilo, khavho, mulinga, khambana ya fola na zwiṅwe. 

 

Zwe vhaṅwali vha sumbedza zwone zwi ḓo thusa vhathu u kona u ḓivha zwishumiswa zwa 

ndeme zwa vhomaine vha sialala. 

 

13. MUTHU ANE A TEA U VHA MAINE WA SIALALA 

 

Thorpe (1993: 106) u amba nga ha muthu ane a tea u vha maine wa sialala. Uyu muṅwali u 

ṱalutshedza u ri muthu ha koni u ḓiita maine wa sialala nga u funa hawe ene muṋe. Maine wa 

sialala a nga vha muraḓo muṅwe na muṅwe wa muṱa, tenda a vha o tou nangiwa nga 

vhadzimu vhone vhaṋe uri a ise phanḓa mushumo we vhone vhadzimu vha vha vha tshi u ita 

musi vha sa athu u sia vhathu. Hafha muṅwali u sumbedza u ri muthu ane a nga vha maine 

wa sialala a nga vha e muswa kana mualuwa wa tshinnani kana wa tshisadzini. Vhadzimu 

ndi vhone vha shelaho mulenzhe zwihulwane uri muthu a vhe maine wa sialala. Naho muthu 

a tshi nga vha a sa funi u vha maine, arali vhadzimu vho mu ṋanga, vha ḓo ita zwoṱhe u mu 

kombetshedza uri a vhuye a ṱanganedze zwine vha funa a tshi ita zwone.  

 

Vhadzimu vha anzela u bvisela khagala muthu we vha mu ṋanga nga u ita uri a farwe nga 

vhulwadze vhu konḓaho u fhola, u lora miloro ine ya ofhisa i kwamaho vhadzimu vha tshi mu 

sumbedza dziphamba na ṱhangu, huṅwe u lora a tshi khou tungula nga ṱhangu ene muṋe. 

Muthu we vhadzimu vha mu ta vha nga ita na u mu ṱuṱuwedza uri a ḓipose ngomu tivhani ḽa 

maḓi hune a ḓo fhedza tshifhinga tshilapfu e ngomu a tshi gudiswa vhuṅanga nga vhadzimu. 

Vhomaine vhe vha ṋangiwa ngaurali vha dzhiiwa vhe vhone madzolokwe vhukuma.  

 

Mutwa (1996: 2) u sumbeza u ri muthu ha vhi maine wa sialala nga lutamo lwawe, u tou 

ṋangiwa nga vhadzimu, naho a sa zwifuni u ḓo vhuya a ita zwine vhadzimu vha ṱoḓa a tshi 

zwi ita. Muṅwali a tshi amba u ri ene o vha o ḓiimisela u vha mudededzi wa vhana vha 

tshikolo. Nge vhadzimu vha vha vho mu khetha uri a vhe maine wa sialala, o mbo ḓi farwa 

nga vhulwadze vhu dinaho vhukuma. Vhomaine ndi vhone vhe vha sumbedza u ri vhadzimu 

vho mu nanga uri a vhe maine wa sialala. O mbo ḓi litsha zwa vhudededzi a bikelwa 

vhuṅanga ha sialala. 

Zwe vhaṅwali avha vha amba zwone ndi zwa ndeme vhukuma ngauri zwi ḓo thusa u bvisela 

khagala muthu ane a tea u vha maine wa sialala. 

 

Hezwi zwi ḓo thivhela vhathu vhane vha ḓiita vhomaine vha sialala ngeno vha tshi fhura 

vhathu. 

 

14. MUTHUSI WA MAINE WA SIALALA 

 

Gelfand na Mavi (1993: 235) vha sumbedza u ri musi maine wa sialala a tshi ita mushumo 

wawe u thusiwa nga muthusi wawe. Muthusi wa maine a nga vha muṅwe wa vhathu vha 

tevhelaho:  

 Munna kana mufumakadzi wa ene maine 

 Muwisiswa na ene a nga shuma sa muthusi wa maine 

 

Zwifhinga zwinzhi muthusi u thusa maine nga nḓila yo khetheaho, sa tsumbo:  

 

 U fara nkhu ya maine musi vhe lwendoni. 

 U ṱanganedza vhalwadze na vhaeni vho ḓaho u ṱoḓa thuso kha maine. 

 U swielela mulwadze kana vhathu vha ṱoḓoho u vhonana na maine ngomu nḓuni ya u 

shumela khayo. 

 Arali o humbelwa, u ita na u ṱalutshedza zwine maine a khou amba kana u eletshedza 

mulwadze kana vha ṱoḓaho thuso malugana na kushumisele kwa dziphamba na 

maitele a hone. 

 U ṋekedza dziphamba kha mulwadze na zwiṅwe zwine zwa bva kha maine.  

 

Zwe vhaṅwali vha amba zwone ndi zwa ndeme ngauri zwi ḓo thusa vhathu u kona u ḓivha na 

u pfesesa zwavhuḓi vhathu vhane vha anzela u thusa vho-maine vha sialala musi vhe kha 

mushumo wavho. 

15. MAGUMO 

 

Vhaṅwali vha fanaho na Mutwa, Gumede, Ngubane na vhaṅwe, vho ṅwala zwi no vhonala 

malugana na vhomaine vha sialala. Vho ṱalutshedza nga nḓila i pfalaho zwavhuḓi uri maine 

wa sialala ndi mini.  

 

Hezwi zwi ita uri vhathu vha ḓivhe zwavhuḓi maine wa sialala, u pfesesa mushumo wa 

vhomaine vha sialala, nḓila dza u vha maine wa sialala, muthu ane a tea u vha maine wa 

sialala, phambano vhukati ha vhomaine vha sialala na madokotela vha musalauno, dzilafho 

ḽa vhomaine vha sialala na zwiṅwe. Naho vhomaine vha sialala vhe na nḓivho khulu na 

vhutsila ha dziphamba dza u lafha malwadze o fhambanaho, iyi nḓivho i vhonala yo 

dzumbama kha vhathu vhanzhi. Ngauralo, nḓivho ine vha vha ṋayo i fanela u bviselwa 

khagala uri i ḓivhee na zwifhingani zwiḓaho. Tshaka dza vhomaine, tshaka dza malwadze, 

tshaka dza zwiila na mushumo wa vhoimaine vha sialala zwo bviselwa khagala nga ngona 

na nga vhudele nga nḓila i tevhelaho:  

 

Tshaka dza 

vhomaine 

Tshaka dza 

malwadze 

Tshaka dza zwiḽiwa Mushumo wa 

maine 

Ṋanga A vhudzekani Zwiḽiwa U lafha malwadze 

Mungome A muhumbulo Zwiambaro U vhulunga 

mvelele na sialala 

 A lukanda na mupo Zwa vhudzekani U anḓanya vhathu 

na vhadzimu 

 A dangani na a 

vhana 

Zwa mvelele na 

sialala 

U eletshedza 

vhathu na mahosi 

malugana na 

mvelele na sialala 

 A vhadzimu Matshilele U vhea muḓi 

 A vhaloi  U dzivhela shango 

NDIMA YA 3: LUAMBO LWA VHOMAINE VHA SIALALA KHA TSHIVENḒA 

 

3.1 MARANGAPHANḒA 

 

Kha iyi ndima hu ḓo senguluswa luambo lwa vhomaine vha sialala kha Tshivenḓa lune vha 

anzela u lu shumisa musi vhe kha mushumo wavho.Tshipikwa tshihulwane ndi u ṱana 

luambo lwa vhomaine vha sialala kha vhathu. Hezwi zwi ḓo ita uri luambo lwa vhomaine lu 

ḓivhee na u pfeseswa nga vhathu vhanzhi. Musi vhomaine vha sialala vha tshi rerela 

vhadzimu, u tungula nga ṱhangu, u lugisa kana u shumisa dziphamba, u ṱalutshedza mawa a 

ṱhangu, u eletshedza vhathu vha ṱoḓaho thuso, u ita khumbelo kha vhadzimu vha shumisa 

luambo lwo khetheaho lune lu sa sokou ambiwa na u pfiwa nga vhathu vhoṱhevhoṱhe, 

Makgopa (2008: 147). 

 

3.2 U ṰALUTSHEDZA MAWA AṰHANGU 

 

Holu ndi luambo lune vhomaine vha sialala vha lu shumisa u ṱalutshedza mulwadze kana 

vhathu vha ṱoḓaho thuso zwine ṱhangu musi dzo wela fhasi dza amba zwone. Mawa a 

ṱhangu a ita uri vhomaine vha kone u bula tshivhangi tsha vhulwadze kana thaidzo muṱani, 

dzilafho ḽa vhulwadze ḽo fanelaho na thandululo ya thaidzo na zwiṅwe zwavhuḓi. Mawa a 

ṱhangu o ḓisendeka nga ṱhangu nṋa, tsumbo, Tshilume,(yo imelaho muthu wa munna) 

Hwami, (yo imelaho muthu wa mukalaha),Luṅwe, (yo imelaho muthu wa musadzi) na 

Thwalima (yo imelaho muthu wa mukegulu). 

 

Vhomaine vha sialala vha anzela u swaya ṱhangu nga luswayo lwa ṱhofunderaru, 

tshitendeledzi kana tshivhumbeo tshi sa fanihou ṱalutshedza zwine mawa a amba zwone. 

Arali ṱhangu nthihi yo swaiwaho ya ri i tshi wa ya sedza nṱha ngeno dziṅwe dzoṱhe dzo sedza 

fhasi, vhomaine vha anzela u bula zwine ṱhangu ya amba zwone nga u shumisa maipfi a 

tevhelaho, tsumbo, Thwalima, Hwami, Tshilume naLuṅwe. Ṱhalutshedzo ya mawa a ṱhangu i 

rangelwa phanḓa nga ḽiimela na mutshila wa ḽiiti-dia, zwine zwa amba u ri mawa a ṱhangu a 

khou sumba tshiṅwe tshithu.  

Maine u shumisa luambo lu elenaho na mawa a ṱhangu musi a tshi ṱalutshedza mawa, hu si 

luambo lwo ḓoweleaho, lwa ḓuvha ḽinwe na ḽinwe. Mawa a ṱhangu a fanela u bula mbeu ya 

mulwadze kana muthu a ṱoḓaho thuso, vhulwadze kana thaidzo na nḓila ine vhulwadze kana 

thaidzo i nga fheliswa ngayo.Vhomaine vha sialala vha anzela u ṱalutshedza mawa a ṱhangu 

nga nḓila dzi fhiraho nthihi (Finlayson, 1997: 110). 

 

3.2.1 Musi ṱhangu nthihi i re na luswayo kana tshivhumbeo tshaThwalima yo sedza nṱha 

ngeno dziṅwe dzoṱhe dzo sedza fhasi, maine u shumisa maipfi a tevhelaho, 

Thwalima, Hwami, Tshilume na Luṅwe (Finlayson, 1997: 111). 

 

 Thwalima 

 

Henefha maine u mbo ḓi ri, dzi dia Thwalima, zwine zwa amba u ri hu khou tunguliwa nga 

ha muthu wa mukegulu kana midzimu ya ḓamuni kana shaka ḽa tshisadzini ḽa ḓamuni.  

 

 Hwami 

 

Ipfi iḽi maine u ḽi bula musi ṱhangu i re na luswayo kana tshivhumbeo tsha Hwami yo 

sedza nṱha ngeno dziṅwe dzoṱhe dzo sedza fhasi. Miane u mbo ḓi bula haya maipfi a ri, 

dzi dia Hwami, zwine zwa amba u ri hu khou tunguliwa muthu wa kale wa tshinnani kana 

midzimu ya khotsini kana shaka ḽa tshinnani. 

 

 Tshilume 

 

Tshilume tshi ambiwa musi ṱhangu i re na luswayo kana tshivhumbeo tsho imelaho 

tshilume yo sedza nṱha ngeno dziṅwe dzoṱhe dzo sedza fhasi. Musi zwo rali, maine u 

mbo ḓi amba a ri, dzi dia tshilume, zwine zwa amba u ri hu khou tunguliwa muthu wa 

munna kana muthu muṅwe wa tshinnani. 

 

 Luṅwe 

 

Iḽi ipfi ḽi ambiwa nga maine musi a tshi vhona ṱhangu i re na luswayo kana tshivhumbeo 

tshaLuṅwe yo sedza nṱha ngeno dziṅwe dzoṱhe dzo sedza fhasi. 

Henefha maine u bula maipfi a u ri, dzi dia luṅwe, zwine zwa amba u ri hu khou tunguliwa 

muthu wa musadzi kana muthu muṅwe wa tshisadzini. 

 

3.2.2 Musi ṱhangu mbili dzo swaiwaho dzi tshi wa dza wanala dzo sedza nṱha ngeno dziṅwe 

dzoṱhe dzo sedza fhasi, maine u shumisa maipfi a tevhelaho, tsumbo, murubi, 

thambadzivha, vhukata, muhuluri, tshiṱangu na nga mahe kha u ṱalutshedza zwine 

ṱhangu dza amba zwone(Finlayson, 1997: 111). 

 

 Murubi 

 

MusiLuṅwe na Hwami dzo ri dzi tshi wa dza sedza nṱha, ngeno Thwalima na Tshilume 

dza sedza fhasi, maine u mbo ḓi ri, dzi dia murubi. Hezwi zwi amba u ri midzimu ya 

tshisadzini ndi yone ine ya khou ḓisa thaidzo kha mulwadze kana muṱani wawe. 

 

 

 Thambadzivha  

 

Hezwi zwi itea musiLuṅwe na Tshilume dzo sedza nṱha ngeno Thwalima na Hwami dzo 

sedza fhasi. Musi maine a tshi vhona ṱhangu dzo ima nga nḓila iyi, u mbo ḓi ri, dzi dia 

Thambadzivha. Hezwi zwi amba u ri vhathu vho ḓaho u ṱoḓa thuso kha maine vha fanela 

u ita mushumo wa thevhula nga u ṱavhanya vhukuma. 

 

Arali Thambadzivha yo lavhelesana na Tshilume, hezwi zwi amba u ri munna o ḓaho u 

ṱoḓa thuso o dzhena nḓuni na musadzi o pwashaho thumbu, ngauralo kha mbo ḓilafhiwa 

na zwenezwo. 

 

 Vhukata  

 

Mawa a ṱhangu a sumbedza Vhukata musi Thwalima naLuṅwe dzo sedza nṱha ngeno idzi 

dziṅwe dzone dzo sedza fhasi. Arali dzo ima nga nḓila iyi, maine u bula maipfi a u ri, dzi 

dia Vhukata, zwi ambaho u ri muṱani hu ḓo vha na mulalo kana zwa amba u ri muthu ane 

a khou ṱoḓa thuso u fanela u ita mushumo wa thevhula uri midzimu i lale. 

 Muhuluri 

 

Arali Thwalima na Hwami dzo ri dzi tshi wa dza sedza nṱha ngeno dziṅwe dzo sedza 

fhasi, maine u bula maipfi a ri, dzi dia Muhuluri. Hezwi zwi amba u ri hu ḓo vha na dakalo 

muṱani wa muthu o ḓaho u ṱoḓa thuso.Arali Muhuluri ya lavhelesana na iṅwe ṱhangu, zwi 

amba lufu. 

 

 Tshiṱangu 

 

Ipfi Tshiṱangu ḽi ambiwa musi Tshilume na Thwalima dzo sedza nṱha ngeno dziṅwe dzo 

lavhelesa fhasi. Musi zwo tou rali maine u mbo ḓi amba a ri, dzi dia Tshiṱangu, zwi 

ambaho u ri lwendo lune muthu a ṱoḓaho thuso a ṱoḓa u lu fara, lu ḓo naka. Arali 

Tshiṱangu tsho livhana na Mufhirifhiri, ngeno dziṅwe dzo sedza fhasi, zwi amba u ri hu 

fanela u fhedza dziphambano u itela uri midzimu i lale. 

 Nga Mahe  

 

Izwi maine u zwi bula musi Hwami na Tshilume dzo sedza nṱha ngeno idzi dziṅwe dzo 

sedza fhasi. Henefha maine u mbo ḓi ri, dzi dia nga mahe, zwine zwa amba u ri a ho ngo 

itwa mushumo wa u bvisa murunzi u bva tshe ha vha na lufu muṱani wonoyo. 

 

3.2.3 Musi ṱhangu tharu dzo lavhelesa nṱha ngeno nthihi yo sedza fhasi, maine u bula 

maipfi a fanaho na haya a tevhelaho, tsumbo, murorwane, nga mahe a khadzi, 

makulela, na muraru u ṱalutshedza zwine ṱhangu dza amba zwone(Finlayson, 1997: 

113). 

 

 Murorwane 

 

Musi ṱhangu dzo wa murorwane ndi musi Thwalima, tshilume na Luṅwe dzo sedza nṱha 

ngeno nthihi yo salaho yo sedza fhasi. Henefha maine u mbo ḓi ri, dzi dia murorwane. 

Hezwi zwi amba u ri muthu ane a khou ṱoḓa thuso u fanela u thanyela khombo ine i nga 

itea muṱani wawe. 

 Nga maheakhadzi 

 

Maipfi aya maine u a shumisa musi Hwami, Tshilume naLuṅwe dzo sedza nṱha ngeno 

Thwalima yo sedza fhasi. Musi ṱhangu dzo tou rali, maine u mbo ḓi ri, dzi dia nga mahe a 

khadzi, zwine zwa amba u ri thundu ye ya xela i ḓo dovha ya wanala kana muthu o 

xelaho u ḓo wanala. Arali iyi ṱhangu yo livhana na murubi, hezwi zwi amba u ri vhadzimu 

vha khou lwela muṅwe muthu ane a vha muraḓo wa muṱa wonoyo. 

 

 Makulela  

 

Musi ṱhangu dzo wa makulela, ndi musi Hwami, Thwalima na tshilume dzo sedza nṱha 

ngenoLuṅwe yo lavhelesa fhasi. Afha maine u mbo ḓi ri, dzi dia makulela. Nga maipfi aya 

maine u vha a tshi khou amba u ri muthu a ṱoḓaho thuso u ḓo ṱangana na zwithu zwi 

konḓaho. Hezwi zwi kwama ṱhoho ya muḓi uri a ite mushumo wa u thevhula u itela uri 

midzimu i lale. 

 

 Muraru 

 

Maine u amba maipfi a u ri, dzi dia muraru, arali ṱhangu, tsumbo, Thwalima, Hwami 

naLuṅwe, dzo sedza nṱha, ngeno tshilume yo sedza fhasi. 

 

Nga maipfi aya maine u vha a tshi khou amba u ri muthu ane a khou ḓisa vilili muṱani ndi 

muraḓo wa henefho muṱani kana ha tou vha kule na muṱa uyo.Tshiṅwe tshifhinga maine 

a nga ri, ṱhangu dzi dia muṱangula, musi o vhona ṱhangu vhuṋa hadzo dzoṱhe, Thwalima, 

Hwami,Luṅwe na Tshilume, dzo sedza fhasi dzoṱhe. Nga maipfi aya maine u vha a tshi 

khou amba u ri mulwadze a re thovhoni dzi fhisaho ha nga tshili.Arali maine a vhona 

ṱhangu, Hwami,Luṅwe, Thwalima na Tshilume, dzo lavhelesa nṱha dzoṱhe, u mbo ḓi ri, dzi 

dia mufhirifhiri. Hezwi zwi amba u ri hu ḓo bvelela dzinndwa muṱani wa muthu ane a khou 

ṱoḓa u thusiwa. 

 

Vhaṅwe vhomaine vha swaya ṱhangu nga tswayo dzi tevhelaho, + na – uri vha kone u 

ṱalutshedza zwine mawa a ṱhangu a amba zwone. Luswayo +, lu sumbedza ṱhangu yo 

vulaho, ngeno luswayo -, lu tshi sumbedza ṱhangu yo valaho (Tshipepela, 2006: 50). 

 Hwami 

 

Musi ṱhangu ya Hwami yo vula, luswayo [+] luv ha lwo lavhelesa nṱha, ngeno ṱhangu 

ya Tshilume, Thwalima na Luṅwe dzo tiba, luswayo [-], maine u amba a ri ṱhangu dzi 

dia nga hwami. Hezwi zwi amba uri mulwadze a nga si tshile kana thundu yo xelaho a 

i nga wanali. 

 

 Thwalima 

 

Arali mawa a ṱhangu o ita Thwalima, Thwalima i vha yo vula ngeno Hwami, Luṅwe na 

Tshilume dzo tiba. Maine u mbo ḓi ri dzi dia Thwalima, hezwi zwi amba khombo kana 

nyimele yo vhifhaho muḓini wa mulwadze. 

 

 

 

 Luṅwe 

 

Mawa a ṱhangu a sumbedza Luṅwe, musi Luṅwe yo vula ngeno Thwalima, Hwami na 

Tshilume dzo tiba. Maine u mbo ḓi ri dzi dia Luṅwe, zwie zwa amba lugungulo lu 

itwaho nga mulwadze malugana na nyimele ya muṱani wawe. 

 

 Tshilume 

 

Ṱhangu ya Tshilume i bvelela musi Tshilume yo vula, ngeno Thwalima, Luṅwe na 

Hwami dzo tiba. Maine u mbo ḓi ri dzi dia Tshilume zwine zwa amba uri mulwadze u 

ḓo fhola. 

 

 Murubi 

 

Afha ndi musi Hwami na Luṅwe dzo vula, ngeno Tshilume na Thwalima dzo tiba. Musi 

zwo rali, maine u amba a ri, dzi dia Murubi, zwine zwa amba uri ndaka yo tswiwaho, 

yo tswiwa nga muthu wa munna wa henefho muṱani kana shaka ḽa tsini. 

 Thambadzivha 

 

Thambadzivha i bvelela musi ṱhangu ya Thwalima nay a Hwami dzo tiba, ngeno 

Luṅwe na Tshilume dzo vula. Musi ṱhangu dzo tou rali, maine u amba a ri, dzi dia 

Thambadzivha, zwine zwa amba uri hu fanela u phasiwa uri midzimu i lale, mulwadze 

a fhole. 

 

 Muuluri 

 

Ṱhangu ya Muuluri ndi musi Hwami na Thwalima dzo vula ngeno Tshilume na Luṅwe 

dzo tiba. Zwenezwo maine u amba a ri dzi dia muuluri mulwadze u ḓo fhola. 

 

 

 

 Vhukata  

 

Musi Thwalima na Luṅwe dzo vula, ngeno Hwami na Tshilume dzo tiba, maine u 

amba a ri dzi dia Vhukata, zwine zwa amba uri mulwadze u khou diniwa nga ṋowa 

dangani, arali a shumisa phamba dza vhomaine u ḓo fhola, kana tshithu tsho 

dzumbiwaho maroromani tshi ḓo wanala ho no fhela tshifhinga. 

 

 Tshiṱangu 

 

Tshiṱangu tshi vha hone musi Thwalima na Tshilume dzo vula, ngeno Hwami na 

Luṅwe dzo tiba, nahone maine u ṱavhanya a ri dzi dia Tshiṱangu. Izwi zwi amba uri 

mulwadze u ḓo fhola ngauri vhadzimu vha khou mu tsireledza. 

 

 Maheakhadzi 

 

Maheakhadzi a vha hone musi Hwami na Tshilume dzo vula ngeno thwalima na 

Luṅwe dzo tiba. Musi mawa a ṱhangu o ima nga iyi nḓila, maine u mbo ḓi ri dzi dia 

Maheakhadzi. Hezwi zwi amba uri mulwadze u khou diniwa nga vhulwadze ha kale, 

vhu a fhola, ha dovha ha vhuya. Maheahadzi a nga amba uri makhadzi ndi ene a khou 

luṱanya vhathu ngomu muṱani. 

 

 Murorwane 

 

Ndi musi Luṅwe, Tshilume na Thwalima dzo vula, ngeno Hwami yo tiba. Zwenezwo 

maine u amba a ri dzi dia Murorwane, zwine zwa amba uri vhaloi vha rumela 

zwikhokhonono muṱani wa mulwadze vhusiku kana mulwadze o ḽisiwa uri a vhe dodo. 

Arali a itelwa dziphamba dza vhomaine u ḓo fhola. 

 

 Makulela 

 

Ṱhangu ya Makulela i bvelela musi Hwami, Thwalima na Tshilume dzo vula ngeno 

Luṅwe yo tiba. Musi ṱhangu dzo tou rali, maine u mbo ḓi ri dzi dia Makulela, zwine zwa 

amba uri mulwadze u khou tou ḓirambela vhaloi ene muṋe. 

 

 Murarumuhulu 

 

Mararumuhulu ndi musi Hwami, Thwalima na Luṅwe dzo vula ngeno Tshilume yo tiba. 

Henefha maine u mbo ḓi ri dzi dia Murarumuhulu, zwine zwa amba uri midzimu ya 

makhulu i khou gungula nahone yo furalela mulwadze, kana thundu yo tswiwaho, yo 

tswiwa nga muthu wa henefho muḓini. 

 

 Muṱangula 

 

Muṱangula u vha hone musi ṱhangu dzoṱhe, vhuṋa hadzo kana mutavha woṱhe, wo 

tiba. Musi mutavha wo tou rali, maine u amba a ri ṱhangu dzi dia Muṱangula, zwine 

zwa amba uri mulwadze o ṱatshilelwa nahone u dzulela u ṱutshela muḓi wawe kana u 

dzulela u ḽa mbilu misi yoṱhe. 

 Mufhirifhiri 

 

Mufhirifhiri u vha hone musi ṱhangu dzoṱhe, vhuṋa hadzo, dzo vula. Arali mawa o ima 

nga nḓila iyi, maine u amba uri dzi dia Mufhirifhiri. Hezwi zwi amba uri muṱani wa 

mulwadze hu na luambo nahone zwithu a zwi nga mu nakeli, vhulwadze a vhu nga 

fholi. 

 

 Mahemavhili 

 

Mahemavhili a bvelela musi ṱhangu ṱharu, Hwami, Luṅwe na Thwalima dzo tiba ngeno 

Tshilume yo vula. Musi ṱhangu dzo ima nga nḓila hei, maine u mbo ḓi amba a ri dzi dia 

Mahemavhili, zwine zwa amba uri mulwadze u khou ṱangana na zwithu zwi lemelaho 

vhutshiloni hawe. 

 

3.3 LUAMBO LWA TSHIKALANGA 

 

Musi Stayt (1931: 302) a tshi amba nga ha luambo lwa vhomaine vha sialala uri vha shumisa 

luambo lwa Tshikalanga musi vha tshi lidza ngoma dza malombo, u tungula nga ṱhangu na u 

vhekanya dziphamba na zwiṅwe. Tshikalanga tshi ambiwa Vhukalanga.Vhavenda vha amba 

ulu luambo ngauri vha bva henengei Vhukalanga phanḓa ha musi vha tshi ḓa Venḓa, Dzaṱa 

kha ḽa Nzhelele.  

 

3.3.1 Nyimbo dza malombo 

 

U ya nga Ṋemapate(1999,138) musi muthu a tshi lwala, vhomaine vha sialala vha nga 

eletshedza mulwadze uri a lidzelwe ngoma dza malombo uri midzimu i lale, a kone u fhola. 

Zwenezwi hu tshi khou tshiniwa ngoma dza malombo, hu itwa na u imbiwa nyimbo dza 

Tshikalanga u itela u eletshedza vhathu kutshilele kwavhuḓi, u rerela midzimu, u bvukulula 

zwililo na vhuṱungu ha vhathu, u ita khumbelo kha vhadzimu na u kaidza vhathu. 

 U eletshedza vhathu kutshilele kwa vhuḓi nga nyimbo dza malombo.  

 

Zwenezwi hu tshi khou tshiniwa ngoma dza malombo, hu itwa na u imbiwa nyimbo 

dza Tshikalanga u itela u eletshedza vhathu kutshilele kwavhuḓi uri midzimu i lale na 

uri zwi vha nakela musi vha tshi khou tshila na musi vho no lovha. Zwa sa ralo, vhathu 

vha sa tshila zwavhuḓi, vha ḓo shengela vha tshi kha ḓi tshila na nga murahu ha lufu 

nahone midzimu a i nga lali, tsumbo:  

 

 

Maiwangu garayi muchichema  

Kufa kwangu kuva hutekateka 

Dzungudzivha nda kapinda ndi 

si nganwi mvura  

Maguvhuni nda sungwanemheni 

Ndo tou tshila nga kunanga kwananga 

Kunanga kwa mutungapasi 

Zhunguvhaya mupera u ri po 

 

Ulu luimbo lu amba u ri arali vhathu vha sa tshila zwavhuḓi shangoni, vhomme vha tea u lila 

ngauri nga murahu ha lufu, vhathu vha ḓo shengela zwihulu.Vhadzimu, nga kha muthu a re 

na midzimu, na vhone vha anzela u tambula nga murahu ha lufu vha tshi sokou tekateka na 

shango vha si na vhuawelo, tsumbo, 

 

Maiwangu garayi muchichema 

Kufa kwangu kuva hutekateka. 

 

Zwo tou ralo kha muthu we a tshila nga nḓila mmbi, a tshi fa, u sokou monamona a tshi 

shaya ha u awela.Kha luimbo ulu, maipfi aya a re afha fhasi a amba u ri musi vhadzimu vho 

farwa nga ḓora, vho swika Dzungudzivha, tivha ḽa maḓi,uri vha dzimule ḓora, fhedzi vha 

dzimiwa, vha fhira vha songo nwa nge vhathu vha tshila vhutshilo vhu si havhuḓi.  

Dzungudzivha nda kapinda  

ndi si nganwi mvura, 

 U kaidza vhatshinyi uri mishumo mivhi a i navhudzumbamo 

 

Muṅwali Ṋemapate (1999: 141) u sumbedza u ri maipfi a Tshikalanga ane a buliwa 

musi hu tshi imbiwa ngoma dza malombo a vha a tshi khou kaidza vhatshinyi uri vha 

ṱutshele kule na mishumo mivhi ngauri arali vhadzimu vha vha furalela a hu na hune 

vha ḓo shavhela kana u dzumbama hone. Izwi zwi khwaṱhisedzwa nga maipfi a re kha 

luimbo lu re afha fhasi:  

 

 

Maguvhuni nda lingwa Nemheni 

Ndo tou tshila nga kunanga kwanga 

Kunanga kwa mutungapasi 

 

Afha vhadzimu vha sumbedza nḓaḓo ine muthu a vha khayo musi a tshi shaya 

vhudzumbamo. O tendeleka a tshi ṱoḓa fhethu hune a nga dzumbama hone a vhuya a 

swika Maguvhuni. Hafha o wana na hone hu si na vhudzumbamo ngauri o fhedza o 

ṱoḓa u rwiwa nga nḓadzi a tou ponyokiswa nga kuṅanga kwawe. 

 

Luimbo lu bvelaphanḓa nga nga maipfi a tevhelaho afha fhasi:  

 

Zhunguvhaya mupera u ripo 

 

Hezwi zwi amba u ri matsilu a vha ṱanganedzi ngeletshedzo. Vhadzimu vha shumisa 

aya maipfi u ṱalutshedza u ri vhathu vha matsilu vha tambisa tshifhinga nga u 

ingamela mafhungo mavhi. Zwino nga kha ḽilombo, vhadzimu vha khou amba u ri 

Dzungudzivha a hu dzheni mutshinyi a nwa maḓi a hone kana u dzimula ḓora. 

 

 U ita khumbelo kha vhadzimu 

 

Muṅwali van Warmelo (1960: 273) u sumbedza uri musi vhathu vhe na zwithu zwine 

vha ṱoḓa vhutshiloni, u fhola malwadze, u tsireledzwa kha vhaloi, zwiwo zwa mupo, 

mashudumavhi na zwiṅwe, vha humbela kha vhadzimu vhavho uri zwi vha nakele 

vhutshiloni. Huṅwe vha humbela vhadzimu uri vha ṋee maanḓa phanḓa ha musi vha 

tshi lima masimu avho, ndi nga zwo ngoma dza malombo dzi tshi tikiwa musi vhathu 

vha sa thu lima masimu avho nga ṅwedzi wa Ṱhangule. Luimbo lune lwa shumiswa 

musi hu tshi itwa khumbelo kha vhadzimu lu a vhonala kha luimbo lu no pfi, vhomaine, 

tsumbo:  

Vhomaine ri a fa ra fhela 

Vhomaine ri a fa ra fhela 

Ndi mushonga wa Mukonḓeleli 

Vhomaine ri a fa nga nḓala 

 

Hezwi zwi amba uri vhomaine vha fanela u humbela thendelo ya u lidza malombo u 

itela uri vhadzimu vha thuse vhathu vha si sike nga nḓala. Arali ha lidzwa ngoma dza 

malombo, midzimu i a lala, zwithu zwa naka. 

 

 U swikisa zwililo kha vhadzimu 

 

U ya nga Ṋemapate (1999: 138) musi vhathu vhe na zwililo, vha zwi swikisa kha 

vhadzimu nga u tika ngoma dza malombo uri midzimu i lale. 

 

Zwenezwi hu tshi lidziwa ngoma dza malombo, hu imbiwa nyimbo na u tshina hu tshi 

bviselwa khagala zwililo zwa vhathu na u humbela vhadzimu uri vha vha khathutshelo 

na u pandela malwadze, mashudumavhi na mimuyamivhi i vha ṱhuphaho, tsumbo:  

 

U ya lila Vho-Madevha  

Ahee hee hee hee haaa 

Vho-Madevha ṱhoho ndi ludongo 

Ahee hee hee hee haa 

 

Nga maipfi a luimbo ulu, vhathu vha swikisa vhuṱungu na zwililo nga kha Vho-

Madevha. Hafha vha sumbedza uri vha tama vhadzimu vha tshi ḓivha uri vhone a vha 

takaleli muthu a sa londiho vhadzimu na u tikedza mushumo wa thevhula kana u 

rerela vhadzimu, zwino vhadzimu kha vha vha phalale vha fhodze malwadze oṱhe na 

uri zwi vha nakele. 

3.4 LUAMBO LWO DZUMBAMAHO 

 

U ya nga Mokgale (2008: 53), mishumo ya vhomaine vha sialala yo ḓisendeka nga luambo 

lwo dzumbamaho. Vhomaine vha anzela u shumisa luambo lwo dzumbamaho lune 

vhomuthumunzhi vha sa lu ḓivhe kana u lu pfesese. 

 

 Luambo ulu lu katela madzina, zwikhoḓo, vhurendi, figara dza muambo na zwiṅwevho. 

 

 

3.4.1 Madzina 

 

Musi vhomaine vha sialala vha tshi vhidza ṱhangu, malwadze, tsumbadwadze na zwiṅwe, 

vha shumisa madzina a tevhelaho:  

  

Dzina Ṱhalutshedzo 

Tshilume Muthu wa munna 

Hwami Midzimu ya khotsini kana mukalaha 

Luṅwe Muthu wa musadzi 

Thwalima Midzimu yaḓamuni kana mukegulu 

Murorwane Musi ṱhangu dzo wela fhasi 

Tshiputulula thevhele Tshelede i badelwaho hu sa thu tunguliwa nga 

maine  

Mbohwana Phamba ya muri wa Musudzungwane 

Tshivhimbili Muthu wa munna ane a pwasha miḓi ya vhaṅwe 

Tshisesekufa Gumululo 

Mawa a ṱhangu Zwine ṱhangu dza amba zwone 

Mufhirifhiri Khakhathi 

Muṱangula U dzhielwa 

Vhukata Zwi muḓini 

3.4.2 Luambo lwa vhurendi 

 

Makgopa(2008: 147) u amba nga luambo lwa vhurendi lune vhomaine vha sialala vha lu 

shumisa vha tshi renda mawa a ṱhangu u itela u fhaṱa vhushaka havhuḓi vhukati ha maine na 

mulwadze. Luambo lwa vhurendi lwo dzumbama vhukuma nahone muthu u fanela u tou 

sengulusa o khwaṱha uri a kone u pfa mawa a ṱhangu zwavhuḓi.  

 

U ya nga Stayt (1931: 287), kurendelwe kwa mawa a ṱhangu kwo fhambana vhukuma zwi 

tshi bva kha fhethuvhupo. 

 

 

 

3.4.2.1 U renda mawa a ṱhangu 

 

Ndila ine vhomaine vha sialala vha i shumisa musi vha tshi renda mawa a ṱhangu yo 

fhambana vhukuma, nga maanḓa musi ho sedzwa kurendelwe kwa mawa a ṱhangu, mahe a 

khadzi na tshiṱangu, thungo ya Vhuronga na Vhumbedzi, tsumbo:  

 

 Vhumbedzi :  Maheakhadzi 

  Dze khasa wo ya 

  Khasa wo vhuya  

 

Nga maipfi aya maine u vha a tshi khou amba u dovholola ha zwithu kana zwa 

mulovha zwi a vhuya, tsumbo, vhadzimu vha nga dovha vha vhuya kha muthu we vha 

mu nanga uri a bikelwe vhuṅanga nga u ita uri a lwale vhulwadze.  

   

 Vhuronga :  Maheakhadzi 

  Tshi ya kale tshi a vhuya 

  Tshifhefho tshi vhuya na 

  mphwe dzatsho 

 Vhumbedzi :  Tshiṱangu 

  Kunga tshiṱangu ri ende 

  U sa nge munyadzi wa lwendo 

 

Hafha mawa a ṱhangu a amba zwivhuya zwine zwa ḓo vhonala muṱani kana kha 

muthu ane a ṱoḓa thuso. 

 

 Vhuronga  : Tshiṱangu 

 

Nga tshiṱangu tsha khakhamela 

Ya vha thimbi ya vhulungu ri ya  

nga vhukati. 

 

Nga aya maipfi maine u amba u ri hu na u kokodzela thungo kana u vhangisana 

muṱani, tsumbo, u vhangisana vhuhosi kana thakha na zwiṅwe. 

 

Musi Ṋemapate(1999: 94) a tshi amba nga ha luambo lwa u renda mawa a ṱhangu u 

sumbedza u ri lu konḓela vhathu vha ṱoḓaho thuso kha maine nahone vha tea u tou 

ṱalutshedzwa zwine mawa a amba zwone, tsumbo, Thwalima, Tshilume,Mufhirifhiri, 

Hwami naLuṅwe. 

 Thwalima 

 

Tshivhasa mulilo dugudugu,  

musadzi mutswuku ha malwi, 

ndi tshiṱangu tsha phaladza muḓi.  

 

Maipfi aya a nga amba u silinga kana vhufarafara vhu itwaho muṱani nga muthu ane a 

vhonala a tshi nga o luga kana u naka nga maanḓa wa tshisadzini. 

 

 Tshilume 

 

Ndi mbandambanda muḓini,  

masiari ndi pfumbupfumbu ya musanda. 

Nga maipfi aya, mawa a ṱhangu a amba vhuṱungu vhuelanaho na u mala, tsumbo, 

musidzana a nga ṱahisiwa nga muṱhannga wawe hu songo bviswa thundu ya u mala, 

kana u lwala ha ṅwana muṱani, hune malume a ḓo ri o phasa vhadzimu, midzimu ya 

lala, ṅwana a fhola. 

 

Tshiṅwe tshifhinga maine u vha a tshi khou amba muthu wa munna a re na zwiito zwo 

vhifhaho, tsumbo, u silinga. 

 

 Luṅwe 

 

Ndi nga thenga a tho ngo dzula,  

ndo dzula nga u tenyama. 

 

Mawa a ṱhangu aya a mba zwithu zwo vhifhaho, tsumbo, a amba nndwa i re hone 

vhukati ha munna na musadzi nahone musadzi e ene a re na mulandu. Mawa a u rali 

a nga amba zwithu zwo fhambanaho, tsumbo, u fara muloi, u femba thundu yo xela 

kana vhulwadze vhune vhubvo haho vhu si ḓivhee. 

 

 

 Hwami 

 

Ye tsha Hwami ndi u lalamisa,  

u vhonisa mmbi ndi halo,  

a yapfuluwa maanga ri ḓo vhona  

nga malindi fhololo. 

 

Musi maine a tshi amba aya maipfi u vha a tshi khou sumbedza u dzhia tshithu tsha 

muṅwe muthu nga nḓila i songo ḓaho, tsumbo, masheleni kana thakha na zwiṅwe. 

 Muhuḽuri 

 

Ndi nyaravhandalala fuvhuvhu, 

u ḓo ḽa vhu fa ha tombo. 

 

Hezwi zwi amba u dzumbamelana vhukati ha vhathu, kana hu ngavha na tshithu tsho 

dzumbiwaho, sa tsumbo, thundu, kholomo kana tshelede. Huṅwe maine a nga vha a 

tshi khou amba u ri musi muthu o ri sia, thundu dzawe dzi sokou litshiwa dzo tou ralo, 

dzi sa shumiswi nga muthu ngauri mukoma wadzo o ri sia. 

 

 Muhuḽuri  

 

Ndo vala nda hona 

Tsho ḽaho mukoma tsho bvafhi? 

 

Hezwi zwi amba musi muthu o ri a tshi sia vhathu, a sia thundu yawe yo sokou 

litshiwa yo ralo, i sa shumisiwi nga muthu, ngauri mukoma wayo o ṱuwa. 

 

 Mufhirifhiri 

 

Nga mawa a mufhirifhiri, maine u vha a tshi khou ṱoḓa u dzumbulula u ri zwithu a zwo 

ngo dzudzanyea zwavhuḓi nahone hu nga bvelela khombo muṱani.  

Maine a nga bvisela uyu mulaedza nga u shumisa luambo lwa vhurendi nga nḓila i 

tevhelaho:  

 

 U a tshinya mufhirifhiri 

 A dzo ngo wa dzo fhiriṱana 

Vha ri vhana vha musadzi vha a lwa 

Vha mangala muṱa wa havho 

Vha lumiwa nga nnḓa na tsikidzi 

Vhone vhaṋe vha a ḓinyadza 

 

 Arali hu vhutshilo ha ṋama, 

 Malofha, marambo na muya 

 Muvhilini wau zwo lapfesa vhukuma 

 A u koni u vhona magumo a hone. 

 

Kha ndima ya u thoma maine u amba nga thaidzo i re hone muṱani wa mulwadze. Nga maipfi 

aya, nnḓa na tsikidzi, maine u sumbedzathaidzo i re muṱani wa mulwadze. Nnḓa na tsikidzi 

dzine maine a amba, u dzi shumisa hafhu sa tshiga, tsha u sumbedza thaidzo ine mulwadze 

a ḓo ṱangana nayo muṱani wawe. Maine u bvela phanḓa nga u shumisa luambo lwa vhurendi 

musi a tshi bula maipfi a u khuthadza kana u khwaṱhisa mulwadze na u sumbedza u ri 

thaidzo i nga tandululwa hani, tsumbo, 

 

“Arali hu vhutshilo ha ṋama, 

Malofha, marambo na muya 

Muvhilini wau zwo lapfesa vhukuma 

A u koni u vhona magumo”  

 

Nga aya maipfi, maine u amba u ri mulwadze u ḓo lalama, a  

tshila lini na lini. Hezwi zwi ḓadza mulwadze nga fulufhelo ḽa u ri, naho hu na thaidzo kana 

vhulwadze muṱani, muthu u fanela u dzi kunda ngauri lufu lu kule nae. 

 Muhuluri 

 

Musi mawa a ṱhangu o ita muhuluri a a shusha na u vhea vhutshilo ha mulwadze 

khomboni. Hafha hu vha hu tshi khou kaidziwamuthu ane a khou ṱoḓa thuso kha 

maine wa sialala malugana na zwithu zwivhi zwine zwa ḓo bvelela muḓini hu si kale. 

U itela u fhungudza vhuhali kana masiandaitwa mavhi, a tshimbilaho na muṱangula, 

maine u shumisa luambo lwa vhurendi nga nḓila i tevhelaho:  

 

Ndi muḓuhulu wa musanda 

Vhe wa sa fulela u a naiwa  

U a i pfa na mvula ya mibvumbi, i a ḓa 

Iwe wo dzulaho fhasi  

Wa dzula wa ḓihangwa, wa ḓigeḓa 

A u zwi pfi vha tshi ri ṱavhanya? 

Muholefhali, a u pfi uri muya 

Wa Tshipembe u a unga na? 

 

Nga mitaladzi iyi mawa a ṱhangu a sumbedza u ri thaidzo i dinaho i nḓilani, yo lindela 

u itea hu si kale nahone mulwadze kha ḓiimisele u imedzana nayo. Izwi zwi tikedzwa 

nga iyi mitaladzi i re afha fhasi musi maine a tshi ri :  

 

Vhe wa sa fulela u a naiwa 

U a ipfa mvula ya mibvumbi, i a ḓa.  

 

Nga iyi mitaladzi, mawa a ṱhangu a amba u ri muthu a sa ḓilugisela zwavhuḓi, u ḓo 

dzhena khomboni khulu. 

 

Musi hu tshi shumiswa aya maipfi, fulela, mibvumbi na naiwa, maine u vha a tshi khou 

tsivhudza mulwadze uria ḓilugise vhukuma kha malwadze ane a nga mu wela misi i 

ḓaho. Maine u bvela phanḓa musi a tshi amba u ri, 

A u pfi urimuya wa Tshipembe u a unga na?  

 

Hezwi zwi amba u ri khombo khulu i nḓilani, i ḓo bvelela hu si kale, nahone a hu na 

muthu ane a ḓo i ponyoka kana u i thivhela. U itela u tinya iyi khombo, vhathu vha 

fanela u ya u ṱoḓa thuso ha vhomaine vha sialala hu tshe na tshifhinga.  

 

3.4.2.2 U shumisa figara dza muambo 

 

Vhomaine vha sialala vha anzela u renda mawa a ṱhangu nga u shumisa figara dza muambo 

u itela u khwaṱhisedza zwithu zwine vha vhudza zwone mulwadze kana vha lilaho thuso. 

Figara dza muambo dzine vhomaine vha sialala vha dzi shumisa ndi dzi tevhelaho, tsumbo, 

Aḽitheresheni, Thumano, Pfanywa, Mirero, Maambele, Mafhambanyi, Ḽiedzamuthu na 

Madzinambumbano. 

 

 Ṱhumano 

 

Murubi  : Murubi ndi a ruba-ruba  

   Murubi ndi vhula ha mma. 

 

Hezwi zwi amba u ri muthu ane a khou lwala, u khou diniwanga midzimu ya ḓamuni. 

 

 Aḽitheresheni 

 

Tshilume :   Ndi mbandambanda muḓini 

  Masiari ndi pfumbupfumbu 

  ya musanda.  

 

Afha mawa a ṱhangu a amba muthu wa munna a re na zwiito zwovhifhaho, tsumbo, u 

silinga. 

Ḽiedzamuthu 

 

 Thwalima  : Ndi tshivhasa mulilo dugudugu 

   Musadzi mutswuku ha malwi 

   Ndi tshiṱangu tsha phaladza muḓi 

 

Hu ambiwa muthu wa tshisadzi ane vhanzhi vha ri o luga kana o nakangeno e na 

vhufarafara kana a tshi silinga. 

 

 Pfanywa 

 

 Muhuluri :  Ndo vala nda hona 

  Tsho laho mukoma 

  tsho bvafhi? 

 

Afha maine u sumbedza u ri vhathu vho sokou litshedza thundu kanandaka ya mufu, a 

vha tsha i londa yo sokou litshiwa yo tou ralo ngauri muṋe wayo o ri sia.   

 

 Madzinambumbano 

 

 Mufhirifhiri  :  Vhumbedzi ha vhu unga ḓumbu 

   Vhu sa ungi mvula-mubvumbi. 

 

Hezwi zwi ambelwa musi muthu o rambelwa tshira kana o langaniwa uri a ṱangane na 

zwithu zwo vhifhaho,tsumbo, vhulwadze, khombo, vengo, tshiṱuhu na zwiṅwe. 

 

 Mirero 

 

Luambo lwa vhomaine lwo pfuma mirero. Hezwi zwi ita uri vhathu vha thome vha tou 

sengulusa zwo khwaṱha uri vha pfe zwine maine a amba zwone. Musi vhomaine vha tshi 

alafha vha anzela u shumisa mirero yo fhambanaho, Khuba,(1995: 96), tsumbo:  

- Tshiṅanga tsha haya tshi fa madido.  

 

Hezwi zwi amba u ri sa izwi maine a tshi ita mushumo wa ndeme ngomu kha 

lushaka na kha vhutshilo ha vhathu, u fanela u huliswa na u thonifhiwa. 

 

- Ṅwana mutzhenzhela nanga, u tanganya nanga ndi hawe.  

 

Hezwi zwi ambelwa kha muthu ane a sa fulufhedzee kha vhomaine uri u fhedza o 

tanganya vhomaine vhanzhi a tshi ri a vha mu thusi nga tshithu ngeno hu ene a sa 

fulufhedzeiho. 

 

- Muthu ndi ndou ha tshili nga muri munwe fhedzi. 

 

Afha hu ambiwa u ri malwadze manzhi a lafhiwa nga u shumisamiri yo fhambanaho.  

 

3.5 LUAMBO LWA URERELA VHADZIMU 

 

Musi hu tshi rerelwa vhadzimu, hu itwa thevhula. Henefha hu rendiwa vhadzimu hu tshi 

buliwa madzina avho, u phasa na u shela fola fhasi.  

 

 Thevhula 

 

Luambo lune lwa shumiswa musi hu na thevhula ndi lwo khetheaho nahone lu ambiwa 

musi hu tshi rerelwa vhadzimu. 

 

Luambo ulu a lu ṱalukanyiwi nga vhathu vhoṱhevhoṱhe ngauri ndi lwa u rerela vhadzimu 

nahone lu anzela u ambiwa musi hu na thevhula, tsumbo:  

 

Inwi makhulu no eḓelaho afha 

Na inwi Ramudzuli na Muofhe 

Noṱhe henefha 

Na inwi ndi sa ni ḓi 

Ri ri ṅwana khoyu, ndi Aḽilali 

U a lwala, 

Mulondoleni, a rwiwe nga phepho na vhaṅwe 

Na fola kheḽi, ni dahisane noṱhe. 

 

Nga maipfi aya hu vha hu tshi khou rendiwa vhadzimu musi hu na thevhula. Hu bulwa na 

madzina a vhomakhulukuku uri midzimu i lale na u humbela vhadzimu uri vha farise vhathu 

vhutshiloni, vha rwiwe nga phepho sa vhaṅwe na uri malwadze a re muṱani a fhole. 

 

3.6 LUAMBO LWA U ITA KHUMBELO KHA VHADZIMU 

 

Muṅwali van Warmelo (1960: 273) u sumbedza u ri musi vhathu vhe na zwithu zwine vha 

ṱoḓa vha humbela kha vhadzimu vhavho uri zwi vha nakele vhutshiloni, tsumbo, mvula i ne 

nahone khaṋo i vhe mbuya kana khulu.  

 

Huṅwe vha humbela vhadzimu uri vha vha ṋee maanḓa phanḓa ha musi vha tshi lima 

masimu avho, ndi nga zwo ngoma dza malombo dzi tshi tikwa musi vhathu vha sa thu lima 

masimu avho nga ṅwedzi wa ṱhangule. 

 

Luambo lune lwa shumiswa musi hu tshi itwa khumbelo kha vhadzimu lu a vhonala kha 

luimbo lu no pfi, vhomaine, tsumbo:  

 

Vhomaine ri a fa ra fhela 

Vhomaine ri a fa ra fhela 

Ndi mushonga wa Mukonḓeleli 

Vhomaine ri a fa nga nḓala. 

 

Hezwi zwi amba u ri vhomaine vha fanela suma u lidza malombo u itela kha vhadzimu uri 

vhathu vha si sike nga nḓala. Arali ha itwa ngoma dza malombo, midzimu i a lala, zwithu zwa 

naka. 

 

U ya nga Ṋemapate (1999: 138) musi vhathu vhe na zwililo vha tika ngoma dza malambo uri 

midzimu i lale. Zwenezwi hu tshi lidziwa ngoma dza malombo, hu imbiwa nyimbo na u tshina 

hu tshi sumbedzwa zwililo zwa vhathu na u humbela vhadzimu uri vha vha khathutshele nga 

u pandela mimuyamivhi i vha ṱhuphaho, tsumbo:  

 

U ya lila Vho- Madevha 

Aheeheeheeheehaa 

Vho- Madevha thoho ndi ludongo 

Aheeheeheeheehaa 

 

Nga aya maipfi, vhathu vha bvisela khagala vhuṱungu na zwililo zwavho nga kha Vho-

Madevha. Hafha vha sumbedza u ri vha tama vhadzimu vha tshi ḓivha uri vhone vha lwa na 

muthu a sa ṱoḓiho u ima na u tikedza mushumo wa thevhula kana u rerela vhadzimu, zwino 

vhadzimu kha vha vha phalale vha fhodze malwadze oṱhe na uri zwi vha nakele. 

 

3.7 LUAMBO LWA UTANDULULA THAIDZO 

 

Mokgopa (2008: 155) u sumbedza u ri vhomaine vha sialala vhashumisa luambo lwa 

vhurendi musi vha tshi tandulula thaidzo vhukati ha vhathu vha ṱoḓaho thuso. 

 

Luambo lwo ḓoweleaho, lune lwa tou buletshedza zwi khagala, vhomaine vha sialala a vha lu 

shumisi musi vha tshi tandulula thaidzo ngauri zwi nga bveledza u shuluwa ha malofha musi 

ho bvelela lufu lune vhathu vha humbula uri lwo vhangiwa nga muṅwe muthu.  

 

Ngauralo, vhomaine vha sialala vha shumisa luambo lwa vhurendi, tsumbo, zwiga. 

 

Ndi ngani ni sa pfani nga tshaṋu, 

na ṋaṋela mutsinda ḽi si shaka? 

 

Nga maipfi aya maine u amba u ri zwithu zwine vhathu vha khou lila ngazwo, sa malwadze, a 

zwo ngo itwa nga muthu wa nnḓa, zwi bva henefho ngomu muṱani. Afha maine u bvisela 

khagala mulaedza wawe nga u shumisa zwiga,tshaṋu na mutsinda, u sumbedza mashaka a 

re vhomakhadzi, vhomazwale, vhahadzinga na vhomakhulu sa vhone vhaṱuṱuwedzi vhahulu 

vha malwadze muṱani, ngeno mutsinda hu tshi ambiwa muthu ane a si vhe muraḓo wa muṱa 

wonoyo nahone a si ene a ḓisaho malwadze muṱani. 

3.8 LUAMBO LWA MUSI HU TSHI FARIWA LWENDO 

 

U ya nga Mokgopa (2008:150) musi muthu a tshi fara lwendo u thoma a vhonisa ha 

vhomaine vha sialala u itela uri lwendo lu nake. Henefha maine u shumisa luambo lwa 

vhurendi musi a tshi ṱalutshedza mawa a ṱhangu, tsumbo, tshiga. 

 

Iwe Gwitha 

Uri u fhufha wo ṱharamudza phapha 

Naa a u vhoni uri vhatukana vho u rea ngeno fhasi  

Nga rinngi ya mulenzhe na zwanḓa? 

 

Nga tshirendo itshi, maine u amba na mufari wa lwendo u ri a thanye ngaurivhathu vha re na 

vivho vha nga ita uri lwendo lwawe lu vhe na khombo kana zwithu zwo vhifhaho. Maine u 

shumisa Gwitha sa tshiga tshe tsha imela muthu ane a ṱoḓa u fara lwendo ngeno a sa ḓivhi 

khombo ine ya ḓo bvelela musi e lwendoni. Mawa a ṱhangu ndi one ane a ḓo sumbedza uri 

lwendo lufe kana hu shumiswe dziphamba uri lwendo lu vhe lwavhuḓi. 

 

3.9 ZWIKHOḒO 

 

Luambo lune vhomaine vha sialala vha lu shumisa lwo pfuma nga zwikhoḓo zwine vha zwi 

livhisa kha mawa a ṱhangu, tsumbo, muṱangula, muhuluri na musi hu tshi farwa lwendo, u 

balelwa u ṱalutshedza mawa a ṱhangu kana u tandulula thaidzo muṱani. Zwikhoḓo zwi fhaṱa 

muya wa u fulufhedzana na vhuthihi vhukati ha maine na mulwadze. 

 

 Muṱangula 

 

Musi mawa a ṱhangu a tshi sumbedza muṱangula, maine u mbo ḓi sumbedza u vhifha ha 

muṱangula nga ita tshikhoḓo tshi tevhelaho(Makgopa et al, 2008:151): 

 

Hedzi ndi dzone dzanga 

Nṋe muṱangula lushaka 

Nda ṱhavha ndi ṱhavha muthu 

Arali dzanga dza amba mazwifhi 

Ndi dzi posa maḓini 

Dzi ri muṱangula tshiluvhelo 

O ṱangula tshiluvhelo 

Vhakoma vha sala vha tshi ḓibatabata 

Vha sala vhe fhedzi 

Naa vhakoma vho farwa nga nnyi? 

Dza mbudza mazwifhi 

Ndi dzi posa maḓini 

 

Nga itshi tshikhoḓo, maine u shumisa themo Muṱangula u sumbedza lufu kana u xelelwa nga 

thundu ya ndeme kana thakha. Mulaedza wa mawa a Muṱangula u sumbedza u ri hu na 

tshithu tsho xelaho, tsumbo, tshiluvhelo tsha vhakoma. Hafha maine u shumisa tshikhoḓo u 

tsivhudza mulwadze nga ha u xela ha tshithu tsha ndeme kana nga zwithu zwine mulwadze 

a ḓo ṱangana nazwo hu si kale vhutshiloni hawe. Hezwi zwi fhaṱa muya wa u fulufhela maine 

nga mulwadze malugana na zwine maine a khou mu dzumbululela zwone.  

Tshipepela (2006: 32) u khoḓa mawa a ṱhangu nga nḓilai i tevhelaho:  

 

 Muṱangula 

Ye wa ṱangula wasa rwiwa u di ri tshanga tshi  

a vhuya tsha fhedza nga u sa tsha vhuya. 

 

Nga itshi tshikhoḓo, maine u amba u lovha ha muthu a sia ndaka yawe kana madumba. 

 

 Hwani 

 

Ye tsha Hwami ndi u lalamisa, u vhonisa  

Mmbi ndi haḽo, a ya pfuluwa maanga ri ḓo  

vhona nga malindi fhololo. 

 

Vhomaine vha amba u dzhia tshithu kana ndaka ya muṅwe muthu nga khani ngeno o 

dzhielwa a sa iti tshiṅwe tshithu tsha u fhedza. 

 Tshilume 

 

Vhomaine Mulaudzi Makonḓe George vha ri Tshilume i khoḓwa nga nḓila i tevhelaho:  

 

Ye ndi Tshilume tsha makitimakiti muthu wa 

Vhusiku ha thathiwi, u ḓo thatha na ṱhama ya  

mme au. 

 

Afha vhomaine vha ri hu ambiwa muthu wa munna ane a vha tshivhimbili nahone u ṱolou 

tshelwa. Vhaloi vha vhasadzi vha sala murahu hawe. 

 

 

 Muronwane  

 

Vhomaine Tshiambwa Rendani Joseph vha khoḓa Murorwane nga nḓila hei:  

 

Ye ndi Murorwane wa makhithikhithi, 

Murorwane wa mahalihali, murorwane 

wa matshenutshenu, tsha murorwane 

a tshi ho kule tshi mavuleloni a tswinga.  

Pembela nga tsanga ri ṱuwe. 

 

Afha vhomaine vha ri vha vha vha tshi khou amba uri muthu ane a khou lwala, o tou 

shelwa thuri nga vhaloi, nahone muḓi wa mulwadze u fanela u vheiwa na u lumula 

mulwadze. 

 Maheakhadzi 

 

Musi (Tshipepela, 2006: 32) a tshi khoḓa maheakhadzi uri:  

 

Ye tshiyakale tshi a vhuya, tshifhefho tsho vhuya  

na mphwe dzatsho, makwilikwili masetshela zwivhuya,  

zwivhi a zwi setshelwi, hu na zwivhuya hu pfala nga  

mifhululu ngeno hu na zwililo hu tshi pfala nga mikosi. 

Hezwi zwi amba uri makhadzi u fanela u phasa u itela uri midzimu i lale, vhathu vha 

rwiwe nga phepho. 

 

 Luṅwe 

 

Vhomaine Tshiambwa Miḓana Joyce vha ri tshikhoḓo tsha Luṅwe tshi itwa nga nḓila hei:  

 

Ye ṅwana wavho ndi thaphathapha,  

a tshi tamba u longa bunyuni  

a vhuya na malofha. 

 

Nga itshi tshikhoḓo vhomaine vha amba muthu wa mubvana ane a buba a songo ṱohola. 

 

 Tshiṱangu 

 

Tshipepela (2008: 32) uri musi hu tshi khoḓiwa Tshiṱangu hu tou pfi:  

 

Ye vhofhelela Tshiṱangu ri ṱuwe u si 

nge munyadzi wa lwendo, vhalisa vha  

mbudzi ndi tshiṱwela, vha vhuya nga 

ḓuvha u kovhela, ya nga vha nungu ya  

tshiṱangu ri ya nga vhukati.  

 

hezwi zwi amba tshithu tshine tsha khou lwelwa, muṅwe a tshi ri ndi tshanga muṅwe na 

ene a ri ndi tshawe. U bvela phanḓa a tshi ri itshi tshikhoḓo tshi nga amba uri midzimu ya 

tshinnani ndi yone ine ya khou tsireledza mulwadze na uri ḽi lale. 

 

 Mufhirifhiri 

 

Vhomaine Mulaudzi Makonḓe George vha ri tshikhoḓo tsha mufhirifhiri ndi tshi tevhelaho:  

 

Ye dzi a fhiriṱana lundani, ngeno hayani i tshi vhuisa  

mavhuvhulelo, i ri gudu ḽi lila nḓuni, vhe vhannḓa 

ni khou zwi pfa, na riṋe ri khou shavha u amba 

Mafhungo a vhathu. 

 

Nga itshi tshikhoḓo vhomaine vha ri tshi amba khakhathi ine ya khou itea muḓini kana 

shangoni, a hu tandwi ḽi no fukwa nahone a hu na mulalo. Shango ḽi fanela u dzivhelwa 

uri ḽi lale. 

 

 Makulela 

 

U ya nga Tshipepela (2006: 33), musi hu tshi khoḓiwa Makulela hu pfi:  

 

Ye nṋe a thi huleli muḓi mathando, 

nṋe ndi hulela we nda begwa nae. 

 

Hezwi zwi amba uri mulwadze u khou tou ḓirambela vhaloi kana zwira zwa u ḽa ṱhoho 

yawe. 

 

 Mararumuhulu 

 

Vhomaine Tshiambwa Miḓana Joyce vha ri Mararuuhulu i khoḓiwa nga nḓila i tevhelaho:  

 

Ye zwi a ḽana zwimbulumbuḓani, 

ni vha litshe vhatonga vha ḓo 

fhedzana nga tshavho. 

 

Hezwi zwi amba muthu wa mufumakadzi ane a bvisa mafhungo a muṱani wawe a tshi 

vhudza vhatsinda, ngauralo vhaloi vha wana nḓila ya u pfisa muṱa vhuṱungu nga 

madambi na malwadze. 

 

 Thambadzivha 

 

U ya nga vhomaine Muthivhi Mashau Violet, Thambadzivha i khoḓiwa ngaurali:  

Ye kuṅwi ndi u wela tivhani  

ṋululu ndi u bvela nnḓa. Ndo wela 

mulambo na milambwana ndi tshi ya  

u vhonisa tsho ḽaho muthu. 

 

Nga itshi tshikhoḓo, vhomaine vha amba shothodzo kana Mulalo ngomu muṱani ngauri 

vhathu vha khou londa vhadzimu. 

 

 Murubi 

 

Musi Tshipepela (2006: 33) a tshi khoḓa Murubi uri:  

 

Ye Murubi ndi a rubaruba nga vhula ha mma, 

ye tshiavhelakhombe seseledza khombe yone  

i ḓo fela ḓakani, khombe ya fura i raha ndilo 

matshelo i ḓo ḽelafhi? 

 

Tshikhoḓo itshi tshi amba uri mulwadze u khou diniwa nga midzimu ya makhulu, 

zwenezwo hu fanela u phasiwa uri midzimu i lale. 

 

 Thwalima 

 

Musi vhomaine Tshiambwa Rendani Joseph vha tshi khoḓa Thwalima vha ri:  

 

Ye murengi wa khali kha gogonye a sa ḓo renga na dzhenzheḓa, 

musadzi mutswuku ha malwi, tshi no tsukululu ndi mini, ndi mulinga 

kana ndi tshelede. 

 

Tshikhoḓo itshi tshi amba muthu wa mafunda, wa musadzi, ane a lowa kana luambo 

muṱani lune lwa vhangiwa nga muthu wa musadzi. 

 Vhukata 

 

Vhmaine Chauke Margareth vha ri tshikhoḓo tsha vhukata ndi hetshi:  

 

Ye Vhukata milenzheni, tsho kataho a tshi na  

mutatululi mukoni ha vha u kata ṋowa milenzhe, ya vho tshimbila nga 

thumbu. 

 

Nga tshikhoḓo itshi vhomaine vha amba muthu o shumiselwaho dziphamba uri a vhe 

buphuthe. Maano awe a fana na a ṅwana muṱuku. 

 

 Mahemavhili 

 

Musi vhomaine Mulaudzi Makonde George vha tshi amba tshikhoḓo tsha Mahemavhili 

vha ri:  

 

Ye nṋe ndo vala muṋango nda hoṋa 

tsho ḽaho muthu tsho bva ngafhi 

ndi khwine ndi dzhie tombo ndi ite tshisiamelo tshithu tshi sa dini. 

 

Afha vhmaine vha amba uri mulwadze u fanela u vha na vhulungu ha maḓi uri a kone u 

phasa midzimu ya vhomakhulu ine ya khou dina. Huṅwe Mahemavhili a amba muthu wa 

mufumakadzi ane a vha na maḓambuwo mavhili kana mufarekano. 

 

3.10 U KUNDELWA U ṰALUTSHEDZA MAWA A ṰHANGU 

 

U ya nga Mokgopa et al (2008: 153), tshiṅwe tshifhinga maine wa sialala a nga pfa a tshi 

balelwa uṱalutshedza mawa a ṱhangu zwavhuḓi. Nyimele iyi i ita uri maine a ṱavhanye u 

amba na vhadzimu nga u tungudzela nga ṱhangu uri vha mu ṋee maanḓa a u kona u 

ṱalutshedza mawa a ṱhangu zwavhuḓi. Maine a nga shumisa itshi tshikhoḓo tshi tevhelaho u 

ṱalutshedza nḓaḓo yo mu faraho kha mulwadze wawe(Mokgopa et al, 2008: 154): 

Zwo mpfara dziṱhaha 

A re na mme ha nkholedzi 

Mafhungo a lemela 

Ndi ngani dzi sa mphinduli 

Dzi a lwa hone dzi dzanga 

Dzi mbudza swiswi ḽitswu 

Dzenedzi dzine dza vha dzanga 

Dzi a konḓa sa gumba ḽa mphwe 

Dzi ḓo konwa nga maḓi 

Maḓi, murundo wa lutshetshe. 

 

Hafha maine u khou tsivhudza mulwadze nga ha nḓaḓo ine ya khou vhangiwa nga u 

konḓelwa u ṱalutshedza mawa a ṱhangu zwavhuḓi.Hezwi zwi nga bva kha uri vhadzimu vho 

sinyuwa kana ṱhangu dzo swifhala. Arali izwi zwi tshi khou itwa ngauri vhadzimu vho 

sinyuwa, maine u kuvhanganya ṱhangu zwanḓani zwawe a mbo ḓi ita tshikhoḓo tsha mutupo 

wawe o tshi livhisa kha vhadzimu vhawe.  

 

3.11 MAGUMO 

 

Kha ndima iyi ho sumbedzwa luambo lune vhomaine vha sialala vha anzela u lu shumisa 

musi vha tshi thusa vhathu kana vha tshi ita mushumo wavho. Vhomaine vha sialala vha 

shumisa luambo lu songo ḓoweleaho, lune lu si vhe lwa ḓuvha ḽiṅwe na ḽiṅwe. Vhathu vha 

ṱoḓaho thuso vha fanela u tou thetshelesa vho pangula nḓevhe na u sengulusa zwo khwaṱha 

vhukuma uri vha kone u pfesesa zwine maine a amba zwone. Vhomaine vha sialala vha 

shumisa luambo lwa u ṱalutshedza mawa a ṱhangu, tsumbo, Thwalima, Hwami na Tshilume, 

luambo lwo dzumbamaho, tsumbo, lwa vhurendi, luambo lwa u rerela vhadzimu, tsumbo, 

thevhula, luambo lwa Tshikalanga, tsumbo, nyimbo dza malombo, luambo lwa u tandulula 

thaidzo, luambo lwa musi hu tshi fariwa lwendo na zwikhoḓo.  

NDIMA YA  4: U SAUKANYA NA ṰHALUTSHEDZO YA MAWANWA  

 

4.1 MARANGAPHANḒA 

 

Ndima iyi i ḓo saukanya kana u sengulusa na u ṱalutshedza mawanwa kana mafhungo a 

mvelelo ya mbudzisavhathu ye ya ṋekedzwa vhafunzi, madokotela, vhomaine vha sialala, 

vhaswa, mahosi, madzangano a vhomaine vha sialala, vhakalaha, vhakegulu na 

vhoradzipfunzo. Muṱoḓisisi u ḓo shumisa ngona ya Khwaḽiṱhethivi ho sedzwa sempulu ya 

vhomaine vha sialala vha fumi, madzangano mavhili a vhomaine vha sialala, 

vharangaphanḓa vhaf umi vha sialala, madokotela a fumi a tshikhuwa, vhaswa vha fumi, 

vhafunzi vha fumi, vhakalaha vha fumi, vhoradzipfunzo vha fumi na vhakegulu vha fumi. 

Tshipikwa tshihulwane ndi u ṱoḓa u wana mihumbulo yo fhambanaho ine vhathu vha ḓo i 

ṋekedza malugana na nḓila dza u vha maine wa sialala kha Tshivenḓa. Hezwi zwi ḓo thusa 

vhadzulapo u kona u pfesesa nḓila dza u vha maine wa sialala kha Tshivenḓa zwavhuḓi. 

 

4.2 U SAUKANYA ṰHALUTSHEDZO INE YA BVA KHA VHASWA 

 

4.2.1 Vhaswa vho vhudziswa mbeu yavho 

 

Thebulu: 1 

 

Phindulo Nomboro Phesenthe 

Tshisadzini 6 60% 

Tshinnani 4 40% 

Ṱhanganyelo 10 100% 

 

Thebulu 1 i sumbedza u ri vhaswa vha tshisadzini ndi vhone vha re vhanzhi nahone vha ita 

60% ha tevhela 40% vhaswa vha tshinnani vhane vha khou shela mulenzhe kha iyi ṱhoḓisiso. 

Hezwi zwi elana na tshivhalo tsha vhaswa vho humbelwaho u ri vha shele mulenzhe. 

4.2.2  Vhaswa vho vhudziswa vhukale havho 

 

Thebulu: 2 

 

Phindulo Nomboro Phesenthe 

Fhasi ha 15 0 0% 

15-18 2 20% 

19-21 8 80% 

Ṱhanganyelo 10 100% 

 

Kha thebulu 2, vhaswa vhe vha fhindula mbudzisavhathu, 80%, vha na vhukale ha vhukati 

ha 19-21 ya miṅwaha. Izwi zwi elana na vhukale ha muswa vhune ha thoma kha miṅwaha ya 

18 u swika 21.  

 

4.2.3 Vhaswa vho vhudziswa u sumbedza fhethuvhupo hune vhadzula hone. 

 

Thebulu: 3 

 

 

 

 

 

 

 

Thebulu 3 i sumbedza 50% ya vhaswa vha tshi dzula fhethuvhupo ha mahayani, ha tevhela 

30% ya ḽokhesheni na 20% ya ḓoroboni. Fhethuvhupo vhu fanaho na mahayani vhu pfumisa 

vhaswa vhanzhi nga mvelele na sialala ya Tshivenḓa. 

 

 

 

 

 

 

Phindulo Nomboro Phesenthe 

Ḓoroboni 2 20% 

Ḽokhesheni 3 30% 

Mahayani 5 50% 

Ṱhanganyelo 10 100% 

4.2.4 Vhaswa vho humbelwa u sumbedza tshigwada tshine vha wela khatsho. 

 

Thebulu: 4 

 

Phindulo Nomboro Phesenthe 

Khosi 0 0% 

Maine wa sialala 3 30% 

Mufunzi 0 0% 

Muswa 7 70% 

Ṱhanganyelo 10 100% 

 

Phesenthe ya 30% i sumbedza vhaswa vhane vha khou shela mulenzhe afha vhe vhomaine 

vhasialala ngeno vha 70% vhe vhaswa fhedzi. Hezwi zwi sumbedza u ri muthu a nga ḓivha 

maine wa sialala naho a tshe muswa, tenda a vha o nangiwa nga vhadzimu(Thorpe,1993: 

106).  

 

4.2.5Vhaswa vho vhudziswa u sumbedza vhurereli vhune vha wela khaho. 

 

Thebulu: 5 

 

Phindulo Nomboro Phesenthe 

Vhurereli ha sialala 3 30% 

Tshikhiresiṱe 7 70% 

Ṱhanganyelo 10 100% 

 

Thebulu 5 i sumbedza u ri vhaswa vha phesenthe ya 70% vha wela kha vhurereli ha 

Tshikhiresiṱe ngeno vha 30% vha tshi wela kha vhurereli ha sialala. 

 

Hezwi zwi sumbedza u ri naho vhunzhi ha vhaswa vha tshi ita vhurereli ha Tshikhiresiṱe, vha 

a ḓivha zwithu zwinzhi zwine zwa kwama vhurereli ha sialala kha Tshivenḓa. 

4.2.6 Vhaswa vho vhudziswa arali vhomaine vha sialala vhe na bvumo kana vha si na 

bvumo ngomu lushakani 

 

Thebulu: 6 

 

Phindulo Nomboro Phesenthe 

Vha na bvumo 7 70% 

A vha na bvumo 3 30% 

Ṱhanganyelo 10 100% 

 

Thebulu 6 i sumbedza u ri 70% ya vhaswa vha vhona vhomaine vha sialala vhe na bvumo 

ngeno 30% ya vhaswa i tshi vhona vha si na bvumo ngomu kha lushaka. Vhaswa vha tshi 

ṱoḓa muushumo vha thoma vha ya u vhonisa ha vhomaine vha sialala. Vho Van Warmelo 

(1960: 197) vha tikedza u zwi musi vha tshi ri, “There is a great role played by divination in 

the life of the Venḓa people which show us that not a single matter of moment can be 

undertaken unless the departed ancestors of the family “ vhadzimu” have been consulted”. 

 

4.2.7Vhaswa vho vhudziswa mushumo wa vhomaine vha sialala 

 

Thebulu: 7 

 

 

Iyi thebulu 7 i sumbedza u ri vhaswa vha phesenthe ya 100% vha a ḓivha mushumo wa 

vhomaine vha sialala, tsumbo, u lafha malwadze na u vhulunga sialala na zwiṅwe afho nṱha.  

Phindulo Nomboro Phesenthe 

U lowa, u vhulaya na u luṱanya vhathu 0 0% 

U lafha malwadze, u tsireledza vhathu kha zwiwo zwa 

mupo, vhaloi na malwadze, u eletshedza mahosi na 

vhalanda, u vhulunga mvelele na sialala na ukonanya 

vhathu na vhadzimu.  

10 100% 

Ṱhanganyelo 10 100% 

Hezwi zwi tikedzwa nga Mendosa (1982: 102) musi a tshi sumbedza u ri vhomaine vha na 

nḓivho ya u lafha malwadze vha tshi shumisa dziphamba dza mapfura na mikumba ya 

zwipuka, makwati, maṱari na midzi ya miri, tsumbo, lukanda, u rithea dangani, u rema ṱhoho 

na maṅwe.  

 

4.2.8 Vhaswa vho vhudzisiwa u ri vhudi ha vhomaine vha sialala kha vhutshilo ha 

musalauno ndi vhufhio? 

 

Thebulu: 8 

 

Phindulo Nomboro Phesenthe 

U ṱuṱuwedza vhurereli ha sialala, u ṋekedza dzilafho ḽa 

mutakalo, u tsireledza vhathu na shango kha malwadze, 

vhaloi na zwiwo zwa mupo na u eletshedza mahosi na 

vhalanda kutshilele kwavhuḓi. 

10 100% 

U luṱanya na u lowa vhathu. 0 0% 

U tshinyadza mupo. 0 0% 

Ṱhanganyelo. 10 100% 

 

Thebulu i sumbedza u ri vhaswa vhanzhi, 100%, vha vhona vhuḓi ha vhomaine hu lafha 

malwadze, u tsireledza vhathu na shango kha malwadze, vhaloi na zwiwo zwa mupo na 

zwiṅwe afho nṱha. Vhaswa vha ḓadzisa zwine Gumede (1990: 109) a ṱalutshedza zwone a 

tshi ri musi mmbi i tshi bva pfumo, maine u a i fara nga dziphamba u itela u i tsireledza kha 

maswina na uri i vhe na gundo. Hezwi zwi ḓisa khaedu kha vhomaine vha sialala ya u ri vha 

ite mushumo wavho nga ngona na vhudele vhe khagala. 

4.2.9 Vhaswa vho vhudzisiwa u ri vhuvhi ha vhomaine vha sialala kha vhutshilo ha 

musalauno ndi vhufhio? 

 

Thebulu: 9 

 

Phindulo Nomboro Phesenthe 

U ṋekedza dzilafho fhethu hu songo kunaho, u 

luṱanya na ḓaḓisa vhadzulapo nga vhuloi na u 

via vhathu, u ḓihudza ngauri vha kona u lafha 

malwadze oṱheoṱhe, nḓila mmbi ya u lafha na u 

vhona malwadze a tshivhangiwa nga vhaloi 

kana vhadzimu na u shaya zwishumiswa zwa 

thekinoḽodzhi, tsumbo, mutshini wa u kala 

mutsiko wa malofha, mufhiso wa malofha na 

zwiṅwe. 

10 100% 

U thusa vhoramabindu 0 0% 

U ṋea khosi tshirunzi vhathuni 0 0% 

Ṱhanganyelo 10 100% 

 

U ya nga iyi thebulu, vhaswa vha phesenthe ya 100% vha vhona vhuvhi ha vhomaine vha 

sialala hu u luṱanya vhathu nga vhuloi, nḓila mmbi ya u lafha, u ḓihudza nga u lafha 

malwadze oṱhe, u ṋekedza dzilafho fhethu hu songo kunaho na zwiṅwe afho nṱha. Vhaswa 

vha ri fhethu hu ne vhomaine vha shumela hone a ho ngo kuna, ho ḓala zwitemba, khavho, 

mikumbo, midzi ya miri, mithenga ya zwiṋoni na zwiṅwe zwine zwa kunga zwitzhili. 

Vhomaine vha ṱolou valelwa nga mapholisa nge vha shela mulenzhe kha u via vhathu hu tshi 

ṱoḓiwa miṱuvha ya u ita dziphamba(Gelfand na Mavi, 1993: 10). 

4.2.10 Vhaswa vho vhudziswa u nanga kha u ri vhomaine vha sialala vha tikedzwe kana vha 

fheliswe 

 

Thebulu: 10 

 

Phindulo Nomboro Phesenthe 

Vha fheliswe 3 30% 

Vha tikedzwe 7 70% 

Ṱhanganyelo 10 100% 

 

U ya nga thebulu 10, phesenthe ya vhaswa, 70%, i sumbedza u ri vhomaine vha sialala vha 

tikedzwe. Vhaswa vho ḓitika nga vhomaine vha sialala musi vha tshi ṱoḓa mushumo. 

Vhomaine vha farafara vhaswa nga dziphamba u itela uri vha wane mushumo. Van Warmelo 

(1960: 197) u ṱalutshedza uri a huna tshine tshi nga itwa muṱani wa Muvenḓa hu songo 

thomiwa ha vhoniswa ha vhomaine vha sialala.  

 

4.2.11 Vhaswa vho vhudziswa malwadze ane vhomaine vha sialala vha si kone u a lafha 

 

Thebulu: 11 

 

Phindulo Nomboro Phesenthe 

Lufhia, HIV/AIDS, swigiri muvhilini, cholera, 

mutsiko wa malofha na maṅwe 

10 100% 

U thusa vhana 0 0% 

Goni, ḽa thavha, u wela, tshikwilimimba na u lilela 

dzina 

0 0% 

Ṱhanganyelo 10 100% 

 

Thebulu 11 i sumbedza u ri 100% ya vhaswa vha vhona vhomaine vha sa koni u lafha 

vhulwadze ha lufhia, HIV/AIDS, swigiri muvhilini, khoḽera na mutsiko wa malofha. Vhaswa 

vha vhona uri naho vhomaine vhe hone, aya malwadze, HIV/AIDS, mutsiko wa malofha, 

swigiri na lufhia, a vhonala a tshi khou fhedza vhathu (Randela,2010: 42). 

4.2.12 Vhaswa vho vhudziswa malwadze ane vhomaine vha sialala vha konesa u a lafha u 

fhira madokotela a tshikhuwa 

 

Thebulu: 12 

 

Phindulo Nomboro Phesenthe 

Goni, ḽa thavha, u wela, u 

thusa vhana, ṋowa ya u 

tamba, tshikwilimimba, u 

kumala na u lilela dzina 

10 100% 

Swigiri,lufhia na HIVAIDS 0 0% 

Ṱhanganyelo 10 100% 

 

U ya nga thebulu 12, phesenthe ya 100% ya vhaswa, vha ri vhomaine vha sialala vha 

konesa u lafha vhulwadze ha goni, u thusa vhana, u wela, ḽa thavha na ṋowa ya u tamba. 

Vhomaine Tshiambwa Rendani Joseph vha ri, vhathu vhane vha diniwa nga u wela, u 

kumala, ṋowa ya u ṱamba na maṅwe malwadze, arali vha ya ha vhomaine vha a fhola. 

 

4.2.13 Vhaswa vho vhudziswa u ri ndi ngani vhuṅwe vhurereli vhu tshi dzhiela fhasi 

vhomaine vha sialala 

 

Thebulu: 13 

 

Phindulo Nomboro Phesenthe 

Dzilafho ḽo ḓisendekaho kha u rerela vhadzimu, phungo ya u 

via na vhuloi, u sa gudela dzilafho ḽa mutakalo tshikoloni na 

u shaya zwishumiswa zwa thekinoḽodzhi. 

5 50% 

U lwa na vhurereli ha Tshikhiresiṱe  3 30% 

Ndi nḓila ya u kunga vhathu 2 20% 

Ṱhanganyelo 10 100% 

 

Kha iyi thebulu, phesenthe ya 50% ya vhaswa, i sumbedza u ri vhuṅwe vhurereli vhu dzhiela 

fhasi vhomaine vha sialala ngauri dzilafho ḽa vhomaine ḽo ḓisendeka kha u rerela vhadzimu, 

u sa gudela dzilafho ḽa mutakalo tshikoloni na u shaya zwishumiswa zwa thekinoḽodzhi, na u 

lwa na vhurerereli ha Tshikhiresiṱe. Vhaswa vhanzhi vha ri vha wela kha Tshikhiresiṱe, 

zwenezwo vha vhona vhomaine vha tshi kuḓana na vhurereli havho ha Tshikhiresiṱe. Hezwi 

zwi tikedzwa Pretorius na de Klerk (1991: 163) musi vha tshi sumbedza u ri vhaswa vhane 

vha wela kha Tshikhiresiṱe vha vhona vhomaine vha tshi thithisa lutendo lwavho lwa 

Tshikhiresiṱe nga u rerela vhadzimu. Khaedu i livhisiwaho kha vhomaine vha sialala ndi ya u 

wana nḓila ya u dzhenisa kuhumbulele kwavhuḓi kha vhathu malugana na vhomaine vha 

sialala. 

 

4.2.14 Vhaswa vho vhudziswa u ri kha u lafhiwa nga vhomaine vha sialala kana madokotela 

a tshikhuwa vha nga nanga mini 

 

Thebulu: 14 

 

Phindulo Nomboro Phesenthe 

Vhomaine vha sialala 3 30% 

Madokotele a tshikhuwa 7 70% 

Ṱhanganyelo 10 100% 

 

U ya nga iyi thebulu, vhaswa vha itaho phesenthe ya 70% vha takalela u lafhiwa nga 

madokotela a tshikhuwa ngeno 30% ya vhaswa vha tshi takalela u lafhiwa nga vhomaine vha 

sialala. Izwi zwi itiswa ngauri vhaswa vhanzhi vha vhona dzilafho ḽa madokotela a tshikhuwa 

ḽi khagala, mulwadze u thoma a thesitiwa zwi khagala nga mitshini u wana tshiimo tsha 

swigiri muvhilini na mutsiko wa malofha kana mufhiso wa malofha kha mulwadze ngeno 

vhomaine vhasialala vha sa thesiti mulwadze malugana na mutsiko wa malofha kana swigiri 

muvhilini wa mulwadze. 

4.2.15 Vhaswa vho vhudziswa u ri ndi nnyi ane a tea u vha maine wa sialala kha Tshivenḓa 

 

Thebulu: 15 

 

Phindulo Nomboro Phesenthe 

Vhakalaha na vhakegulu  0 0% 

Muthu muṅwe na muṅwe, tsumbo,muswa, munna, 

mukalaha, mukegulu na musadzi, we a nangiwa nga 

vhadzimu, vha ḓamuni kana vha khotsini. 

10 100% 

Vhasadzi fhedzi 0 0% 

Ṱhanganyelo 10 100% 

 

Thebulu 15 i sumbedza u ri phesenthe nṱhesa ya vhaswa, 100%, vha ri muthu muṅwe na 

muṅwe, muswa, munna, musadzi na vhaaluwa,vho tea u vha vhomaine vha sialala tenda 

vha vha vho tou nangiwa nga vhadzimu, vha ḓamuni kana vha khotsini. Muhumbulo wa 

vhaswa u tikedzwa nga Gelfand na Mavi, (1985: 3) musi a tshi ṱalutshedza u ri vhadzimu, 

vha ḓamuni kana vha khotsini, vha tou nanga muthu ane vha funa, a tshe mutuku kana o no 

aluwa, uri a vhe maine wa sialala. 

 

4.2.16  Vhaswa vho vhudzisiwa u ritsumbo dza u vha maine wa sialala kha Tshivenḓa ndi 

dzifhio 

 

 Thebulu: 16 

 

Phindulo Nomboro Phesenthe 

U daha fola ḽa segereṱe. 0 0% 

U funesa thundu ya vhadzimu, tsanga, ṱhangu, malembe, ngoma 

na dziphamba na u ambara mapalu na milinga na u vha e eṱhe 

hune a ita na u imba nyimbo dza vhadzimu a tshi tshina. 

6 60% 

U ila u ḽa zwiṅwe zwiḽiwa, tsumbo, vhuswa ha mutuku. 4 40% 

U zwima phukha ḓakani. 0 0% 

Ṱhanganyelo. 10 100% 

U ya nga thebulu 16, hu vhonala phesenthe i re nṱha ya vhaswa, 60%, vha tshi tenda u ri u 

funesa thundu ya vhadzimu, tsanga, ṱhangu na dziphamba na uambara milinga na mapalu, 

sa tsumbo ya u vha maine wa sialala, ha tevhela 40% ya vhane vha tikedza u ila u ḽa zwiṅwe 

zwiḽiwa, sa mutuku. Vhaswa vha ri vhathu vhane vha ṱana tsumbo dzi re afho nṱha vha 

fhedza vho bikelwa vhuṅanga ha sialala.Iyi mihumbulo i vhonala i yone. Ngubane (1977: 87) 

u ṱalutshedza u ri u takalelau vha e eṱhe, u ila u ḽa zwiṅwe zwiḽiwa, u takalela u shumisa 

thundu ye vhazimu vha i sia, u imba nyimbo dza vhadzimu na u tshina, sa tsumbo ya u vha 

maine wa sialala kha Tshivenḓa. 

 

4.2.17 Vhaswa vho vhudziswa u ri nḓila dza u vha maine wa sialala kha Tshivenḓa ndi 

dzifhio 

 

Thebulu: 17 

 

Phindulo Nomboro Phesenthe 

U lora miloro i kwamaho vhadzimu, ṱhangu na 

dziphamba 

6 60% 

U kalaha kana u kegula 0 0% 

U lwala vhulwadze vhu konḓaho u fhola 4 40% 

Muthu u tou zwitakalela ene mune 0 0% 

Ṱhanganyelo 10 100% 

 

Kha thebulu 17, phesenthe khulwane ya vhaswa, 60%, i sumbedza u ri u lora milori ine ya 

kwama vhadzimu, ṱhangu na dziphamba ndi yone nḓila ya u vha maine wa sialala, ha kona u 

tevhela 20% ya u lwala vhulwadze vhu konḓaho u fhola. Vhaswa vha sumbedza u ri vhathu 

vhane vha anzela u lora iyi miloro kana u lwala vhulwadze vhu sa fholiho, vha fhedza vho 

vha vhomaine vha sialala kha Tshivenḓa. Muhumbulo uyu u elana na zwine Bourdillon 

(1976: 189) a ṱalutshedza zwone musi a tshi ri muthu uyo u lora miloro i kwamaho vhadzimu 

na u farwa nga malwadze a konḓaho u fhola, sa nḓila ya u vha maine wa sialala. 

4.2.18 Vhaswa vho vhudziswa u ri maine wa vhukuma wa sialala ndi nnyi 

 

Thebulu: 18 

 

Phindulo Nomboro Phesenthe 

Muthu a re na ṱhangu 0 0% 

Muthu wa munna kana musadzi 0 0% 

Muthu o nangiwaho nga vhadzimu uri a vhe maine 10 100% 

Ṱhanganyelo 10 100% 

 

Vhunzhi ha vhaswa, phesenthe ya 100%, vha sumbedza u ri maine wa sialala wa vhukuma 

ndi muthu muṅwe na muṅwe we vhadzimu, vha ḓamuni kana vha khotsini, vha mu nanga uri 

a vhe maine wa sialala. U ya nga vhaswa, muthu ha koni u vha maine wa sialala arali a 

songo tou nangiwa nga vhadzimu vhone vhaṋe. Thorpe (1993: 106) u ḓadzisa zwe vhaswa 

vha amba musi a tshi ṱalutshedza u ri maine wa vhukuma ndi muthu we vhadzimu vha tou 

mu nanga vhone vhaṋeuri a vhe maine wa sialala, a ise phanḓa mushumo we vhone vhaṋe 

vhadzimu vha vha vha tshi ita wone musi vha sa athu u sia vhathu. 

 

4.2.19 Vhaswa vho vhudziswa u ri vha nga nanga mini kha uri vhomaine vha sialala vha 

rangisa phanḓa masheleni kana u thusa vhathu 

 

Thebulu: 19 

 

Phindulo Nomboro Phesenthe 

U rangisa masheleni 3 30% 

U rangisa u thusa vhathu 7 70% 

Ṱhanganyelo 10 100% 

 

Phesenthe i re nṱha kha thebulu iyi, 70%, i sumbedza u ri vhaswa vha vhona vhomaine vha 

sialala vha tshi rangisa phanḓa u thusa vhathu, ha tevhele 30% ya vhaswa vhane vha ri 

vhomaine vha rangisa phanḓa masheleni. Vhaswa vha ri musi vho ya ha vhomine,vha 

badela tshelede ya tshiputulula thevhele ine ya badelwa musi hu sa thu pfiwa mawa a ṱhangu 

iṅwe ya kona u badelwa nga murahu musi mulwadze o no fhola. 

U yu muhumbulo u tikedzwa nga Flint (2008: 54) musi a tshi amba u ri musi mulwadze o vha 

a tshi badela maine nga vhulungu, musi o no fhola o vha a tshi badela nga tshenetsho tshe a 

fara u itela uri a sa sokou ḽiwa thundu yawe nga maḽaṅanga. Vhaṅwali Pretorius na de Klerk 

(1991: 34) vha ri kha malwadze ane a si dine, vhomaine vho vha vha tshi badelwa R10-00 

ngeno u bvisa tshinyama na u pandela dzithuri i R100-00, hu si na u gonyisa mutengo naho 

mulwadze a tshi nga vhuya hafhu nga yeneyo thaidzo nthihi. 

 

4.2.20 Phindulo dza vhaswa nga ha tshaka dza vhomaine vha sialala kha Tshivenḓa 

 

Thebulu: 20 

 

Phindulo Nomboro Phesenthe 

Dziṅanga na Mingome 10 100% 

Vhamarambo 0 0% 

Ṱhanganyelo 10 100% 

 

Thebulu 20 i sumbedza vhaswa, 100%, vha tshi ri tshaka dza vhomaine ndi dziṅanga na 

mingome. Hezwi zwi tikedzwa nga Pretorius na de Klerk (1991: 20) musi vha tshi ri, “ Blacks 

in South Africa may choose from two main categories of indigenous healers namely, the 

diviner and herbalist”.  

 

4.3  U SAUKANYA ṰHALUTSHEDZO INE YA BVA KHA VHOMAINE VHA SIALALA 

 

4.3.1 Vhomaine vha sialala vho vhudziswa mbeu yavho 

 

Thebulu: 1 

 

Phindulo Nomboro Phesenthe 

Tshinnani 4 40% 

Tshisadzini 6 60% 

Ṱhanganyelo 10 100% 

Kha iyi thebulu 1, i sumbedza u ri vhathu vha tshisadzini, 60%, ndi vhone vha re vhanzhi 

vhukuma kha phurofesheni ya vhomaine vha sialala, ha tevhela 40% ya vha tshinnani. Hezwi 

zwi sumbedza nyimele i re hone zwino, hune tshivhalo tsha vhomaine vha sialala vha 

tshisadzini tsha vha nṱha kha tsha vhomaine vha tshinnani. 

 

4.3.2 Vhomaine vho vhudziswa tshigwada tshine vha wela khatsho 

 

Thebulu: 2 

 

Phindulo Nomboro Phesenthe 

Muswa 2 20% 

Munna 3 30% 

Musadzi 5 50% 

Ṱhanganyelo 10 100% 

 

Thebulu 2 i sumbedza tshigwada tsha vhafumakadzi, 50%, tshi tshone tshihulwane kha 

phurofesheni ya vhomaine vha sialala, ha tevhela 20% ya vhaswa na 30% ya vhanna. Hezwi 

zwi ṋea tshifhinga tshavhuḓi vhafumakadzi u ṱwa vhe hayani hune vha funza vhana nga ha 

mvelele na sialala ya Tshivenḓa. 

 

4.3.3 Vhomaine vho vhudziswa vhukale havho 

 

Thebulu: 3 

 

Phindulo Nomboro Phesenthe 

21-27 0 0% 

28-34 2 20% 

35-42 0 0% 

43-49 3 30% 

50-57 4 40% 

Nṱha ha 58 1 10% 

Ṱhanganyelo 10 100% 

Kha thebulu 3, vhunzhi ha vhomaine vha sialala,40%, vha na vhukale u bva50-57, ri tshi 

vhambedza na 30% vhane vhukale havho ha thoma kha 43-49 na 20% vhane vhukale ha 

vha vhukati ha 28-34 na 10% ya vha re na vhukale ha 58 u ya nṱha. Izwi zwi sumbedza u ri 

vhomaine vha sialala vhane vha khou shela mulenzhe afha ndi vhathu vho vhibvaho vha re 

na nḓivho malugana na mvelele na sialala ya Tshivenḓa. 

 

4.3.4 Vhomaine vho vhudziswa luambo lwavho lwa ḓamuni 

 

Thebulu: 4 

 

Phindulo Nomboro Phesenthe 

Tshivenḓa 10 100% 

Xitsonga 0 0% 

Sepedi 0 0% 

Ṱhanganyelo 10 100% 

 

Thebulu 4 i sumbedza vhunzhi ha vhomaine, 100%, vha tshi amba Tshivenḓa sa luambo lwa 

ḓamuni. Hezwi zwi ḓisa khaedu kha vhomaine vhane vha amba Tshivenḓa fhedzi uri vha 

ḓivhe na dziṅwe nyambo, tsumbo, Sepedi na Xitsonga u itela u kona u thusa vhaṅwe vhathu 

zwavhuḓi. 

 

4.3.5 Vhomaine vho vhudziswa u sumbedza fhethuvhupo hune vha dzula hone  

 

Thebulu: 5 

 

Phindulo Nomboro Phesenthe 

Ḓoroboni 1 10% 

Mahayani 6 60% 

Ḽokhesheni 3 30% 

Ṱhanganyelo 10 100% 

 

Thebulu 5 i sumbedza u ri hu na tshivhalo tshihulwane tsha vhomaine vha sialala, 60%, 

vhane vha dzula mahayani u fhira ḓoroboni na ḽokhesheni.  

Vhunzhi ha vhomaine vha sialala vha takalela u dzula fhethuvhupo ha mahayani ngauri vhu 

na miri minzhi ine vhomaine vha i shumisa u ita dziphamba dza u thusa vhathu u fhira 

ḓoroboni na ḽokhesheni hune hu si vhe na miri ya u ita dziphamba nga vhunzhi. 

 

4.3.6 Vhomaine vho vhudziswa u sumbedza vhurereli vhune vha wela khaho. 

 

Thebulu: 6 

 

Phindulo Nomboro Phesenthe 

Vhurereli ha sialala 10 100% 

Tshikhiresiṱe 0 0% 

ṱhanganyelo 10 100% 

 

U ya nga thebulu 6, vhunzhi ha vhomaine vha sialala, 100%, vha ita vhurereli ha sialala. Izwi 

a zwi mangadzi ngauri vhomaine vho tou nangiwa nga vhadzimu uri vha ite mushumo wa 

vhomaine. Ngauralo, vha fanela u ita vhurereli ha sialala u itela uri vhuṅanga havho vhu 

khwaṱhe na u takadza vhadzimu misi yoṱhe, zwa sa ralo, vhadzimu vha ḓo vha furalela.  

 

4.3.7 Vhomaine vho vhudziswa kha u ri vhomaine vha sialala vha na bvumo kana a vha na 

bvumo kha lushaka vha nga nanga mini? 

 

Thebulu: 7  

 

Phindulo Nomboro Phesenthe 

A vha na bvumo 0 0% 

Vha na bvumo 10 100% 

Ṱhanganyelo 10 100% 

 

Vhunzhi ha vhomaine,100%, vha sumbedza u ri vhomaine vha sialala vha na bvumo ḽihulu 

kha lushaka. Vhomaine vha ri vhathu vhanzhi, mahosi na vhalanda, musi vha na zwithu zwi 

dinaho kana u ṱoḓa ngeletshedzo, vha gidimela ha vhomaine uri vha vha thuse ngauri a hu 

na tshithu na tshithihi tshine tshi nga itwa muḓini wa muvenḓa hu songo thomiwa ha iwa ha 

vhomaine vha sialala, van Warmelo (1960: 197). 

4.3.8 Vhomaine vho vhudziswa u ri mushumo wa vhomaine vha sialala ndi ufhio 

 

Thebulu: 8 

 

Phindulo Nomboro Phesenthe 

U lowa, u vhulaya na u luṱanya vhathu 0 0% 

U lafha malwadze, u tsireledza vhathu kha zwiwo 

zwa mupo, vhaloi, na malwadze, u dzivhela shango, 

u eletshedza vhathu na mahosi, u vhulunga mvelele 

na sialala na u konanya vhathu na vhadzimu. 

10 100% 

U tshinyadza mupo 0 0% 

Ṱhanganyelo 10 100% 

 

 U ya nga iyi thebulu 8, vhunzhi ha vhomaine, 100%, vha sumbedza u rivhomaine vha na 

mushumo wa ndeme kha vhathu, tsumbo, u lafha malwadze, u vhea muḓi, u dzivhela 

shango, u eletshedza vhathu na mahosi, u konanya vhathu na vhadzimu na u vhulunga 

mvelele na sialala ya lushaka. Uyu muhumbulo u elana na wa Gumede (1990: 101) musi a 

tshi ṱalutshedza u ri vhomaine vha sialala vha vhea muḓi u itela u thivhela vhaloi na zwiwo 

zwa mupo,sa maḓumbu, nḓadzi dziṋowa na zwiṅwe. 

 

4.3.9 Vhomaine vho vhudziswa vhuḓi ha vhomaine vha sialala kha vhutshilo ha musalauno 

 

Thebulu: 9 

 

Phindulo Nomboro Phesenthe 

U ṱuṱuwedza vhurereli ha sialala, u ṋekedza dzilafho ḽa 

mutakalo, u tsireledza vhathu na shango kha vhaloi, 

malwadze, zwiwo zwa mupo na u eletshedza vhathu 

malugana na kutshilele kwavhuḓi na mvelele na sialala ya 

Tshivenḓa.  

10 100% 

U luṱanya vhathu 0 0% 

U lowa vhathu 0 0% 

Ṱhanganyelo 10 100% 

Kha thebulu 9, vhunzhi ha vhomaine, 100%, vha sumbedza u ri vhuḓi ha vhomaine kha 

vhutshilo ha musalauno ndi u ṱuṱuwedza vhurereli ha sialala na u ṋekedza dzilafho ḽa 

mutakalo. Hammond-Took (1989: 52) muhumbulo wawe u fana na wa vhomaine musi a tshi 

sumbedza u ri vhomaine vha eletshedza vhathu uri vha vhulunge zwitungulo na u ita 

thevhula u itela u ṱhonifha vhadzimu na uri zwi vha nakele vhutshiloni. 

 

4.3.10 Vhomaine vho vhudziswa u ri vhuvhi ha vhomaine vha sialala kha vhutshilo ha 

musalauno ndi vhufhio 

 

 Thebulu: 10 

 

Phindulo Nomboro Phesenthe 

U ṋekedza dzilafho fhethu hu songo kunaho, u luṱanya 

na u ḓaḓisa vhadzulapo nga vhuloi na u via vhathu, u 

ḓihudza ngauri vha lafha malwadze oṱheoṱhe, nḓila 

mmbi ya u lafha na u vhona tshivhangi tsha malwadze 

hu vhaloi kana vhadzimu, u shaya zwishumiswa zwa 

thekinoḽodzhi, sa mutshini wa u kala mufhiso muvhilini, 

swigiri muvhilinina zwiṅwe u itela u langa mutakalo wa 

mulwadze. 

10 100% 

U thusa vhoramabindu 0 0% 

U ṋea khosi tshirunzi vhathuni 0 0% 

Ṱhanganyelo 10 100% 

 

Thebulu 10 i sumbedza u ri vhunzhi ha vhomaine, 100%, vho sumbedza zwiito zwa u luṱanya 

na u ḓaḓisa vhadzulapo nga vhuloi na u via vhathu, u ṋekedza nyeletshedzo mmbi na u 

shumela fhethu hu songo kunaho na zwiṅwe, sa hone vhuvhi ha vhomaine vha sialala. 

Vhomaine vha ri vhuvhi uvhu vhu khagala ngauri vhomaine vha anzela u valelwa tshiṱokisini 

nga maisiisi nge vha eletshedza vhoramabindu u via muthu uri hu itwe dziphamba nga 

miṱuvha ya muthu, tsumbo, ṱhoho, vhudzimu na meme dza mulomo, u itela uri mabindu a 

aluwe. Izwi zwe vhomaine vha bula zwi tikedzwa nga Gelfand na Mavi (1964: 57) musi vha 

tshi ri vhomaine vha fariwa nga mapholisa nge vha ṋekedza nyeletshedzo mmbi kha vhathu 

ya u via vhathuu itela u wana miṱuvha ya dziphamba uri mabindu a hule vhukuma. Naho zwo 

ralo, tshivhalo tshi re nṱha tsha vhomaine a si maḽaṅanga, ri wana vha tshi eletshedza na u 

lafha vhalwadze nga nḓila yoneyone. Vha ita na u dia domba na mirundu u itela u vhulunga 

sialala na mvelele ya lushaka lwa Vhavenḓa. 

 

4.3.11 Vhomaine vho vhudziswa u ri vha nanga mini kha uri vhomaine vha sialala vha 

fheliswe kana vha tikedzwe  

 

Thebulu: 11 

 

Phindulo Nomboro Phesenthe 

Vha fheliswe 0 0% 

Vha tikedzwe 10 100% 

Ṱhanganyelo 10 100% 

 

U ya nga thebulu 11, vhunzhi ha vhomaine, 100%, vha nanga u ri vhomaine vha sialala vha 

tikedziwe. Hezwi zwi elana na zwine Bannerman (1977: 85) a amba malugana na 

themendelo ya Dzangano ḽa ḽifhasi ḽa mutakalo,(WHO) na muvhuso wa Riphabuḽiki ya Afrika 

Tshipembe ya uri vhomaine vha sialala vha tikedzwe nga vhorapoḽitiki na nga vhadzulapo 

vhoṱhe na uri vha shele mulenzhe kha u lwa na HIV/AIDS.  

 

4.3.12 Vhomaine vho vhudziswa malwadze ane vhomaine vha sialala vhasi a kone u lafha  

 

Thebulu: 12 

 

Phindulo Nomboro Phesenthe 

HIV/AIDS, mutsiko wa malofha, swigiri muvhilini,lufhia 

na khoḽera. 

10 100% 

Goni, ḽa thavha, tshikwilimimba na ṋowa ya u tamba 0 0% 

Ṱhanganyelo 10 100% 

 

Iyi thebulu ya 12, vhomaine, 100%, vha ri malwadze a fanaho na lafha lufhia, vhulwadze ha 

swigiri muvhilini, HIV/AIDS na mutsiko wa malofha, e one ane vhomaine vha sa kone u a 

lafha. Hezwi zwi vhonala zwi tshi tendisea ngauri na Muhasho wa Mutakalo fhano Afrika 

Tshipembe u sumbedza malwadze a re afho nṱha hu sa thu wanala mushonga wa u a lafha, 

nahone ndi one ane a khou fhedza vhathu vhanzhi (Randela, 2010: 17). 

 

4.3.13 Ho vhudzisiwa vhomaine malwadze ane vhomaine vha sialala vha a konesa u lafha u 

fhira madokotela a tshikhuwa 

 

Thebulu: 13 

 

Phindulo Nomboro Phesenthe 

U wela, goni, ḽa thavha, tshikwilimimba, ṋowa ya u 

tamba, u lilela dzina na u thusa vhana na maṅwe. 

10 100% 

Mutsiko wa malofha,swigiri, lufhia na HIV/AIDS. 0 0% 

Ṱhanganyelo 10 100% 

 

U ya nga thebulu 13, vhomaine,100%, vha tenda u ri vhomaine vha sialala vha konesa u 

lafha malwadze a tevhelaho, tsumbo, goni, ḽa thavha, tshikwilimimba, ṋowa ya u ṱamba na u 

lilela dzina, u fhira madokotela a tshikhuwa. Muhumbulo uyu u elana na wa Phoshoko (2006: 

38) musi a tshi ri vho maine vha konesa u lafha u wela, goni, ṋowa ya u tamba, tshineto na 

maṅwe, nga u shumisa dziphamba dza makwati na maṱari a miri, naho muthu a ya u 

vhonana na dokotela wa tshikhuwa, malwadze a re afho nṱha a nga si fhole. 

 

4.3.14 Vhomaine vho vhudziswa u ri ndi ngani vhuṅwe vhurereli vhu tshi dzhiela fhasi 

vhomaine vha sialala 

 

Thebulu: 14 

 

Phindulo Nomboro Phesenthe 

Dzilafho ḽo ḓisendekaho nga u rerela vhadzimu, phungo 

mmbi ya vhuloi na u via vhathu, u sa gudela dzilafho ḽa 

mutakalo tshikoloni na u shaya zwishumiswa zwa 

thekhinoḽodzhi. 

7 70% 

Ndi nḓila u kunga vhathu 3 30% 

Ṱhanganyelo 10 100% 

Thebulu 14 i sumbedza 70% ya vhomaine vha tshi vhona u ḓisendeka kha vhadzimu, u sa 

gudela dzilafho ḽa mutakalo na zwiṅwe afho nṱha,  

sa tshiitisi tsha uri vhurereli ha sialala vhu dzhielwe fhasi, ngeno vha 30% vha tshi vhona i 

nḓila ya u kunga vhathu uri vha tevhele vhuṅwe vhurereli, hu litshiwe vhomaine vha sialala. 

Izwi zwi tikedzwa nga Gumede (1990: 153) musi a tshi sumbedza u ri vhomaine vha tou 

nangiwa ngeno madokotela vha tshi tou gudiswa tshikoloni malugana na muvhili wa muthu, 

miraḓo ya ndeme na kufhaṱelwe na kushumele kwa muvhili wa muthu. 

 

4.3.15 Vhomaine vho vhudziswa u ri kha u lafhiwa nga vhomaine vha sialala kana 

madokotela a tshikhuwa vha nga nanga mini 

 

Thebulu: 15 

 

Phindulo Nomboro Phesenthe 

Vhomaine vha sialala 7 70% 

Madokotela a tshikhuwa 3 30% 

Ṱhanganyelo 10 100% 

 

Iyi thebulu 15 i sumbedza u ri tshivhalo tshi re nṱha tsha vhomaine, 70%, vha takalela u 

lafhiwa nga vhomaine vha sialala ngeno 30% i tshi takalela u lafhiwa nga madokotela a 

tshikhuwa. Vhomaine vhanzhi vha khou fhela nga vhulwadze ha swigiri, mutsiko wa malofha 

na HIV/AIDS ngauri a vha ṱoḓi u thusiwa nga madokotela a tshikhuwa. Phesenthe ya 30% i 

vhonala i tshi ḓivha nga ha malwadze ane vhomaine vha sialala vha sa a kone u lafha, 

tsumbo, mutsiko wa malofha, HIV/AIDS na swigiri. Ngauralo, naho vhathu vho dzhenwa nga 

aya malwadze, madokotela vha a kona u a langa vha kona u bvela phanḓa na vhutshilo. 

4.3.16 Vhomaine vha sialala vho vhudziswa u ri ndi nnyi ane a tea u vha maine wa sialala 

kha Tshivenḓa 

 

Thebulu: 16 

 

Phindulo Nomboro Phesenthe 

Vhakalaha na vhakegulu. 0 0% 

Muthu muṅwe na muṅwe, o nangiwa nga vhadzimu. 10 100% 

Vhanna na vhasadzi fhedzi 0 0% 

Ṱhanganyelo. 10 100% 

 

Thebulu 16 i sumbedza u ri vhomaine vhanzhi, 100%, vha tenda u ri muthu muṅwe na 

muṅwe, tenda a vha o tou nangiwa nga vhadzimu, a nga vha maine wa sialala. Mutwa (1996: 

2) u tikedza muhumbulo wa vhomaine musi a tshi ri muthu ha vhi maine nga lutamo lwawe, u 

tou nangiwa nga vhadzimu, naho a sa zwi funi, u ḓo vhuya a ita zwenezwo zwine vhadzimu 

vha ṱoḓa a tshi zwi ita. 

 

4.3.17 Vhomaine vho vhudziswa u ri tsumbo dza u vha maine wa sialala kha Tshivenḓa ndi 

dzifhio 

 

Thebulu: 17 

 

Phindulo Nomboro Phesenthe 

U funesa u shumisa thundu dza vhadzimu,tsumbo, 

tsanga,ṱhangu, u ambara milinga na mapalu. 

7 70% 

U ila zwiṅwe zwiḽiwa, tsumbo, vhuswa ha mutuku. 3 30% 

U daha fola ḽa segereṱe 0 0% 

Ṱhanganyelo 10 100% 

U ya nga thebulu 17, vhomaine, 70%, vha sumbedza u ri u funesa u shumisa thundu dza 

vhadzimu, u ambara milinga na mapalu, ha tevhela 30% ya vhane vha ri u ila zwiṅwe 

zwiḽiwa, sa mutuku, sa nḓila ya u vha maine wa sialala kha Tshivenḓa. 

4.3.18 Vhomaine vho humbelwa u sumbedza nḓila dza u vha maine wa sialala kha 

Tshivenḓa. 

 

Thebulu: 18 

 

Phindulo Nomboro Phesenthe 

U loramiloro i kwamaho ṱhangu na vhadzimu 8 80% 

U kalaha 0 0% 

U lwala vhulwadze vhu konḓaho u fhola 2 20% 

U zwi takalela 0 0% 

Ṱhanganyelo 10 100% 

 

Kha thebulu 18, phesenthe ya 80% ya vhomaine i sumbedza u ri u lora miloro i kwamaho 

vhadzimu, ṱhangu na dziphamba, ha tevhela 20% ya u lwala vhulwadze vhukonḓaho u fhola 

sa nḓila ya u vha maine wa sialala kha Tshivenḓa. U yu muhumbulo u tikedzwa nga Daneel 

(1971: 148) musi a tshi ṱalutshedza nḓila dzine musi muthu a tshi vha maine a tshimbila 

dzone. Uyu muṅwali u sumbedza u ri nḓila ya u thoma ndi u lora miloro i elanahona 

vhadzimu, ṱhangu, dziphamba dza u fhodza malwadze na u dzhenwa nga malwadze a 

konḓaho u fhola.  

 

4.3.19 Vhomaine vho vhudziswa u ri maine wa vhukuma ndi nnyi 

 

Thebulu: 19 

 

Phindulo Nomboro Phesenthe 

Muthu a re na ṱhangu 0 0% 

Musadzi kana wa munna fhedzi 0 0% 

Muthu we vhadzimu vha mu nanga uri a 

vhe maine wa sialala 

10 100% 

Ṱhanganyelo 10 100% 

Thebulu 19 i sumbedza u ri tshivhalo tshihulwane tsha vhomaine, 100%, vha tenda u ri 

muthu we vhadzimu vha tou mu nanga uri a vhe maine wa sialala,  

ndi ene maine wa vhukuma. Uyu muhumbulo u tikedzwa nga Kriege (1980: 302) musi a tshi 

ṱalutshedza u ri uyo we vhadzimu vha tou mu nanga u ri a vhe maine wa sialala, ndi ene 

maine wa vhukuma. Vhadzimu vha swikisa lutamo lwavho khae nga u ita uri a farwe nga 

vhulwadze vhune ha konḓa u fhola, hu itela u mu kombetshedza uri a ṱanganedze zwine vha 

funa.  

 

4.3.20 Vhomaine vho vhudzisiwa kha u ri vhomaine vha sialala vha rangisa phanḓa 

masheleni kana u thusa vhathu vha nanga mini 

 

Thebulu: 20 

 

Phindulo Nomboro Phesenthe 

U rangisa phanḓa masheleni 0 0% 

U thusa vhathu 10 100% 

Ṱhanganyelo 10 100% 

 

Iyi thebulu 20, i sumbedza vhomaine, 100%, vha tshi rangisa phanḓa u thusa vhathu. Uyu 

muhumbulo u tikedzwa nga Gumede(1990: 77) musi a tshi ri maine ha badelwi u swikela 

musi o no phetha mushumo we a humbelwa u ri a ite wone, tsumbo, u bikela vhuṅanga na 

zwiṅwe. Musi mushumo wo no itwa, maine u ṱanganedza kholomo mbili sa mbadelo ya 

mushumo we a ita. 

4.3.21  Vhomaine vho vhudziswa tshaka dza vhomaine vha sialala 

 

Thebulu: 21 

 

Phindulo Nomboro Phesenthe 

Dzinanga na mingome 10 100% 

Dzinanga dza marambo 0 0% 

Ṱhanganyelo 10 100% 

 

Kha thebulu iyi, vhomaine,100%, vha sumbedza u ri hu na tshaka mbili dza vhomaine, 

tsumbo, dziṅanga na mingome.  

Izwi zwi tikedzwa nga Pretorius na de Klerk (1991: 37) musi vha tshi ri vharema vha Afrika 

Tshipembe vha khetha kha tshaka mbili dza vhomaine, tsumbo, ṅanga na mungome. 

 

4.4 U SAUKANYA ṰHALUTSHEDZO INE YA BVA KHA VHARANGAPHANḒA VHA 

SIALALA 

 

4.4.1Vharangaphanḓa vha sialala vho humbelwa u sumbedza mbeu yavho 

 

Thebulu: 1 

 

Phindulo Nomboro Phesenthe 

Tshinnani 10 100% 

Tshisadzini 0 0% 

Ṱhanganyelo 10 100% 

 

Thebulu 1 i sumbedza u ri vharangaphanḓa vha sialala vha tshinnani, vha ita phesenthe ya 

100%, musi ri tshi vha vhambedza na 0% ya tshisadzini. Hezwi zwi sumbedza u ri vhathu 

vha tshinnani ndi vhone vhanzhi kha vharangaphanḓa vha sialala u fhira vha tshisadzini. 

Khaedu ndi ya uri muvhuso kha u vhone uri na vhathu vha tshisadzini vha itwe 

vharangaphanḓa vha sialala sa vha tshinnani. 

4.4.2 Vharangaphanḓa vha sialala vho vhudziswa vhukale  

 

Thebulu: 2 

 

Phindulo Nomboro Phesenthe 

28-34 0 0% 

35-42 0 0% 

43-49 3 30% 

50-57 5 50% 

Nṱha ha 58 2 20% 

Ṱhanganyelo 10 100% 

 

Thebulu 2 i sumbedza u ri vhunzhi ha vharangaphanḓa vha sialala, 50%, vha na vhukale u 

thoma kha miṅwaha ya 50-57 musi hu tshi vhambedzwa na 30% ya vha re na vhukale, 43-49 

na 20% ya vha re nṱha ha 58. Hezwi zwi sumbedza u ri vhunzhi ha vharangaphanḓa vha 

sialala vha na tshenzhemo ya mvelele na sialala kha Tshivenḓa. 

 

4.4.3Vharangaphanḓa vha sialala vho vhudziswa luambo lwa ḓamuni 

 

Thebulu: 3 

 

Phindulo Nomboro Phesenthe 

Tshivenḓa 10 100% 

Xitsonga 0 0% 

Sepedi 0 0% 

Ṱhanganyelo 10 100% 

 

Uya nga iyi thebulu, vhunzhi ha vharangaphanḓa vha sialala, 100%,vha shumisa Tshivenḓa 

sa luambo lwa ḓamuni. Vharangaphanḓa vha sialala vho livhana na khaedu ya u kona u 

amba dziṅwe nyambo, tsumbo, Xitsonga na Sepedi uri vha kone u thusa vhaṅwe vhathu 

zwavhuḓi. 

4.4.4 Vharangaphanḓa vha sialala vho vhudziswa fhethuvhupo hune vha dzula hone 

 

Thebulu: 4 

 

Phindulo Nomboro Phesenthe 

Ḓoroboni 0 0% 

Mahayani 10 100% 

Ḽokhesheni 0 0% 

Ṱhanganyelo 10 100% 

 

Kha thebulu 4, vhunzhi ha vharangaphanḓa vha sialala,100%, vha dzula kha vhupo ha 

mahayani musi ri tshi vhambedza na 0% ya ḓoroboni na ḽokhesheni. Hezwi zwi nea 

vharangaphanḓa tshifhinga tsha u ḓivha zwinzhi malugana na mvelele na sialala ya vhathu. 

4.4.5 Vharangaphanḓa vha sialala vho vhudziswa vhurereli vhune vha wela khaho 

 

Thebulu 5 

 

Phindulo Nomboro Phesenthe 

Vhurereli ha sialala 8 80% 

Tshikhiresiṱe 2 20% 

Ṱhanganyelo 10 100% 

 

U ya nga thebulu 5 tshivhalo tshi re nṱha tsha vharangaphanḓa vha sialala, 80%, vha ita 

vhurereli ha sialala musi ri tshi vhambedza na 20% ya Tshikhiresiṱe. Izwi zwi elana na 

vhurangaphanḓa ha sialala ngauri murangaphanḓa u fanela u ita vhurereli ha sialala uri a 

kone u vhulunga mvelele na sialala ya vhathu. 

 

 

 

 

 

 

 



90 

 

4.4.6 Vharangaphanḓa vha sialala vho vhudziswa kha u ri vhomaine vha sialala vha na 

bvumo kana a vha na bvumo kha lushaka vha nanga mini 

 

Thebulu: 6 

 

Phindulo Nomboro Phesenthe 

A vha na bvumo 10 100% 

Vha na bvumo 0 0% 

Ṱhanganyelo 10 100% 

 

Thebulu 6 i sumbedza vhunzhi ha vharangaphanḓa vha sialala, 100%, vha tshi tikedza u ri 

vhomaine vha sialala vha na bvumo kha lushaka. Vharangaphanḓa vha ḓitika nga vhomaine 

nahone a huna tshine vha nga ita vha songo ranga vha ya ha vhomaine u pfa mawa a 

ṱhangu, hezwi zwi ita uri vhomaine vha vhe na bvumo. Izwi zwi tikedzwa nga Phoshoko 

(2006: 25) musi a tshi ri:  

 

The diviners are the chiefs advisors. They are the  

expertises on spiritual and religious matters. Their  

advice is readily accepted by the chiefs.They are  

regarded as the eyes and ears of the chief, the  

chief can have his private herbalist who serve to 

warn him of impending dangers. 

 

 

 

 

 

 

 

 

 

 

 



91 

 

4.4.7 Vharangaphanḓa vha sialala vho vhudziswa mushumo wa vhomaine vha sialala 

 

Thebulu : 7 

 

Phindulo Nomboro Phesenthe 

U lowa, u vhulaya na u luṱanya vhathu 0 0% 

U lafha malwadze, u vhea muḓi, u dzivhela 

shango, u tsireledza vhathu kha zwiwo zwa 

mupo, vhaloi na malwadze, u eletshedza vhathu 

na mahosi malugana na mvelele na sialala, u 

vhulunga mvelele na sialala na u konanya vhathu 

na vhadzimu. 

10 100% 

U tshinyadza mupo 0 0% 

Ṱhanganyelo 10 100% 

 

Kha iyi thebulu 8, vharangaphanḓa vha sialala, 100%, vha ri mushumo wa vhomaine ndi u 

lafha malwadze, u vhea muḓi, u dzhivhela shango, u eletshedza vhathu na mahosi malugana 

na mvelele na sialala na u konanya vhathu na vhadzimu. Muṅwali Mbiti (1989: 167) u tikedza 

muhumbulo wa vharangaphanḓa vha sialala musi a tshi ri muṅwe wa mushumo wa 

vhomaine ndi u konanya vhathu na vhadzimu nga u ṱanganedza mulaedza u bvaho kha 

vhadzimu uri maine a u swikise kha muṱa kana mulwadze. 

4.4.9 Vharangaphanḓa vha sialala vho vhudziswa vhuḓi ha vhomaine vha sialala kha 

vhutshilo ha musalauno 

 

Thebulu: 9 

 

Phindulo Nomboro Phesenthe 

U ṱuṱuwedza vhurereli ha sialala, u dzivhela shango, u 

ṋekedza dzilafho ḽa mutakalo, u tsireledza vhathu na 

shango kha malwadze, vhaloi, zwiwo zwa mupo na u 

eletshedza mahosi na vhalanda malugana na 

kutshilele.  

10 100% 

U lowa na u luṱanya vhathu 0 0% 

U tshinyadza mupo  0 0% 

Ṱhanganyelo 10 100% 

 

Thebulu 9 i sumbedza u ri vhunzhi ha vharangaphanḓa,100%, vha sumbedza u ri vhuḓi ha 

vhomaine vha sialala ndi u ṱuṱuwedza vhurereli ha sialala, u tsireledza vharangaphanḓa vha 

sialala na shango, u ṋekedza dzilafho na zwiṅwe afho nṱha. Flint (2008: 52) u tikedza 

muhumbulo wa vharangaphanḓa vha sialala musi a tshi ṱalutshedza u ri vhomaine vha 

dzivhela shango u itela u khwaṱhisa vhuhosi na uri shango ḽi lale, hu si vhe na mivhango. 

Vhomaine vha ita na u ṋea vharangaphanḓa vha sialala dziphamba u itela uri vha vhe na 

tshirunzi vhathuni na u vhofhekanya vhalanda na mivhundu yoṱhe kha vhuthihi ha ngoho. 

4.4.10 Vharangaphanḓa vha sialala vho vhudziswa vhuvhi ha vhomaine vha sialala kha 

vhutshilo ha musalauno 

 

Thebulu: 10 

 

Phindulo Nomboro Phesenthe 

U luṱanya na ḓaḓisa vhadzulapo nga vhuloi na u via 

vhathu, u ḓihudza ngauri vha kona u lafha malwadze 

oṱheoṱhe, nḓila mmbi ya u lafha na u vhona 

malwadze a tshi vhangiwa nga vhaloi kana 

vhadzimu, u shaya zwishumiswa zwa thekinoḽodzhi, 

tsumbo, mutshini wa u kala mutsiko wa malofha, 

mufhiso wa muvhili, HIV/AIDS, swigiri na maḽaria na 

zwiṅwe, u itela u langa mutakalo wa mulwadze.  

10 100% 

U thusa vhoramabindu 0 0% 

U rerela vhadzimu 0 0% 

Ṱhanganyelo 10 100% 

 

U ya nga thebulu 10, vharangaphanḓa, 100%, vha ri vhuvhi ha vhomaine ndi u ṋekedza 

dzilafho fhethu hu songo kunaho, u luṱanya na u ḓaḓisa vhadzulapo nga vhuloi na u via 

vhathu, u ḓihudza ngauri vha kona u lafha malwadze oṱheoṱhe, nḓila mmbi ya u lafha na u 

vhona malwadze a tshivhangiwa nga vhaloi kana vhadzimu na zwiṅwe afho nṱha. U ya nga 

ha Gumede (1990: 153), vhomaine vha vhona tshivhangi tsha malwadze hu vhadzimu musi 

vho dinalea kana vhaloi nga vivho. 

4.4.11 Vharangaphanḓa vho vhudziswa kha u ri vhomaine vha tikedzwe kana vha fheliswe 

vha nga nanga mini 

 

Thebulu: 11 

 

Phindulo Nomboro Phesenthe 

Vha tikedzwe 10 100% 

Vha fheliswe 0 0% 

Ṱhanganyelo 10 100% 

 

U ya nga thebulu 11, vharangaphanḓa vha sialala, 100%, vha ri vhomaine kha vha tikedziwe. 

Na ṋamusi zwikhagala uri vhomaine vha sialala vha itela vharangaphanḓa vha sialala 

mushumo wa ndeme, vharangaphanḓa vha sialala a vha iti tshithu vha songo ranga vha ya 

ha vhomaine, ndi ngazwo vha tshi ri kha vhatikedziwe. Bannerman (1977: 85) u tikedza uyu 

muhumbulo musi a tshi sumbedza u ri Dzangano ḽa Lifhasi ḽa mutakalo ḽi themendela u ri 

vhomaine vha sialala vha tikedzwe na u dzhielwa nṱha ngauri vha shela mulenzhe kha 

dzilafho ḽa mutakalo. 

 

4.4.12 Vharangaphanḓa vho vhudziswa malwadze ane vhomaine vha sialala vha si kone u 

lafha 

 

Thebulu: 12 

 

Phindulo Nomboro Phesenthe 

HIV/AIDS, mutsiko wa malofha, swigiri, lufhia na maṅwe 10 100% 

Goni, u thusa vhana, tshikwilimimba, ḽa thavha, u wela na maṅwe. 0 0% 

Ṱhanganyelo 10 100% 

 

Vhunzhi ha vharangaphanḓa, 100%, vha tenda u ri vhomaine a vha koni u lafha mutsiko wa 

malofha, HIV/AIDS, lufhia na vhulwadze ha swigiri na maṅwe. Hezwi zwielana na muvhigo 

wa Muhasho wa mutakalo une wa sumbedza u ri a huna mushonga wa u fhodza HIV/AIDS, 

mutsiko wa malofha, swigiri na lufhia. Aya malwadze a khou fhedza vhathu (Randela, 2010: 

23). 

4.4.13 Vharangaphanḓa vho vhudziswa malwadze ane vhomaine vha sialala vha konesa u a 

lafha u fhira madokotela a tshikhuwa 

 

Thebulu: 13 

 

Phindulo Nomboro Phesenthe 

U wela, goni, ḽa thavha, tshikwilimimba, 

tshiliso, ṋowa ya u tamba, u thusa vhana, u 

lilela dzina na maṅwe. 

10 1000% 

Mutsiko wa malofha 0 0% 

Vhulwadze ha swigiri na HIV/AIDS 0 0% 

Ṱhanganyelo 10 100% 

 

Tshivhalo tshi re nṱha tsha vharangaphanḓa, 100%, vha sumbedza u ri vhomaine vha sialala 

vha konesa u lafha vhulwadze ha u wela, goni, ḽa thavha, tshiḽiso, tshikwilimimba, ṋowa ya u 

ṱamba na u lilela dzina na maṅwe afho nṱha. Uyu muhumbulo u tikedzwa nga vhomaine, 

Vho-Tshiambwa vha Ndiitwani, musi vha tshi sumbedza malwadze ane vhomaine vha 

konesa u a lafha, tsumbo, u wela, ṋowa ya u tamba, u bikela vhuṅanga, tshineto, ḽa thavha, u 

kumala na maṅwe. 

 

4.4.14 Vharangaphanḓa vho vhudziswa u ri ndi ngani vhuṅwe vhurereli vhu tshi dzhiela fhasi 

vhomaine vha sialala 

 

Thebulu: 14 

 

Phindulo Nomboro Phesenthe 

Dzilafho ḽo ḓisendekaho nga u rerela vhadzimu, 

phungo mmbi ya u via na vhuloi, u sa gudela dzilafho 

ḽa mutakalo tshikoloni na u shaya zwishumiswa zwa 

thekinoḽodzhi ya musalauno. 

7 70% 

Nḓila ya u kunga vhathu. 3 30% 

Ṱhanganyelo 10 100% 

Thebulu 14 i sumbedza u ri vharangaphanḓa, 70%, vha vhona zwi tshi itwa ngauri vhomaine 

vho ḓisendeka nga u rerela vhadzimu na u sa ya tshikoloni u gudela dzilafho ḽa mutakalo, ha 

tevhela 30% ya nḓila ya u kunga vhathu uri vha ye kha vhuṅwe vhurereli. U ya nga Braynt 

(1970: 15), musi hu tshi ṱoliwa nḓivho ya vhomaine malugana na zwivhangi zwa malwadze 

na masiandaitwa a hone, i wanala i sa vhuyi ya ḓadza na tshanḓa. Hu vhonala vhomaine vha 

tshi balelwa na u ṱalutshedzaṅwana wa tshikolo mushumo muthihi zwawo u itwaho nga 

miraḓo ya ndeme ya muthu, u fana na mbilu, tswio kana tshivhindi na zwiṅwe. U dzhielwa 

fhasi ha vhomaine vha sialala zwi itwa ngauri vhathu vha mashango a vhukovhela a vha na 

nḓivho nga ha vhomaine vha sialala. Nḓivho yavho vha i wana nga u tou pfa zwine vhathu 

vha amba, nga ha vhomaine naho zwiṅwe zwo shandea. 

 

4.4.15 Vharangaphanḓa vho vhudziswa u ri kha u lafhiwa nga vhomaine vha sialala kana 

madokotela a tshikhuwa vha nanga mini  

 

Thebulu: 15 

 

Phindulo Nomboro Phesenthe 

U lafhiwa nga vhomaine vha sialala 8 80% 

U lafhiwa nga madokotela a tshikhuwa 2 20% 

Ṱhanganyelo 10 100% 

 

Kha thebulu 15, vharangaphanḓa, 80%, vha ri vha takalela u lafhiwa nga vhomaine vha 

sialala musi hu tshi vhambedzwa  

na 20% ya avho vhane vha nanga u lafhiwa nga madokotela a tshikhuwa. U ya nga 

vharangaphanḓa, na misi ya kale, vharangaphanḓa vha sialala vho vha vha tshi wana thuso 

kha vhomaine, ndi ngazwo na namusi vha tshi takalela u lafhiwa nga vhomaine. Izwi zwi 

tikedzwa nga Gumede (1990: 153) musi a tshi ri dzilafho ḽa vhomaine ḽi nekedzwa ho sedzwa 

muvhili wothe, muya na muhumbulo wa muthu, hu si tshipida tshithihi tsha muvhili wa muthu. 

4.4.16 Vharangaphanḓa vho vhudziswa u ri ndi nnyi ane a tea u vha maine wa sialala kha 

Tshivenḓa 

 

Thebulu: 16 

 

Phindulo Nomboro Phesenthe 

Vhakegulu na vhakalaha fhedzi 0 0% 

Muthu muṅwe na muṅwe, tsumbo, muswa, munna, 

Musadzi kana mualuwa, tenda a vha o tou nangiwa 

nga vhadzimu uri a vhe maine wa sialala. 

10 100% 

Vhasadzi fhedzi 0 0% 

Ṱhanganyelo 10 100% 

 

Thebulu 16 i sumbedza u ri vhunzhi ha vharangaphanḓa, 100%, vha tenda u ri muthu muṅwe 

na muṅwe, tsumbo, muswa, munna, musadzi kana mualuwa, a nga vha maine wa sialala, 

tenda a vha o tou nangiwa nga vhadzimu vhone vhaṋe. Hezwi zwi tikedzwa nga Bourdillon 

(1976: 189) musi a tshi ri naho muthu a tshi nga vha maine nge a guda u tungula nga ṱhangu 

na u kona u shumisa dziphamba, maine o tou raliho a nga si vhe na bvumo u fhira uyo we a 

tou nangiwa nga vhadzimu vhone vhaṋe. 

 

4.4.17 Vharangaphanḓa vho vhudziswa tsumbo dza u vha maine wa sialala kha Tshivenḓa 

 

Thebulu: 17 

 

Phindulo Nomboro Phesenthe 

U ila u ḽa zwiṅwe zwiḽiwa, tsumbo, vhuswa ha mutuku. 3 30% 

U funesa u shumisa thundu dza vhadzimu, tsumbo, 

tsanga, ṱhangu,u ambara milinga ya zwandani, mapalu 

na vhulungu ha maḓi na zwiṅwe. 

7 70% 

U daha fola ḽa segereṱe 0 0% 

Ṱhanganyelo 10 100% 

Phesenthe i re nṱha ya vharangaphanḓa vha sialala, 70%, vha ri musi muthu a tshifunesa u 

shumisa thundu ya vhadzimu, tsumbo, tsanga, u ambara milinga, mapalu, vhulungu ha maḓi 

na zwiṅwe, sa tsumbo ya u vha maine wa sialala kha Tshivenḓa. Musi Gelfand (1964: 59) a 

tshi amba nga zwifuko zwine vhomaine vha fuka zwone uri vha tou randelwa zwone nga 

vhadzimu, tsumbo, mapalu, mikumba ya zwipuka, malungu, milinga ya zwanḓani na zwiṅwe. 

 

4.4.18 Vharangaphanḓa vha sialala vho vhudziswa nḓila dza u vha maine wa sialala kha 

Tshivenḓa 

 

Thebulu: 18 

 

Phindulo Nomboro Phesenthe 

U zwi takalela 0 0% 

U lora miloro i kwamaho vhadzimu, ṱhangu na 

dziphamba 

6 60% 

U lwala vhulwadze vhu konḓaho u lafhea 4 40% 

Ṱhanganyelo 10 100% 

 

U ya nga thebulu 18, phesenthe 60% ya vharangaphanḓa vha ri u lora miloro i elanaho na 

vhadzimu, ṱhangu, dziphamba na u tungula nga ṱhangu, ha tevhela 40% ya vhane vha ri u 

lwala vhulwadze vhu konḓaho u fhola, sa nḓila ya u vha maine kha Tshivenḓa.  

U ya nga Mutwa (1996: 3) nḓila ya u vha maine wa sialala i vhonala nga u lora miloro ya 

vhadzimu kana u farwa nga vhulwadze vhu konḓaho u fhola, tsumbo, u rema ṱhoho kana u 

zwimba milenzhe na maṅwe. Tshenzhemo ine vharangaphanḓa vha sialala vha vha nayo 

malugana na vhomaine khathihi na mvelele na sialala, i sumbedza u ri uyo we a vhuya a vha 

na miloro iyi, u fhedza o bikelwa vhuṅanga kha Tshivenḓa. Phesenthe ya 40% i sumbedza u 

lwala vhulwadze vhune ha konḓa u lafhea sa nḓila ya u vha maine wa sialala. Izwi zwi a 

kanganyisa ngauri musalauno ho no vha na malwadze ane a konḓa u lafhae, tsumbo, 

HIV/AIDS (Randela, 2010: 44). 

4.4.19 Vharangaphanḓa vho vhudziswa u ri maine wa sialala wa vhukuma ndi nnyi 

 

Thebulu: 19 

 

Phindulo Nomboro Phesenthe 

Muthu a re na ṱhangu 0 0% 

Muthu we vhadzimu vha mu nanga uri a vhe maine 

wa sialala 

10 100% 

Vhanna na vhasadzi 0 0% 

Ṱhanganyelo 10 100% 

 

U ya nga thebulu 19, vharangaphanḓa,100%, vha ri maine wa vhukuma wa sialala ndi o tou 

nangiwaho nga vhadzimu vhone vhaṋe. Izwi zwi elana na zwine phurofesheni ya vhomaine 

vha sialala ya vha zwone, vhadzimu vha tou nanga muthu ane vha funa uri a vhe maine wa 

sialala, a ise phanḓa mushumo we vhone vhadzimu vha vha vha tshi u ita misi vha tshi kha 

ḓi tshila fhano shangoni (Mutwa, 1996: 2). Khaedu yo livhanaho na phurofesheni ya 

vhomaine vha sialala ndi u vhona uri vhomaine vha sialala vha vhe vho tou nangiwa nga 

vhadzimu, zwi songo tou u bva kha lutamo lwa muthu ene muṋe. 

 

4.4.20 Vharangaphanḓa vho vhudziswa kha u ri vhomaine vha rangisa phanḓa masheleni 

kana u thusa vhathu vha nga nanga mini? 

 

Thebulu: 20 

 

Phindulo Nomboro Phesenthe 

U rangisa phanḓa masheleni  0 0% 

U rangisa phanḓa u thusa vhathu 10 100% 

Ṱhanganyelo 10 100% 

 

Kha iyi thebulu 20, vharangaphanḓa vha sialala, 100%, vha ri vhomaine vha sialala vha 

rangisa phanḓa u thusa vhathu. Misi iḽa ya kale, musi mulwadze o no fhola o vha a tshi 

lavhelelwa u badela maine musi o no fhola. Arali a si tsha fulufhedzea, maine a nga 

ḓilifhedza, ndi ngazwo maine a tshi anzela u badelwa na zwenezwo. Gelfand na Mavi (1993: 

235), vha sumbedza u ri ano maḓuvha masheleni a mbadelo ya vhomaine a nṱha vhukuma, 

tsumbo, tshiputulula ṱhangu R100-00, u thusa ṅwana R300-00. Hezwi zwi nga vha zwi tshi 

itiswa nga nyingapfuma ine ya dzulela u ya nṱha misi yoṱhe. 

 

4.5 U SAUKANYA ṰHALUTSHEDZO INE YA BVA KHA VHORADZIPFUNZO 

 

4.5.1 Vhoradzipfunzo vho humbelwa u sumbedza mbeu yavho 

 

Thebulu: 1 

 

Phindulo Nomboro Phesenthe 

Tshinnani 7 70% 

Tshisadzini 3 30% 

Ṱhanganyelo 10 100% 

 

Kha thebulu 1, phesenthe ya 30% ndi vhathu vha tshisadzini ngeno 70% i ya vhathu vha 

tshinnani.  

Izwi a zwi ri mangadzi ngauri musi ri tshi vhambedza vhoradzipfunzo vha tshisadzini na vha 

tshinnani ri wana tshivhalo tsha vha tshisadzini tshi fhasi kha tsha vha tshinnani. 

 

4.5.2 Vhoradzipfunzo vho humbelwa u sumbedza tshigwada tshine vha wela khatsho 

 

Thebulu: 2 

 

Phindulo Nomboro Phesenthe 

Mudededzi 5 50% 

Mushumelavhapo 2 20% 

Pholisa 3 30% 

Ṱhanganyelo 10 100% 

 

Thebulu 2 i sumbedza u ri phesenthe ya 50% i wela kha vhadededzi ha tevhela 300% ya 

mapholisa na 20% ya vhashumelavhapo. Hezwi zwi khagala, kha vhoradzipfunzo, 

vhadededzi ndi vhone vha re vhanzhi vhukuma musi ri tshi vha vhambedza na mapholisa na 

vhashumelavhapo.  

 

4.5.3 Vhoradzipfunzo vho vhudziswa vhukale havho 

 

Thebulu: 3 

 

Phindulo Nomboro Phesenthe 

Fhasi ha 21 0 0% 

21-27 0 0% 

28-34 0 0% 

35-42 1 10% 

43-49 3 30% 

50-57 4 40% 

Nṱha ha 58 2 20% 

Ṱhanganyelo 10 100% 

 

Thebulu 3 i sumbedza u ri phesenthe i re nṱha ya vhoradzipfunzo, 40%, vha na vhukale vhu 

re vhukati ha miṅwaha ya 50-57 musi ri tshi vhambedza na 30% ya ya vha re na miṅwaha i 

re vhukati ha 43-49 na vha nṱha ha 58. Hezwi sumbedza u ri vhunzhi ha vhoradzipfunzo vha 

na tshenzhemo malugana na vhomaine vha sialala, mvelele na sialala ya Tshivenḓa. 

 

4.5.4 Vhoradzipfunzo vho humbelwa u sumbedza luambo lwavho lwa ḓamuni 

 

Thebulu: 4 

 

Phindulo Nomboro Phesenthe 

Tshivenḓa 10 100% 

Xitsonga 0 0% 

Sepedi 0 0% 

Ṱhanganyelo 10 100% 

 Kha thebulu 4, phesenthe ya nṱha ya vhoradzipfunzo, 100%, vha shumisa Tshivenḓa sa 

luambo lwa ḓamuni. Khaedu ndi ya uri vhoradzipfunzo vha fanela u ḓivha nyambo dziṅwe sa 

Xitsonga na Sepedi uri vha kone u thusa vhaṅwe vhathu zwavhuḓi. 

 

4.5.5 Vhoradzipfunzo vho vhudziswa fhethuvhupo hune vha dzula hone 

 

Thebulu: 5 

 

Phindulo Nomboro Phesenthe 

Ḓoroboni 2 20% 

Mahayani 5 50% 

Ḽokhesheni 3 30% 

Ṱhanganyelo 10 100% 

 

U ya nga thebulu 5, phesenthe ya 50% ya vhoradzipfunzo, vha dzula mahayani musi ri tshi 

vha vhambedza na 20% ya vha ḓoroboni na 30% ya vhane vha dzula ḽokhesheni. Hezwi zwi 

ita uri vhunzhi ha vhoradzipfunzo vha vhe na tshenzhemo khulu malugana na vhomaine vha 

sialala, mvelele na sialala ya Tshivenḓa. 

 

4.5.6 Vhoradzipfunzo vho vhudziswa vhurereli vhune vha wela khaho 

 

Thebulu: 6 

 

Phindulo Nomboro Phesenthe 

Vhurereli ha sialala 2 20% 

Tshikhiresiṱe 8 80% 

Ṱhanganyelo 10 100% 

 

Thebulu 6 i sumbedza u ri phesenthe i re nṱha ya vhoradzipfunzo, 80%, vha wela kha 

vhurereli ha Tshikhiresiṱe ngeno 20% yavho vha tshi wela kha vhurereli ha sialala. Hezwi zwi 

sumbedza u ri vhunzhi ha vhoradzipfunzo vha takalela vhurereli ha Tshukhuresiṱe u fhira ha 

sialala.  

4.5.7 Vhoradzipfunzo vho vhudziswa kha u ri vhomaine vhasialala vha na bvumo kana a 

vha na bvumo vha nga nanga mini 

 

Thebulu: 7 

 

Phindulo Nomboro Phesenthe 

Vha na bvumo 8 80% 

A vha na bvumo 2 20% 

Ṱhanganyelo 10 100% 

 

Musi hu tshi sedzwa thebulu 7, vhoradzipfunzo vhanzhi, 80%, vha vhona vhomaine vha 

sialala vhe na bvumo. Izwi zwi sumbedza u ri vhomaine vha ita mushumo wa ndeme kha 

vhoradzipfunzo na miṱani yavho. U ya nga Pretorius na de Klerk (1991: 5), vhomaine vha 

sialala vha vha a ṱhonifhiwa shangoni nge vha vha na vhukoni na vhutsila ha u ṋekedza 

dzilafho ḽa mutakalo kha vhathu vha tshi shumisa dziphamba dza miri na dza zwipuka na 

zwiṅwe. Vhathu vha tendaho kha vhurereli ha sialala, vha tenda uri vhomaine vha na bvumo 

ngauri ri wana vha tshi humbelwa uri vha luvhedze mufu musi a sa athu u vhulungiwa na u 

handulula thundu na muḓi woṱhe. 

 

4.5.8 Vhoradzipfunzo vho vhudziswa u ri mushumo wa vhomaine vha sialala ndi ufhio 

 

Thebulu: 8 

 

Phindulo Nomboro Phesenthe 

U lowa, u vhulaya na u luṱanya vhathu 0 0% 

U lafha malwadze, u vhea muḓi, u dzivhela 

shango, u konanya vhathu na vhadzimu, u 

eletshedza vhathu na mahosi malugana na mvelele 

na sialala, u vhulunga mvelele na sialala na u 

tsireledza vhathu kha zwiwo zwa mupo, vhaloi na 

malwadze. 

10 100% 

Ṱhanganyelo 10 100% 

Vhunzhi ha vhoradzipfunzo, 100%, vha ri mushumo wa vhomaine ndi u lafha malwadze, u 

vhea muḓi, u konanya vhathu na vhadzimu, u tsireledza vhathu na shango kha zwiwo zwa 

mupo, malwadze na vhaloi, u eletshedza mahosi na vhalanda malugana na mvelele na 

silalala na u vhulunga mvelele na sialala. 

 

Muṅwali Mbiti (1989: 167) a tshi amba nga u konanya vhathu na vhadzimu sa mushumo wa 

vhomaine uri vhomaine vha konanya vhathu nga u ita zwitevhelaho, tsumbo, u swikisa 

nḓivho ya zwithu zwine vhathu vha balelwa u zwi ṱalukanya kana u zwi pfesesa, u fana na u 

vhuisa mufu na u tsikulula tshitombo. 

 

4.5.9 Vhoradzipfunzo vhudziswa vhuḓi ha vhomaine vha sialala kha vhutshilo ha 

musalauno 

 

Thebulu: 9 

 

Phindulo Nomboro Phesenthe 

U ṱuṱuwedza vhurereli ha sialala, u ṋekedza dzilafho ḽa 

mutakalo, u tsireledza vhathu na shango kha 

malwadze, vhaloi na zwiwo zwa mupo na u eletshedza 

mahosi na vhalanda malugana na kutshilele na mvelele 

na sialala ya Tshivenḓa. 

10 100% 

U lowa na u luṱanya vhathu 0 0% 

Ṱhanganyelo 10 100% 

 

Kha thebulu 9, phesenthe ya nṱha ya vhoradzipfunzo, 100%, vha ri vhuḓi ha vhomaine vha 

sialala ndi u ṱuṱuwedza vhurereli ha sialala, u dzivhela shango, u ṋekedza dzilafho ḽa 

mutakalo, u vhulunga mvelele na sialala na u thusa vha lilaho thuso yavho. U bva kale, 

muvenḓa a nga si fanywe a ita tshithu a songo thoma a vhona vhomaine vha sialala(Van 

Warmelo, 1960: 197).  

4.5.10 Vhoradzipfunzo vho vhudziswa u ri vhuvhi ha vhomaine vha sialala kha vhutshilo ha 

musalauno  

 

Thebulu: 10 

 

Phindulo Nomboro Phesenthe 

U ṋekedza dzilafho fhethu hu songo kunaho, u 

luṱanya na u ḓaḓisa vhadzulapo nga vhuloi na u via 

vhathu, u ḓihudza ngauri vha kona u lafha malwadze 

oṱheoṱhe, nḓila mmbi ya u lafha na u vhona 

malwadze a tshivhangiwa nga vhaloi kana vhadzimu, 

u shaya zwishumiswa zwa thekinoḽodzhi, tsumbo, 

mutshini wa u kala mutsiko wa malofha, HIV/AIDS, 

swigiri, maḽaria na zwiṅwe u itela u langa mutakalo 

wa mulwadze.  

10 100% 

U thusa vhathu na vhoramabindu, 0 0% 

U ṋea khosi tshirunzi vhathuni 0 0% 

Ṱhanganyelo 10 100% 

 

U ya nga thebulu 10, vhoradzipfunzo, 100%, vha ri vhuvhi ha vhomaine vha sialala ndi u 

ṋekedza dzilafho fhethu hu songo kunaho, u luṱanya na u ḓaḓisa vhadzulapo nga vhuloi na u 

via vhathu, u ḓihudza ngauri vha kona u lafha malwadze oṱheoṱhe, nḓila mmbi ya u lafha na 

u vhona malwadze a tshivhangiwa nga vhaloi kana vhadzimu, u shaya zwishumiswa zwa 

thekinoḽodzhi, tsumbo, mutshini wa u kala mufhiso wa muvhili, mutsiko wa malofha, 

HIV/AIDS, swigiri, maḽaria na zwiṅwe u itela u langa mutakalo wa mulwadze. Izwi zwi a 

tendisea ngauri ri kha ḓi wana vhathu vha tshi lwa nndwa ya malofha nga murahu ha musi 

vho luṱana nge vhomaine vha ri mukene ndi ene muloi. Musi hu na migwalabo kha lushaka, 

vhomaine vha fariswa ludongo nga hu fhisaho hune vha pandelwa miḓini yavho kana vha tou 

fhisiwavha tshi tshila hu tshi pfi ndi vhaloi.Huṅwe ri wana vhomaine vha sialala vha tshi 

fariwa nga mapholisa nge vha shela mulenzhe nga u ṱuṱuwedza vhoramabindu uri vha vie 

muthu hu tshi ṱoḓiwa dziphamba dza miṱuvha ya vhathu uri mabindu a tshimbile zwavhuḓi 

(Gelfand na Mavi, 1993: 125). Fhethu hune vha lafhela na u tungulela hone ho ḓala mikumba 

ya zwipuka, zwitemba, mapalu na maboḓelo a dziphamba, zwithu zwine zwa anzela u vha na 

zwitzhili(Burhmann, 1984: 133). 

 

4.5.11 Vhoradzipfunzo vho vhudzisiwa kha u ri vhomaine vha sialala vha tikedzwe kana vha 

fheliswe vha nga nanga mini 

 

Thebulu: 11 

 

Phindulo Nomboro Phesenthe 

Vha fheliswe 2 20% 

Vha tikedzwe 8 80% 

Ṱhanganyelo 10 100% 

 

Kha thebulu 11, vhoradzipfunzo, 80%, vha ri vhomaine vha tikedzwe ngauri hu na mishumo i 

koniwaho nga vhomaine vha sialala fhedzi, tsumbo, u bikela vhuṅanga ha sialala. Uyu 

muhumbulo u tikedzwanga Mendosa (1982: 103) musi a tshi amba nga u bikela vhuṅanga ha 

sialala. Muṅwali sumbedza u ri musi vhomaine vha tshi bikela muthu vhuṅanga, vha mu 

gudisa nga ha dziphamba, vhadzimu, mvelele na sialala, zwiila, zwishumiswa zwa vhomaine, 

ṱhangu na mawa adzo na zwiṅwe. Vhaṅwe vhoradzipfunzo,20%, vhomaine vha sialala kha 

vha fheliswe. Hezwi zwi dzumbulula u ri naho vhomaine vha tshi khou ita mushumo wa 

ndeme kha vhutshilo ha musalauno, zwiito zwi elanaho na phungo mmbi ya u via vhathu, 

vhuloi na u shaya zwishumiswa zwa thekinoḽodzhi, zwiita uri vhathu vha si vha fulufhele 

zwavhuḓi (Gelfand na Mavi, 1993: 133).  

4.5.12 Vhoradzipfunzo vho vhudziswa malwadze ane vhomaine vha sialala vha si kone u a 

lafha 

 

Thebulu: 12 

 

Phindulo Nomboro Phesenthe 

HIV/AIDS, mutsiko wa malofha, swigiri muvhilini, 

lufhia na maṅwe. 

10 I00% 

U wela, goni, ḽa thavha, tshikwilimimba, u thusa 

vhana na u lilela dzina 

0 0% 

Ṱhanganyelo 10 100% 

 

U ya nga iyi thebulu ya 12, phesenthe ya nṱhesa ya vhoradzipfunzo,100%, vha sumbedza u 

ri malwadze a fanaho na HIV/AIDS, mutsiko wa malofha, swigiri muvhilini na lufhia, 

vhomaine vha sialala a vha koni u a lafha. Hezwi zwi tshimbilelana na tsivhudzo ine 

Muhasho wa Mutakalo wa dzulela u ita ya uri malwadze o bulwaho afho nṱha, a hu athu u 

wanala mushonga wa u a lafha(Randela, 2010: 51) 

 

4.5.13 Vhoradzipfunzo vho vhudziswa u ri ndi afhio malwadze ane vhomaine vha sialala vha 

konesa u a lafha u fhira madokotela a tshikhuwa  

 

Thebulu: 13 

 

Phindulo Nomboro Phesenthe 

Vhulwadze ha swigiri, mutsiko wa malofha, lufhia 

na maḽaria 

0 0% 

U wela, goni, ḽa thavha, tshikwilimimba, ṋowa ya u 

tamba, u lilela dzina, u thusa vhana na tshineto. 

10 100% 

Ṱhanganyelo 10 100% 

 

Kha thebulu 13, vhoradzipfunzo, 100%, vha rivhomaine vha sialala vha konesa u lafha 

malwadze a tevhelaho, tsumbo, u wela, goni, ḽa thavha, tshikwilimimba,ṋowa ya u ṱamba na 

u lilela dzina na maṅwe.  

Vhomaine Mulaudzi Makonde George, vha miṅwaha ya 59, vha Tshino Ha Ṋesengani, vha ri 

malwadze a fanaho na goni, u wela, tshineto, u thusa vhana, u lilela dzina, ḽa thavha na 

maṅwe, a koneswa u lafhiwa nga vhaomaine u fhira madokotela a tshikhuwa.  

 

4.5.14 Vhoradzipfunzo vho vhudziswa u ri ndi ngani vhuṅwe vhurereli vhu tshi dzhiela fhasi 

vhomaine vha sialala. 

 

Thebulu 14 

 

Phindulo Nomboro Phesenthe 

Dzilafho ḽo ḓisendekaho nga u rerela vhadzimu, 

phungo mmbi ya u via vhathu na vhuloi, u sa 

gudela dzilafho ḽa mutakalo tshikoloni na u 

shaya zwishumiswa zwa thekinoḽodzhi, tsumbo, 

mutshini wa u kala mutsiko wa malofha kana 

HIV/AIDS, u itela u langa mutakalo wa 

mulwadze. 

8 80% 

Ndi nḓila ya u kunga vhathu 2 20% 

Ṱhanganyelo 10 100% 

 

U ya nga thebulu 14, phesenthe ya nṱha ya vhoradzipfunzo, 80%, vha ri vhuṅwe vhurereli 

vhu dzhiela fhasi vhomaine vha sialala ngauri vha ḓisendeka kha u rerela vhadzimu uri vha 

wane nungo, u sa gudela dzilafho ḽa mutakalo tshikoloni, u shaya zwishumiswa zwa 

thekinoḽodzhi na zwiṅwe, ha tevhela 20% ya vhane vha ri nḓila ya u kunga vhathu. U ya nga 

Sodi (1987: 65) musi muthu a tshi lwala, hu itwa thevhula. Musi ho phasiwa vhadzimu, u 

shela fola fhasi na u tshina ngoma dza malombo, midzimu i a lala, mulwadze u afhola.Ano 

maḓuvha hu na vhurereli vhunzhi, vhaṅwe vha sasaladza na u dzhiela fhasi vhomaine vha 

sialala sa nḓila ya u kunga vhathu uri vha tevhele vhurereli havho. 

4.5.15 Vhoradzipfunzo vho vhudziswa u ri kha u lafhiwa nga vhomaine vha sialala kana 

madokotela a tshikhuwa, vha na nga mini?  

 

Thebulu15 

 

Phindulo Nomboro Phesenthe 

U lafhiwa nga madokotela a tshikhuwa 6 60% 

U lafhiwa nga vhomaine wa sialala 4 40% 

Ṱhanganyelo 10 100% 

 

Thebulu 15 i sumbedza u ri 60%, vha ri vha takalela u lafhiwa nga madokotela a tshikhuwa. 

Madokotela a tshikhuwa vha shumisa zwishumiswa zwa thekinoḽodzhi musi vha tshi ita 

muaro, tsumbo, muaro wa mbilu kana tswio, ngeno vhomaine vha sialala vha sa koni u ita 

muaro wa mbilu kana tswio nahone vha si na zwishumiswa zwa thekinoḽodzhi ya musalauno, 

Gumede (1990: 153). Phesenthe ya 40%, vha ri vha takalela u lafhiwa nga vhomaine ngauri 

hu na malwadze a fanaho na ḽa thavha, u wela, tshineto, goni, ḽa thavha na maṅwe ane 

madokotela vha sa kone u lafha. 

 

4.5.16 Vhoradzipfunzo vho vhudziswa u ri ndi nnyi ane a tea u vha mainewa sialala kha 

Tshivenḓa 

 

Thebulu: 16 

 

Phindulo Nomboro Phesenthe 

Vhakegulu na vhakalaha 0 0% 

Muthu muṅwe na muṅwe, tsumbo, muswa, 

munna, musadzi na mualuwa, tenda a vha o tou 

nangiwa nga vhadzimu vhone vhaṋe. 

10 100% 

Vhanna na vhasadzi fhedzi 0 0% 

Ṱhanganyelo 10 100% 

U ya nga thebulu 16, vhoradzipfunzo, 100%, vha vhona muthu muṅwe na muṅwe a tshi nga 

vha maine wa sialala, tsumbo, muswa, munna, musadzi kana mualuwa, tenda a vha o tou 

nangiwa nga vhadzimu vhone vhaṋe. 

 

Vhadzimu vha tou nanga muthu ane vha funa uri a vhe maine wa sialala uri a ise phanḓa 

mushumo wa u vha maine wa sialala, we na vhone vhadzimu vha vha vha tshi u ita misi vha 

tshi kha ḓi tshila (Thorpe, 1993: 106). 

 

4.5.17 Vhoradzipfunzo vho vhudziswa tsumbo dza u vha maine wa sialala kha Tshivenḓa 

 

Thebulu: 17 

 

Phindulo Nomboro Phesenthe 

U funesa u shumisa thundu dza vhadzimu, 

tsumbo, tsanga, ṱhangu, u ambara milinga, 

mapalu na vhulungu ha maḓi na u dzula muthu e 

eṱhe a tshi imba nyimbo dza vhadzimu a tshi ita 

na u tshina 

8 80% 

U ila u ḽa zwiṅwe zwiḽiwa, tsumbo, vhuswa ha 

mutuku. 

2 20% 

U daha fola ḽa segereṱe 0 0% 

Ṱhanganyelo 10 100% 

 

Kha thebulu 17, vhoradzipfunzo vhanzhi, 80%, vhatenda u ri u funesa u shumisa thundu dza 

vhadzimu, tsumbo, tsanga, u ambara milinga, mapalu na milinga na u dzula muthu e eṱhe a 

tshi imba nyimbo dza vhadzimu, sa tsumbo khulwane ya u vha maine wa sialala musi hu tshi 

vhambedzwa na 20% ya u ila u ḽa zwiṅwe zwiḽiwa, u fana na vhuswa ha mutuku. Vhomaine 

Mulaudzi Makonde George, miṅwaha 59, vha Tshino HaṊesengani, vha ri musi muthu a tshi 

funesau ambara mapalu, mulinga tshanḓani, u imba nyimbo dza vhadzimu a tshi ita na u 

tshina na zwiṅwe, ndi tsumbo ya u ṱoḓa u vha maine wa sialala. Vha ri vhone vha sa thu u 

vha maine vho vha vha tshi ila u ḽa nyala, ṋama ya nguluvhe na mavhede. Naho u ila u ḽa 

zwiṅwe zwiḽiwa zwi tshi dzhiiwa sa tsumbo ya u vha maine, zwi a kanganyisa ngauri vhaṅwe 

vha ila u ḽa zwiṅwe zwiḽiwa hu itela u langa tshileme tsha muvhili wa muthu.  

4.5.18 Vhoradzipfunzo vho vhudziswa nḓila dza u vha maine wa sialala kha Tshivenḓa 

 

Thebulu: 18 

 

Phindulo Nomboro Phesenthe 

U lora miloro i elanaho na vhadzimu, ṱhangu na 

dziphamba na u u lwala malwadze a konḓaho u  

Fhola.  

10 60% 

U zwi takalela 0 0% 

U kalaha 0 0% 

Ṱhanganyelo 10 100% 

 

Thebulu 18 i sumbedza u ri vhoradzipfunzo, 100%, vha ṱanganedza u ri u lora miloro ine ya 

kwama vhadzimu, ṱhangu na dziphamba na u lwala vhulwadze vhu konḓaho u fhola sa 

tsumbo ya u vha maine wa sialala kha Tshivenḓa. Gelfand,(1964: 56) u ri muthu ane a ṱoḓa u 

vha maine u anzela u lora miloro ine khayo a sumbedzwa dziphamba dza lafha malwadze o 

fhambanaho. Hezwi zwi nea vhomaine khaedu ngauri naho u lora miloro hu nḓila ya u vha 

mane, ano maḓuvha hu na malwadze a fanaho na HIV/AIDS, ane a konḓa u fhola. 

 

4.5.19 Vhoradzipfunzo vho vhudzisiwa u ri maine wa vhukuma ndi nnyi  

 

Thebulu: 19 

 

Phindulo Nomboro Phesenthe 

Muthu a re na ṱhangu 0 0% 

Muthu we vhadzimu vha tou mu nanga uri a vhe maine 

wa sialala vhone vhaṋe 

10 100% 

Ṱhanganyelo 10 100% 

 

Kha iyi thebulu, 100% ya vhoradzipfunzo, vha tenda u ri muthu we vhadzimu vha mu nanga, 

vha ḓamuni kana vha khotsini, uri a vhe maine wa sialala, ndi ene maine wa vhukuma.  

U ya nga vhomaine Tshiambwa Rendani Joseph, miṅwaha 52, vha Ndiitwani, Ha Ṋesengani, 

vha ri naho muthu a tamela u vha maine wa sialala, arali a songo nangiwa nga vhadzimu, 

vhuṅanga hawe a vhu nga vhi na bvumo. 

 

4.5.20 Vhoradzipfunzo vho vhudziswa u nanga kha u ri vhomaine vha sialala vha rangisa 

phanḓa masheleni kana u thusa vhathu 

 

Thebulu: 20 

 

Phindulo Nomboro Phesenthe 

U rangisa phanḓa masheleni 4 40% 

U rangisa phanḓa u thusa vhathu 6 60% 

Ṱhanganyelo 10 100% 

 

Thebulu20 i sumbedza u ri phesenthe khulwane ya vhoradzipfunzo, 60%, vha ri vhomaine 

vha sialala vha rangisa phanḓa u thusa vhathu. Vhomaine Tshiambwa Midana Joyce, 

miṅwaha 47, vha Ndiitwani HaṊesengani vha ri vhomaine vha rangisa phanḓa u lafha 

vhathu, vha kona u livhuwa nga murahu musi mulwadze o na fhola. Phesenthe ya 40%, vha 

ri vhomaine vha rangisa phanḓa masheleni. U ya nga Kuper (1978: 49), vhomaine vha 

badelwa tshelede ya tshiputulula thevhele. Iṅwe ya badelwa musi mulwadze a tshi khou 

lafhiwa nga maine. 

 

4.5.21 Vhoradzipfunzo vho vhudziswa tshaka dza vhomaine kha Tshivenḓa 

 

Thebulu: 21 

 

Phindulo Nomboro Phesenthe 

Dziṅanga na Mingome 10 100% 

Vhamarambo 0 0% 

Ṱhanganyelo 10 100% 

Thebulu 21 i sumbedza vhoradzipfunzo, 100%, vha tshi ri tshaka dza vhomaine ndi dziṅanga 

na mingome. Hezwi zwi tikedzwa nga Pretorius na de Klerk (1991: 20) musi vha tshi ri, “ 

Blacks in South Africa may choose from two main categories of indigenous healers namely, 

the diviner and herbalist”.  

 

4.6 U SAUKANYA ṰHALUTSHEDZO i BVAHO KHA VHAFUNZI 

 

4.6.1 Vhafunzi vho humbelwa u sumbedza mbeu yavho 

 

Thebulu: 1 

 

Phindulo Nomboro Phesenthe 

Tshinnani 8 80% 

Tshisadzini 2 20% 

Ṱhanganyelo 10 100% 

 

Thebulu 1 i sumbedza u ri vhafunzi vha tshinnani vha ita phesenthe ya nṱha, 80%, musi vha 

tshi vhambedzwa na 20% ya tshisadzini. Hezwi zwi a tendisea ngauri hu tshe na kereke 

dzine dza lwa vhukuma musi vhafumakadzi vha tshi vha vhafunzi.  

 

4.6.2 Vhafunzi vho humbelwa u sumbedza vhukale havho 

 

Thebulu: 2 

 

Phindulo Nomboro Phesenthe 

28-34 0 0% 

35-42 0 0% 

43-49 5 50% 

50-57 3 30% 

Nṱha ha 58 2 20% 

Ṱhanganyelo 10 100% 

 U ya nga iyi thebulu 2, tshivhalo tsha nṱha tsha vhafunzi, 50%, vha na miṅwaha i re vhukati 

ha 43-49 musi ri tshi vhambedza na 30%, ya vhane vha vha na miṅwaha i re vhukati ha 50-

57 na 20% ya vha nṱha ha 58. Izwi zwi sumbedza u ri vhafunzi vhanzhi vha na tshenzhemo 

ya vhutshilo, mvelele na sialala ya Tshivenḓa. 

 

4.6.3 Vhafunzi vho humbelwa u sumbedza luambo lwavho lwa ḓamuni 

 

Thebulu: 3 

 

Phindulo Nomboro Phesenthe 

Tshivenḓa 10 100% 

Xitsonga 0 0% 

Sepedi 0 0% 

Ṱhanganyelo 10 100% 

 

U ya nga iyi thebulu, ho ḓala vhafunzi vhane vha amba Tshivenḓa sa luambo lwa ḓamuni, 

100%, musi hu tshi vhambedzwa na 0% ya Xitsonga na 0% ya Sepedi. 

Khaedu ndi ya uri vhafunzi vha lavhelelwa u kona u amba nyambo dzi re nṱha ha mbili uri 

vha kone u thusa vhathu zwavhuḓi. 

 

4.6.4 Vhafunzi vho vhudziswa fhethuvhupo hune vha dzula hone 

 

Thebulu: 4 

 

Phindulo Nomboro Phesenthe 

Ḓoroboni 2 20% 

Mahayani 5 50% 

Ḽokhesheni 3 30% 

Ṱhanganyelo 10 100% 

 

Kha thebulu 4, vhafunzi vhanzhi vha dzula mahayani, 50%, musi ri tshi vha vhambedza na 

30% ya vhane vha dzula ḽokhesheni na 20% ya vhane vha dzula ḓoroboni.  

Izwi zwi sumbedza u ri vhafunzi vhanzhi vha a ḓivha zwinzhi nga ha vhomaine vha sialala, 

mvelele na sialala ya Tshivenḓa. 

 

4.6.5 Vhafunzi vho vhudziswa vhurereli vhune vha wela khaho 

 

Thebulu: 5 

 

Phindulo Nomboro Phesenthe 

Vhurereli ha sialala 0 0% 

Tshikhiresiṱe 10 100% 

Ṱhanganyelo 10 100% 

 

Thebulu 5 i sumbedza u ri vhunzhi ha vhafunzi,100%, vha wela kha vhurereli ha Tshikhiresiṱe 

musi ri tshi vhambedza na 0% ya vhurereli ha sialala. Izwi zwi elana na fulufhelo ḽe vha fara 

ḽone ḽine ḽa amba u ri vha fune murena mudzimu nga mbilu yoṱhe, muya woṱhe na nga u 

ṱalukanya hoṱhe. 

 

4.6.6 Vhafunzi vho vhudziswa kha u ri vhomaine vha sialala vha na bvumo kana a vha na 

bvumo kha lushaka vha nga nanga mini 

 

Thebulu: 6 

 

Phindulo Nomboro Phesenthe 

A vha na bvumo 3 30% 

Vha na bvumo 7 70% 

Ṱhanganyelo 10 100% 

 

Kha thebulu 6, vhunzhi ha vhafunzi, 70%, vha ri vhomaine vha sialala vha na bvumo. U ya 

nga Rautenbach (2007: 518), fhano Afrika Tshipembe hu anganyelwa uri tshivhalo tsha 

vhomaine tshi anganyelwa henefha kha 200 000 nahone henefha kha 70% ya vhadzulapo 

vha wana thuso khavho.thuso khavho. 

4.6.7 Vhafunzi vho vhudziswa mushumo wa vhomaine vha sialala u ri ndi ufhio 

 

Thebulu: 7 

 

Phindulo Nomboro Phesenthe 

U lowa, vhulaya na u luṱanya vhathu 0 0% 

U lafha malwadze, u vhea muḓi, u dzivhela 

shango, u eletshedza vhathu na mahosi nga zwa 

mvelele na sialala, u konanya vhathu na vhadzimu 

na u vhulunga mvelele na sialala ya Tshivenḓa. 

10 100% 

U tshinyadza mupo  0 0% 

Ṱhanganyelo 10 100% 

 

Vhunzhi ha vhafunzi, 100%, kha thebulu 7,vha ri vha a ḓivha mushumo une vhomaine vha 

sialala vha u ita kha lushaka. Sodi (1987: 64) u ri vhomaine vha lafha mulwadze nga u mu 

ṱhavhela dziphamba muvhilini, mahaḓa, khana na kha muṱana. Musi vho no ṱhavhela, vha 

ḓodza dziphamba vha sikitedza uri mulwadze a fhole.  

 

4.6.8 Vhafunzi vho vhudziswa vhuḓi ha vhomaine vha sialala kha vhutshilo ha musalauno u 

ri ndi vhufhio 

 

Thebulu: 8 

 

Phindulo Nomboro Phesenthe 

U ṱuṱuwedza vhurereli ha sialala, u ṋekedza 

dzilafho ḽa mutakalo, u tsireledza vhathu na shango 

kha malwadze, vhaloi na zwiwo zwa mupo na u 

eletshedza mahosi na vhalanda malugana na 

kutshilele, mvelele na sialala na u vhulunga 

mvelele na sialala ya Tshivenḓa. 

10 100% 

U luṱanya na u lowa vhathu 0 0% 

Ṱhanganyelo 10 100% 

Thebulu 8, i sumbedza tshivhalo tshi re nṱha, 100%, tsha vhafunzi vha ri vhuḓi ha vhomaine 

ndi u ṋekedza dzilafho ḽa mutakalo, u tsireledza vhathu, u eletshedza vhathu, u vhulunga 

mvelele na sialala na zwiṅwe. Vhomaine Vho-Nyamaṋanga Jackson, miṅwaha 45, vha 

Nngwekhulu, vha ri mushumo wa vhomaine ndi u lafha malwadze, u vhulunga sialala, u 

tsireledza shango na vhathu na zwiṅwe. 

 

4.6.9 Vhafunzi vho vhudziswa vhuvhi ha vhomaine vha sialala kha vhutshilo ha musalauno 

u ri ndi vhufhio 

 

Thebulu: 9  

 

Phindulo Nomboro Phesenthe 

U ṋekedza dzilafho fhethu hu songo kunaho, u luṱanya 

na u ḓaḓisa vhadzulapo nga vhuloi na u via vhathu, u 

ḓihudza ngauri vha kona u lafha malwadze oṱheoṱhe, 

nḓila mmbi ya u lafha na u vhona malwadze a 

tshivhangiwa nga vhaloi na vhadzimu, u shaya 

zwishumiswa zwa thekinoḽodzhi, tsumbo, mutshini wa 

u kala mutsiko wa malofha, swigiri muvhilini, 

HIV/AIDS, maḽaria na zwiṅwe.  

10 100% 

U thusa vhoramabindu 0 0% 

U ṋea khosi tshirunzi vhathuni 0 0% 

Ṱhanganyelo 10 100% 

 

U ya nga thebulu 9, phesenthe i re nṱha ya vhafunzi, 100%, vha ri vhuvhi ha vhomaine ndi u 

rerela vhadzimu, u luṱanya na u ḓaḓisa vhadzulapo nga vhuloi na via vhathu, u shumela 

fhethu hu songo kunaho, u ḓihudza ngauri vha lafha malwadze oṱheoṱhe, u shaya 

zwishumiswa zwa thekinoḽodzhi ya musalauno, tsumbo, mutshini wa u kala swigiri muvhilini, 

HIV/AIDS, mutsiko wa malofha na zwiṅwe. Hezwi zwi a tendisea ngauri vhomaine vha a 

fariwa nga mapholisa nge vha eletshedza vhoramabindu na u shela mulenzhe kha zwiwo 

zwa u via vhathu uri mabindu a aluwe. U ya nga Sodi (1987: 65) vhomaine vha rerela 

vhadzimu u itela uri vha wane maanḓa a u lafha vhalwadze na u ṱhonifha vhafhasi.  

4.6.10 Vhafunzi vho vhudziswakha u ri vhomaine vha sialala vha tikedzwe kana vha fheliswe 

vha nga nanga mini 

 

Thebulu: 10 

 

Phindulo Nomboro Phesenthe 

Vha tikedzwe 7 70% 

Vha fheliswe 3 30% 

Ṱhanganyelo 100 100% 

 

Kha thebulu 10, vhunzhi ha vhafunzi, 70%, vha ri vhomaine vha tikedzwe ngauri vha 

ṋekedza dzilafho kha vhathu. Vhomaine vha lafha malwadze a fanaho na u rema ṱhoho, u 

wela na maṅwe, Phoshoko (2006: 38). Phesenthe ya 30% ya vhafunzi vha ri vhomaine vha 

fheliswe ngauri vha na phungo mmbi malugana navhuloi na u via vhathu. Gelfand (1993: 

154) u ri vhomaine vha eletshedza vhoramabindu uri vha vie ṅwana wa musidzana hu tshi 

ṱoḓiwa dziphamba dza miṱuvha ya miraḓo ya muthu dzi fanaho na maṱo, meme dza mulomo 

na vhudzimu uri dzi vhewe mabinduni uri a aluwe. 

 

4.6.11 Vhafunzi vho vhudziswa malwadze ane vhomaine vha sialala vha si a kone u lafha 

 

Thebulu: 11 

 

Phindulo Nomboro Phesenthe 

Ḽa thavha, u wela, goni, tshikwilimimba, u lilela 

dzina, u thusa vhana na maṅwe.  

0 0% 

HIV/AIDS, swigiri muvhilini, mutsiko wa malofha, 

lufhia, maḽaria na maṅwe. 

10 100% 

Ṱhanganyelo 10 100% 

 

Kha thebulu 11, vhafunzi,100%, vha ri vhomaine vha sialala a vha koni u lafha malwadze a 

fanaho na HIV/AIDS, vhulwadze ha swigiri muvhilini, mutsiko wa malofha, lufhia na maḽaria.  

Hezwi zwi a tendisea ngauri Muhasho wa Mutakalo, u sumbedza u ri malwadze o bulwaho 

afho nṱha a hu na mushonga wa u a lafha nahone a khou fhedza vhathu vhanzhi, Randela 

(2010: 120). 

 

4.6.12 Vhafunzi vho vhudziswa u ri ndi malwadze afhio ane vhomaine vha sialala vha a 

konesa u lafha u fhira madokotela a Tshikhuwa 

 

Thebulu: 12 

 

Phindulo Nomboro Phesenthe 

Vhulwadze ha mutsiko wa malofha, swigiri 

muvhilini, lufhia na HIV/AIDS. 

0 0% 

U wela, goni, ḽa thavha, tshikwilimimba, ṋowa ya u 

tamba, u lilela dzina, u kumala na u thusa vhana. 

10 100% 

Ṱhanganyelo 10 100% 

 

Thebulu 12 i sumbedza vhunzhi ha vhafunzi, 100%, vha tshi tikedza u ri vhomaine vha 

sialala vha konesa u lafha malwadze a fanaho na u wela, goni, ḽa thavha, tshikwilimimba, 

ṋowa ya u tamba, u lilela dzina na maṅwe. Vhomaine Chauke Margareth, miṅwaha 37, vha 

Dolidoli Ha Ṋesengani, vha ri vhomaine vha konesa u lafha u wela, goni, ḽa thavha, u 

kumala, u thusa vhana, u lilela dzina na maṅwe, u fhira madokotela a tshikhuwa. 

4.6.13 Vhafunzi vho vhudzisiwa u ri ndi ngani vhuṅwe vhurereli vhu tshi dzhiela fhasi 

vhomaine vha sialala 

 

Thebulu: 13  

  

Phindulo Nomboro Phesenthe 

Dzilafho ḽo ḓisendekaho kha u rerela 

vhadzimu, phungo mmbi ya u via 

vhathu na vhuloi, u sa gudela dzilafho 

ḽa mutakalo tshikiloni na u shaya 

zwishumiswa zwa zwa thekinoḽodzhi ya 

musalauno 

10 100% 

Nḓila ya u kunga vhathu 0 0% 

Ṱhanganyelo 10 100% 

 

Thebulu 13 i sumbedza u ri vhunzhi ha vhafunzi, 100%, vha tenda u ri u ḓisendeka nga u 

rerela vhadzimu, nṱhani ha u imisela nṱha Yehova Ramaanḓa oṱhe, musiki wa ḽitadulu na 

shango, hu zwone zwi itaho uri vhuṅwe vhurereli vhu dzhiele fhasi vhomaine vha sialala. Van 

Rooy (1965: 5) u ri Vhavenḓa vha fulufhedza vhadzimu. Musi vha tshi ri mudzimu vha vha 

vha sa ambi ene Ene Musiki na Khotsi a Murena Yesu, ndi ngazwo musi vha tshi amba 

mudzimuvha sa ri Ene, vha tshi ri wone.Vhathu vha mashango a vhukovhela vha na nḓivho 

ṱhukhu malugana na vhomaine vha sialala. Vhunzhi ha zwine vha ḓivha ndi zwe vha tou 

vhudzisa vhathu. U ya nga ha mudededzi Vho-Rambuḓa N.D, vha ri Ṅwali ndi Ene Mudzimu 

wa Vhavenḓa, hu si vhadzimu, sa zwine Van Rooy a zwi pfisa zwone. Vhadzimu ndi vhone 

vhane vha swikisa zwililo zwa vhathu kha Ṅwali na u isa phindulo i bvaho kha Ṅwali kha 

vhathu. 

4.6.14 Vhafunzi vho vhudziswa u ri kha u lafhiwa nga vhomaine vha sialala kana madokotela 

a tshikhuwa vha nga nanga mini? 

 

Thebulu: 14 

 

Phindulo Nomboro Phesenthe 

U lafhiwa nga madokotela a tshikhuwa 10 100% 

U lafhiwa nga vhomaine vha sialala 0 0% 

Ṱhanganyelo 10 100% 

 

Phesenthe ya nṱha ya vhafunzi, 100%, vha nanga u lafhiwa nga madokotela a tshikhuwa u 

fhira u lafhiwa nga vhomaine vha sialala. U lafhiwa nga vhomaine vha sialala zwi lwa na 

vhurereli havho ha Tshikhiresiṱe vhune vha wela khaho,Vhaefesa 5: 10-11 i ri: “Ni dzule ni 

tshi elekanya zwauri tshi takadzahoMurena ndi tshifhio. Ni songo vha na vhuhurana 

mishumo ya swiswi a sa bveledzi tshiaṋwiwatsha muya”. 

 

4.6.15 Vhafunzi vho vhudziswa u ri ndi nnyi ane a tea u vha maine wa sialala kha Tshivenḓa 

 

Thebulu: 15 

 

Phindulo Nomboro Phesenthe 

Vhakegulu na vhakalaha 0 0% 

Muthu muṅwe na muṅwe, tsumbo, muswa, munna, 

musadzi, kana mualuwa, tenda a vha o tou nangiwa nga 

vhadzimu vhone vhaṋe 

10 100% 

Ṱhanganyelo 10 100% 

 

Thebulu 15 i sumbedza u ri tshivhalo tshi re nṱha tsha vhafunzi,100%, vha rimuthu ane a tea 

u vha maine wa sialala ndi uyo we vhadzimu vha tou mu nanga vhone vhaṋe. Gelfand na 

Mavi (1993: 234) vha ri vhadzimu vha tou nanga onoyo muthu ane vha funa a tshi vha maine 

wa sialala, hu si muṅwe muthu. 

4.6.16 Vhafunzi vho vhudziswa tsumbo dza u vha maine wa sialala kha Tshivenḓa 

 

Thebulu: 16 

 

Phindulo Nomboro Phesenthe 

U funesa u shumisa thundu dza vhadzimu, tsumbo, 

tsanga, ṱhangu, u ambara milinga, mapalu na dzula 

muthu e eṱhe a tshi imba nyimbo dza vhadzimu na u ita 

a tshi tshina na u ila u ḽa zwiṅwe zwiḽiwa, sa mutuku.  

8 80% 

U daha fola ḽa segereṱe 0 0% 

Ṱhanganyelo 5 100% 

 

Kha thebulu16, vhafunzi vhanzhi, 100%, vha tenda u ri u funesa u shumisa thundu ya 

vhadzimu, tsumbo, tsanga, ṱhangu, u ambara mapalu, milinga ya zwanḓani na u ila u ḽa 

zwiṅwe zwiḽiwa zwi fanaho na vhuswa ha mutuku sa tsumbo dza u vha maine wa sialala.  

 

4.6.17 Vhafunzi vho vhudziswa nḓila dza u vha maine wa sialala kha Tshivenḓa 

 

Thebulu: 17 

 

Phindulo Nomboro Phesenthe 

U zwi takalela 0 0% 

U lora miloro i kwamaho vhadzimu, 

tsumbo,thangu, dziphamba na u lwala malwadze 

a konḓaho u fhola, sa u zwimba milenzhe. 

10 100% 

Ṱhanganyelo 10 100% 

 

Kha thebulu 17, vhafunzi, 100%, vha ri u lora miloro i elanaho na vhadzimu na u lwala 

malwadze a konḓaho u fhola, ndi nḓila khulwane ya u vha maine wa sialala kha Tshivenḓa. 

U ya nga ha vhomaine Muthivhi Mashau Violet, miṅwaha 52, vha Tshivhulana kha ḽa 

Tshimbupfe, vha ri nḓila ya u vha maine wa sialala ndi u lora miloro i kwamaho vhadzimu na 

u lwala malwadze a konḓaho u fhola.  

Avha vhomaine vha ri vhone vho lwala vhukuma vha tshe muṱuku. Nga murahu ha musi vho 

iswa ha vhomaine uri vha vha lafhe, ho wanala uri vhadzimu vho vha nanga uri vha vhe 

maine wa sialala.  

 

4.6.18 Vhafunzi vho vhudziswa u ri maine wa vhukuma wa sialala ndi nnyi 

 

Thebulu: 18 

 

Phindulo Nomboro Phesenthe 

Muthu a re na ṱhangu 0 0% 

Muthu muṅwe na muṅwe we vhadzimu vha mu 

nanga uri a vhe maine wa sialala vhone vhaṋe 

10 100% 

Ṱhanganyelo 10 100% 

 

U ya nga thebulu 18, vhafunzi, 100%, vha ri maine wa sialala wa vhukuma ndi uyo we 

vhadzimu vha tou mu nanga vhone vhaṋe, vha ḓamuni kana vha khotsini. Vhomaine 

Muthivhi Mashau Violet, miṅwaha 52, vha Tshivhulana kha ḽa Tshimbupfe, vha ri naho muthu 

a lamba u ṱanganedza u vha maine, vhadzimu vha ḓo mu kombetshedza nga nḓila dzoṱhe uri 

a ite zwine vha funa zwone.Vhomaine vhe vha nangiwa nga vhadzimu kha phurofesheni ya 

vhomaine vha vha na bvumo, u funiwa na u ṱhonifhiwa nga vhathu. 

 

4.6.19  Vhafunzi vho vhudziswa u nanga kha u ri vhomaine vha sialala vha rangisa phanḓa 

masheleni kana u thusa vhathu. 

 

Thebulu: 19 

 

Phindulo Nomboro Phesenthe 

U rangisa phanḓa masheleni 10 100% 

U rangisa phanḓa u thusa vhathu 0 0% 

Ṱhanganyelo 10 100% 

 

Kha thebulu 19, vhafunzi, 100%, vha ri vhomaine vha sialala vha tshi rangisa phanḓa 

masheleni, u fhira uthusa vhathu.  

Vhomaine Tshiambwa Rendani Joseph vha ri vhomaine vha rangisa phanḓa u thusa vhathu. 

Vha ri tshenetsho tshe muthu a fara, tshi aṱanganedzwa. 

 

4.6.20 Vhafunzi vho vhudziswa tshaka dza vhomaine vha sialala  

 

Thebulu: 20 

 

Phindulo Nomboro Phesenthe 

Ṅanga na mungome 10 100% 

Vhanisi vha mvula 0 0% 

Ṱhanganyelo 10 100% 

 

Kha thebulu 20, vhafunzi, 100%, vha ri tshaka dza vhomaine ndi ṅanga na mungome. U ya 

nga Pretorius na de Klerk (1991: 159), tshaka dza vhomaine ndi mbili, dzenedzo ndi ṅanga 

na mungome. 

 

4.7 U SAUKANYA ṰHALUTSHEDZO i BVAHO KHA MADOKOTELA A TSHIKHUWA 

 

4.7.1Madokotela vho humbelwa u sumbedza mbeu yavho 

 

Thebulu: 1 

 

Phindulo Nomboro Phesenthe 

Tshinnani 8 80% 

Tshisadzini 2 20% 

Ṱhanganyelo 10 100% 

 

Kha thebulu 1, vhunzhi ha madokotela, 80%, ndi vha tshinnani, ha tevhela 20% ya vha 

tshisadzini. Izwi zwi khagala ngauri zwibadela na dzisedzharani ri wana madokatela manzhi vhe 

vha tshinnani u fhira vha tshisadzini. Vhathu vha tshisadzini vha na khaedu ya u gudela 

vhudokotela nga vhunzhi. 

4.7.2 Madokotela vho humbelwa u sumbedza vhukale havho 

 

Thebulu: 2 

 

Phindulo Nomboro Phesenthe 

Fhasi ha 21 0 0% 

21-27 0 0% 

28-34 0 0% 

35-42 3 60% 

43-49 1 20% 

50-57 1 20% 

Nṱha ha 58 0 0% 

Ṱhanganyelo 5 100% 

 

U ya nga thebulu 2, vhunzhi ha madokotela, 60%,vha na vhukale vhu re vhukati ha 35-42 ha 

tevhela 20% ya vha re vhukati ha 43-49 na 20% ya vha re vhukati ha 50-57. Izwi zwi 

sumbedza u ri madokotela vhane vha khou shela mulenzhe afha vho no vha na tshenzhemo 

ya mvelele na sialala nahone vha nga eletshedza zwithu zwinzhi malugana na vhomaine vha 

sialala kha Tshivenḓa. 

 

4.7.3 Madokotela vho humbelwa u sumbedza luambo lwavho lwa ḓamuni. 

 

Thebulu: 3 

 

Phindulo Nomboro Phesenthe 

Tshivenḓa 10 100% 

Xitsonga 0 0% 

Ṱhanganyelo 10  

 

Thebulu 3 i sumbedza u ri madokotela manzhi, 100%, ane a khou shela mulenzhe vha 

shumisa Tshivenḓa sa luambo lwa ḓamuni. Izwi zwi ḓisa khaedu ya u ri madokotela vha 

ḓivhe nyambo dzine dza fhira mbili uri vha kone u thusa vhalwadze zwavhuḓi. 

4.7.4 Madokotela vho humbelwa u sumbedza fhethuvhupo hune vha dzula hone 

 

Thebulu: 4 

 

Phindulo Nomboro Phesenthe 

Ḓoroboni 5 50% 

Ḽokhesheni 3 30% 

Mahayani 2 20% 

Ṱhanganyelo 10 100% 

 

Thebulu 4 i sumbedza u ri phesenthe ya 50% ya madokotela, vha dzula ḓoroboni, ha tevhela 

30% ya vha ḽokhesheni na 20% ya vha mahayani. Vhunzhi ha madokotela vha funesa 

ḓoroboni ngauri vha na zwavho. 

 

4.7.3 Madokotela vho vhudziswa vhurereli vhune vha wela khaho 

 

Thebulu: 4 

 

Phindulo Nomboro Phesenthe 

Vhurereli ha sialala 2 20% 

Vhurereli ha Tshikhiresiṱe 8 80% 

Isilamu 0 0% 

Ṱhanganyelo 10 100% 

 

Thebulu 4 i sumbedza vhunzhi ha madokotela, 80%, vha tshi wela kha vhurereli ha 

Tshikhiresiṱe. Hezwi zwi a tendisea ngauri vhurereli ha Tshikhiresiṱe vhu tevhelwa nga 

vhathu vhanzhi vhukuma. 

4.7.5  Madokotela vho vhudziswa kha u ri vhomaine vha sialala vha na bvumo kana a vha 

na bvumo kha lushaka vha nga nanga mini 

 

Thebulu: 5 

 

Phindulo Nomboro Phesenthe 

Vha na bvumo 10 100% 

A vha na bvumo  0 0% 

Ṱhanganyelo 10 100% 

 

Thebulu 5 i sumbedza vhunzhi ha madokotela, 100%, vha ri vhomaine vha sialala vha na 

bvumo kha lushaka. Mahosi vho ḓitika nga vhomaine ngauri vha gidimela khavho u ṱoḓa 

thuso, ahuna tshithu tshine khosi i nga tshi ita i songo ranga u pfa mawa a ṱhangu. Musi 

mmbi i tshi bva pfumo, mahosi vha vhidza vhomaine uri vha i farefare nga dziphamba u itela 

uri i tsireledzee kha maswina na u vha na gundo musi i tshi lwa na maswina, hezwi zwi ita uri 

vhomaine vha vhe na bvumo, vha ite na u ṱhonifhiwa na u funwa nga vhathu(Gumede, 1990: 

109).  

 

4.7.6 Madokotela vho vhudziswa u ri mushumo wa vhomaine vha sialala ndi ufhio  

 

Thebulu: 6 

 

Phindulo Nomboro Phesenthe 

U lowa, u vhulaya na u luṱanya vhathu 0 0% 

U lafha malwadze, u lafha malwadze na u 

tsireledza vhathu kha zwiwo zwa mupo, vhaloi 

na malwadze, u vhulunga mvelele na sialala, 

u konanya vhathu na vhadzimu, u vhulunga 

mvelele na sialala, u dzivhela shango na u 

eletshedza vhathu na mahosi malugana na 

mvelele na sialalala. 

10 100% 

 U tshinyadza mupo. 0 0% 

Ṱhanganyelo 10 100% 

 Kha thebulu 6, tshivhalo tshihulwane tsha madokotela, 100%, vha ri mushumo wa vhomaine 

ndi u lafha malwadze, u anḓanya vhathu na vhadzimu, u eletshedza mahosi na vhathu 

malugana na mvelele na sialala na miṅwe yo sumbedzwaho afho nṱha. Vhomaine vha lafha 

malwadze manzhi na u eletshedza mahosi na vhathu malugana na kuvhulungele kwa vhafu, 

u rerela vhadzimu na ngoma dza sialala u fana na domba, vhusha, musevhetho, murundu na 

zwiṅwe(Hammond-Tooke, 1989: 145).  

 

4.7.7 Madokotela vho vhudziswa u ri vhuḓi ha vhomaine vha sialala ndi vhufhio 

 

Thebulu: 7 

 

Phindulo Nomboro Phesenthe 

U ṱuṱuwedza vhurereli ha sialala, u ṋekedza 

dzilafho ḽa mutakalo, u tsireledza vhathu na 

shango kha malwadze, vhaloi na zwiwo zwa 

mupo. 

10 100% 

U lowa na u luṱanya vhathu 0 0% 

Ṱhanganyelo 10 100% 

 

Madokotela manzhi, 100%, vha sumbedza u ri u ṱuṱuwedza vhurereli ha sialala, u ṋekedza 

dzilafho ḽa mutakalo na zwiṅwe afho nṱha, sa vhuḓi vhuhulwane ha vhomaine vha sialala. 

Vhomaine vha sialala vha ṋekedza dzilafho nga u shumisa dziphamba dzi fanaho na 

makwati, midzi na maṱari a miri, mapfura na mikumba ya zwikokovhi, zwi ngaho ṱharu, 

ngweṋa, tshibode na zwiṅwe(Gumede, 1990: 115). 

4.7.8 Madokotela vho vhudziswa u ri vhuvhi ha vhomaine vha sialala kha vhutshilo ha 

musalauno ndi vhufhio 

 

Thebulu: 8 

 

Phindulo Nomboro Phesenthe 

U ṋekedza dzilafho fhethu hu songo kunaho, 

u luṱanya na u ḓaḓisa vhadzulapo nga vhuloi 

na u via vhathu, u ḓihudza ngauri vha lafha 

malwadze oṱheoṱhe, u shaya zwishumiswa 

zwa thekinoḽodzhi, tsumbo, mutshini wa u kala 

mutsiko wa malofha na nḓila mmbi ya u lafha 

malwadze na u vhona tshivhangi tsha 

malwadze hu vhaloi kana vhadzimu.  

10 100% 

U thusa vhoramabindu 0 0% 

U ṋea khosi tshirunzi vhathuni 0 0% 

Ṱhanganyelo 10 100% 

 

Madokotela manzhi, 100%, vha ri u shaya zwishumiswa zwa thekinoḽodzhi na nḓila mmbi ya 

u lafha malwadze na u vhona tshivhangi tsha malwadze hu vhaloi kana vhadzimu na zwiṅwe, 

sa vhuvhi ha vhomaine. Vhomaine a vha poṱieli mulwadze nga mitshini, tsumbo, u sedza 

mutsiko wa malofha, mufhiso wa muvhili kana swigiri muvhilini wa mulwadze na zwiṅwe. 

Hezwi zwi ita uri vha ṋekedze dzilafho ḽo khakheaho kha mulwadze. Madokotela a tshikhuwa 

vhapoṱiela mulwadze malugana na mufhiso wa muvhili, swigiri muvhilini, mutsiko wa malofho 

na HIV/AIDS u itela u ṋea dzilafho ḽo fanelaho (Gumede, 1990: 153).Fhethu hune vha 

tungulela na u lafhela hone ho ḓala zwithu zwinzhi, zwi fanaho na zwitemba, khumba, 

dziphamba, masaga na mikumba ya zwipuka, zwithu zwi hwalaho zwitzhili zwi ḓisaho 

malwadze kha vhathu(Ngoma, 1988: 32).Tshiṅwe ndi tsha u ri ri wana vhathu vha tshi lwa na 

malofha a tevhuwa nge vhomaine vha luṱanya vhathu nga u sumba u ri muṅwe ndi muloi. 

4.7.9 Madokotela vho vhudziswa kha u ri vhomaine vha sialala vha fheliswe kana vha 

tikedzwe vha nga nanga mini 

Thebulu: 9 

 

Phindulo Nomboro Phesenthe 

Vha tikedzwe 10 100% 

Vha fheliswe 0 0% 

Ṱhanganyelo 10 100% 

 

Kha thebulu 9, madokotela manzhi, 100%, vha ri vhomaine vha sialala vha tikedzwe. Vhathu 

vhanzhi vho ḓitika nga vhomaine vha sialala ngauri vha wana thuso khavho, tsumbo, u lafha 

malwadze u ṋea nyeletshedzo malugana na mvelele na sialala. Malwadze a fanaho na 

tshipfula, tshiḽiso, ngoma ya ṅwana na u thusa vhana a koniwa nga vhomaine vha sialala u 

fhira madokotela a tshikhuwa.Izwi zwo buliwa nga vhomaine Muthivhi Mashau Violet, 

miṅwaha 52, Tshivhulana kha ḽa Tshimbupfe.  

 

4.7.10 Madokotela vho vhudziswa u ri ndi ngani vhuṅwe vhurereli vhu tshi dzhiela fhasi 

vhomaine vha sialala 

 

Thebulu: 10 

 

Phindulo Nomboro Phesenthe 

Dzilafho ḽo ḓisendekaho nga u rerela vhadzimu, 

phungo mmbi ya u via kana vhuloi, u sa gudela 

dzilafho ḽa mutakalo tshikoloni na u shaya 

zwishumiswa zwa thekinoḽodzhi 

10 100% 

U thusa vhoramabindu 0 0% 

Ṱhanganyelo 10 100% 

 

Phesenthe khulwane ya madokotela, 100%, vha ri u shaya zwishumiswa zwa thekhinoḽodzhi 

hu tshi ṋekedzwa dzilafho ḽa mutakalo, sa tshithu tshi itaho uri vhuṅwe vhurereli vhu dzhiele 

fhasi vhomaine vha sialala,  

u shaya pfunzo i elanaho na dzilafho ḽa mutakalo na u rerela vhadzimu, Mutwa (1996: 7) u ri 

vhuṅwe vhurereli, sa ha Tshikhiresiṱe, vhu vhona vhomaine na u rerela vhadzimu sa nḓila ya 

mimuyamivhi, vhuhedeni na u shaya nḓivho, zwi lwaho na vhurereli ha Tshikhiresiṱe. U ya 

nga Gumede (190: 127), vhomaine vha shaya themometha, mutshini wa u kala mutsiko wa 

malofha na swigiri muvhilini, zwigero zwa u ita muaro, maboḓelo a okisidzheni, 

khomphuthara na mutshini wa u dudedza malofha na u thesitha swigiri muvhilini na 

HIV/AIDS. Vha tou tungudzela nga ṱhangu na u pfa vhadzimu uri vha kone u thusa 

mulwadze.Vhunzhi ha vhomaine vha shaya pfunzo yo fanelaho malugana na dzilafho ḽa 

mutakalo, vha tenda uri malofha a elela muvhulini wa muthu, fhedzi a vha ḓivhi uri u divhitha 

ha mbilu zwi tshimbilelana hani na u elela ha malofha muvhilini wa muthu. Vhomaine vha 

sialala vha vhona tshivhangi tsha malwadze hu vhaloi na vhadzimu, hu si zwitzhili zwi fanaho 

na HIV, NH1, IBOLA, Hiphathesisi B na zwiṅwe (Brynt, 1970: 15). Ndi ngazwo vhuṅwe 

vhurereli vhu tshi dzhielafhasi vhomaine vha sialala. 

 

4.7.11 Madokotela vho vhudziswa u nanga kha u lafhiwa nga vhomaine vha sialala kana 

madokotela a tshikhuwa 

 

Thebulu: 11 

 

Phindulo Nomboro Phesenthe 

U lafhiwa nga maine wa sialala 0 0% 

U lafhiwa nga madokotela a 

tshikhuwa 

10 10% 

Ṱhanganyelo 10 100% 

 

Kha thebulu 11, madokotela, 100%, vha takalela u lafhiwa nga madokotela a tshikhuwa u 

fhira u lafhiwa nga vhomaine vha sialala.Madokotela a tshikhuwa vho gudela dzilafho ḽa 

mutakalo miṅwaha i swikaho sumbe yunivesithi, vha a ḓivha zwinzhi malugana na zwivhangi 

zwa malwadze, tsumbadwadze, dzilafho ḽo teaho na kufhaṱelwe kwa muvhili wa muthu na 

Miraḓo ya ndeme, tsumbo, marambo, tsinga, misipha, malofha, mbilu, mafhafhu na zwiṅwe. 

Vha dovha vha kona na u ita muaro wamiraḓo wa ndeme, tsumbo, opharesheni ya mbilu, 

tswio na tshivhindi na zwiṅwe (Gumede, 1990: 153). 

4.7.12 Madokotela vho vhudziswa u ri ndi nnyi ane a tea u vha maine wa sialala kha 

Tshivenḓa 

 

Thebulu: 12 

 

Phindulo Nomboro Phesenthe 

Vhakalaha na vhakegulu 0 0% 

Muthu muṅwe na muṅwe, tsumbo, 

muswa, munna, musadzi, kana 

mualuwa, tenda a vha o tou nangiwa 

nga vhadzimu vhone vhaṋe. 

10 100% 

Munna kana musadzi  0 0% 

Ṱhanganyelo 10 100% 

 

Thebulu iyi i sumbedza u ri madokotela, 100%, vha ri muthu muṅwe na muṅwe u a tea u vha 

maine wa sialala, tenda a vha o tou nangiwa nga vhadzimu. Vhomaine Chauke Margareth, 

miṅwaha 37, Dolidoli Ha Ṋesengani, vha ri muthu a nga si vhuye a vha maine wa sialala arali 

a songo tou nangiwa nga vhadzimu.  

 

4.7.13 Madokotela vho vhudziswa tsumbo dza u vha maine wa sialala kha Tshivenḓa 

 

Thebulu: 13 

 

Phindulo Nomboro Phesenthe 

U funesa u shumisa thundu dza vhadzimu, 

tsumbo, tsanga, u ambara milinga, mapalu 

na u fhedza tshifhinga muthu e eṱhe a tshi 

imba nyimbo dza vhadzimu na u tshina na u 

ila u ḽa zwiṅwe zwiḽiwa.  

10 100% 

U zwi takalela 0 0% 

Ṱhanganyelo 10 100% 

Kha iyi thebulu 13, madokotela, 100%, vha ri u funesa u shumisa thundu dza vhadzimu na u 

ila u ḽa zwiṅwe zwiḽiwa, ndi tsumbo khulwane ya u vha maine wa sialala. Vhomaine Mulaudzi 

Munzhedzi, miṅwaha 76, Tshikwarani Ha Masia, vha ri musi vhone vha tshi vha maine wa 

silala vho mbo ḓi ila u ḽa mavhede, vhuswa ha mutuku na kana ho bikwaho nga bodo. 

 

4.7.14 Madokotela vho vhudziswa nḓila dza u vha maine wa sialala kha Tshivenḓa 

 

Thebulu: 14 

  

Phindulo Nomboro Phesenthe 

U kalaha 0 0% 

U lora miloro i elanaho na vhadzimu, dziphamba, 

ṱhangu na zwiṅwe na u lwala vhulwadze vhu konḓaho 

u fhola 

7 70% 

Ṱhanganyelo 10 100% 

 

Thebulu 14 i sumbedza u ri madokotela manzhi, 100%, vha ri u lora miloro ine ya kwama 

vhadzimu na u lwala vhulwadze vhu konḓaho u fhola, sa nḓila khulwane ya u vha maine wa 

sialala. U ya nga Thorpe (1993: 106), muthu we vhadzimu vha mu nanga uri a vhe maine, 

vha mu bvisela khagala nga u ita uri a lwalevhulwadze vhune ha konḓa u fhola. 

 

4.7.15 Madokotela vho vhudziswa u ri maine wa sialala wa vhukuma ndi nnyi 

 

Thebulu: 15 

 

Phindulo Nomboro Phesenthe 

Muthu a re na ṱhangu 0 0% 

Musadzi kana munna 0 0% 

Muthu muṅwe na muṅwe we vhadzimu vha mu 

nanga uri a vhe maine wa sialala. 

10 100% 

Ṱhanganyelo 10 100% 

Kha thebulu 15, madokotela manzhi, 100% vha ri maine wa vhukuma muthu we vhadzimu 

vha mu nanga vhone vhaṋe uri a vhe maine wa sialala.  

 

 4.7.16 Madokotela vho vhudziswa kha u ri vhomaine vha sialala vha rangisa phanḓa 

masheleni kana u thusa vhathu vha nanga mini 

 

Thebulu: 16 

 

Phindulo Nomboro Phesenthe 

U rangisa phanḓa masheleni 2 20% 

U rangisa phanḓa u thusa vhathu 8 80% 

Ṱhanganyelo 10 100% 

 

Kha iyi thebulu16, vhunzhi ha madokotela, 80%, vha tenda uri vhomaine vha rangisa phanḓa 

u thusa vhathu, ha tevhela, 20% ya u rangisa phanḓa masheleni. Vhomaine Tshiambwa 

Midana Joyce, miṅwaha 45, Ndiitwani Ha Ṋesengani, vha ri vhomaine vha sialala vha thusa 

vhathu ḓuvha ḽiṅwe na ḽiṅwe naho vha songo fara tshithu, khavho tsha phanḓa ndi u thusa 

vhathu, hu si tshelede.. 

 

4.7.17  Madokotela vho vhudziswa tshaka dza vhomaine vha sialala u ri ndi dzifhio kha 

Tshivenḓa 

 

Thebulu: 17 

 

Phindulo Nomboro Phesenthe 

Nanga na mungome 10 100% 

Vhanisi vha mvula 0 0% 

Ṱhanganyelo 10 100% 

 

U ya nga thebulu 17, vhunzhi ha madokotela, 100%, vha ri hu na tshaka dza mbili dza 

vhomaine vhasialala, dzenedzo ndi ṅanga na mungome. Hezwi zwi tikedzwa nga Pretorius 

na de Klerk (1991: 20) musi vha tshi ri, “ Blacks in South Africa may choose from two main 

categories of indigenous healers namely, the diviner and herbalist”.  

4.8 U SAUKANYA THALUTSHEDZO i BVAHO KHA VHAALUWA 

 

4.8.1Vhaaluwa vho vhudziswa u sumbedza mbeu yavho 

 

Thebulu: 1 

 

Phindulo Nomboro Phesenthe 

Tshinnani 4 40% 

Tshisadzini 6 60% 

Ṱhanganyelo 10 100% 

 

Thebulu 1 i sumbedza tshivhalo tsha tshisadzini tshi nṱha vhukuma, 60%, musi hu tshi 

vhambedzwa na 40% ya tshinnani. Izwi zwi a tendisea ngauri vhathu vha tshisadzini ndi 

vhone vha re vhanzhi u fhira vha tshinnani. 

 

4.8.2 Vhaaluwa vho vhudziswa vhukale havho 

 

Thebulu: 2 

 

Phindulo Nomboro Phesenthe 

Fhasi ha 21 0 0% 

21-27 0 0% 

28-34 0 0% 

35-42 0 0% 

43-49 0 0% 

50-57 0 0% 

Nṱha ha 58 10 100% 

Ṱhanganyelo 10 100% 

 

Thebulu2 i sumbedza u ri tshivhalo tsha nṱha, 100%, tsha vhaaluwa vha na miṅwaha i re 

nṱha ha miṅwaha ya 58. Hezwi zwi sumbedza u ri vhaaluwa vha na tshenzhemo vhukuma ya 

mvelele na sialala kha Tshivenḓa. 



136 

 

4.8.3 Vhaaluwa vho vhudziswa luambo lwavho lwa ḓamuni 

 

Thebulu 3 

 

Phindulo Nomboro Phesenthe 

Tshivenḓa 10 100% 

Xitsonga 0 0% 

Ṱhanganyelo 10 100% 

 

Vhaaluwa vhanzhi, 100%, vha shumisa Tshivenḓa sa luambo lwa ḓamuni. Hezwi zwi amba u 

ri vhaaluwa vha ḓivha zwinzhi nga ha mvelele na sialala ya Tshivenḓa. 

 

4.8.4 Vhaaluwa vho vhudziswa nga fhethuvhupo hune vha dzula hone. 

 

Thebulu 4 

 

Phindulo  Nomboro Phesenthe 

Ḓoroboni 0 0% 

Mahayani 8 80% 

Ḽokhesheni 2 20 

Ṱhanganyelo 10 100% 

 

Thebulu 4 i sumbedza u ri vhunzhi ha vhaaluwa, 80%, vha dzula mahayani, ha tevhela 20% 

ya vhane vha dzula Ḽokhesheni. Vhaaluwa vha dzulaho mahayani vha ḓivha zwinzhi nga ha 

vhomaine ha sialala. 

4.8.5 Vhaaluwa vho vhudziswa vhurereli vhune vha wela khaho 

 

Thebulu: 5 

 

Phindulo Nomboro Phesenthe 

Tshikiresiṱe 4 40% 

Sialala 6 60% 

Ṱhanganyelo 10 100% 

 

Thebulu 5 i sumbedza u ri, 60%,ya vhaaluwa vha wela kha vhurereli ha sialala ha tevhela 

40% ya vhane vha ita vhurereli ha Tshikhiresiṱe. Hezwi zwi amba u ri vhaaluwa vha na 

tshenzhemo ya mvelele na sialala ya Tshivenḓa. 

 

4.8.6 Vhaaluwa vho vhudziswa u ri vha nga nanga mini kha u ri vhomaine vha na bvumo 

kana a vha na bvumo  

 

Thebulu: 6 

 

Phindulo Nomboro Phesenthe 

Vha na bvumo 10 100% 

A vha na bvumo 0 0% 

Ṱhanganyelo 10 100% 

 

Kha thebulu 6, vhunzhi ha vhomaine vha sialala, 100%, vha vhona vhomaine vhe na bvumo 

kha lushaka. Izwi zwi a tendisea ngauri mahosi na vhalanda vha ḓitika nga vhomaine nahone 

a huna tshithu tshine muvenḓa a nga tshiita muṱani wawe a songo thoma a vhonisa kha 

vhomaine vha sialala(Van Warmelo, 1960: 197). 

4.8.8 Vhaaluwa vho vhudziswa u ri mushumo wa vhomaine ndi ufhio 

 

Thebulu: 8 

 

Phindulo Nomboro Phesenthe 

U lowa, u luṱanya, na u vhulaya vhathu 0 0% 

U tsireledza vhathu kha zwiwo zwa mupo, vhaloi 

na malwadze, u eletshedza mahosi na vhalanda 

nga zwa mvelele na sialala, u vhulunga mvelele na 

sialala, u konanya vhathu na vhadzimu na u lafha 

malwadze. 

10 100% 

 U tshinyadza mupo  0 0% 

Ṱhanganyelo 10 100% 

 

U ya nga thebulu 8, vhaaluwa, 100%, vha vhona mushumo wa vhomaine vha sialala hu 

tsireledza vhathu, u lafha malwadze, u konanya vhathu na vhadzimu na zwiṅwe. U ya nga 

Hammond-Tooke (1989: 119) mushumo wa vhomaine ndi ulafha malwadze, a fanaho na 

ṅombe, mikota, zwilonda, u rema khana na maṅwe, nga phamba dza zwimela na miri, 

zwifuwo na phukha dza ḓaka. 

 

4.8.9 Vhaaluwa vho vhudziswa u ri vhuḓi ha vhomaine vha sialala kha vhutshilo ha 

musalauno ndi vhufhio 

 

Thebulu: 9 

 

Phindulo Nomboro Phesenthe 

U ṱuṱuwedza vhurereli ha sialala, u ṋekedza dzilafho ḽa 

mutakalo, u tsireledza vhathu na shango kha malwadze, 

vhaloi, zwiwo zwa mupo na u eletshedza mahosi na 

vhalanda malugana na kutshilele kwavhuḓi.  

10 0% 

U lowa na u luṱanya vhathu  0 0% 

U tshinyadza mupo 0 0% 

Ṱhanganyelo 10 100% 



139 

 

Thebulu9 i sumbedza u ri vhunzhi ha vhomaine, 100%, vha ri u ṱuṱuwedza vhurereli ha 

sialala, u ṋekedza dzilafho ḽa mutakalo na u eletshedza mahosi na vhalanda malugana na 

kutshilele kwavhuḓi, sa vhuḓi ha vhomaine vha sialala. 

Vhomaine vha dzivhela shango u itela u tsireledza shango na vhathu kha zwiwo zwa mupo, 

zwi ngaho, maḓumbu, ndadzi, gomelelo, nzie na zwiṅwe, u khwaṱhisa vhuhosi, na u thivhela 

mufhirifhiri na muvhango shangoni(Maemu, 2005: 68). 

 

4.8.10 Vhaaluwa vho vhudziswa u ri vhuvhi ha vhomaine kha vhutshilo hamusalauno ndi 

vhufhio 

 

Thebulu: 10 

 

Phindulo Nomboro Phesenthe 

U ṋekedza dzilafho fhethu hu songo kunaho, u 

luṱanya na u ḓaḓisa vhadzulapo nga vhuloi na u via 

vhathu, u ḓihudza ngauri vha kona u lafha 

malwadze oṱheoṱhe, nḓila mmbi ya u lafha na u 

vhona malwadze a tshivhangiwa nga vhaloi kana 

vhadzimu, u shaya zwishumiswa zwa 

thekinoḽodzhi, tsumbo, mutshini wa u kala mutsiko 

wa malofha, swigiri muvhilini, HIV/AIDS na maṅwe, 

u iela u langa mutakalo wa mulwadze 

10 100% 

U thusa vhoramabindu 0 0% 

U ṋea khosi tshirunzi vhathuni 0 0% 

Ṱhanganyelo 10 100% 

 

Kha thebulu 10, phesenthe ya nṱha ya vhaaluwa, 100% vha tenda u ri vhuvhi ha vhomaine 

ndi u ṋekedza dzilafho fhethu hu songo kunaho, u luṱanya na u ḓaḓisa vhadzulapo nga 

vhuloi na u via vhathu, u ḓihudza ngauri vha kona u lafha malwadze oṱheoṱhe, nḓila mmbi ya 

u vhona tshivhangi tsha malwadze hu vhaloi kana vhadzimu na zwiṅwe zwo bulwaho afho 

nṱha. Vhomaine vha a ḓihudza ngauri vha vhona dzilafho ḽavho ḽi ḽa khwinesa ngauri vha 

kona u vhona tshivhangi tsha vhulwadze kana thaidzo.  

Izwi zwi elana na muhumbulo wa Hammond-Tooke (1989: 121) musi a tshi ri:  

 

Much illness is explained in quite explicit religious  

terms not only as been caused by spiritual entities,  

but also in terms of moral responsibilities. 

 

4.8.11 Vhaaluwa vho vhudziswa u ri vha nga nanga mini kha u ri vhomaine vha tikedzwe 

kana vha fheliswe 

 

Thebulu: 11  

 

Phindulo Nomboro Phesenthe 

Vha tikedzwe 8 80% 

Vha fheliswe 2 20% 

Ṱhanganyelo 10 100% 

 

U ya nga thebulu 11, vhunzhi ha vhomaine vha sialala, 80%, vha tikedza vhomaine vha 

sialala ngeno 20% vha tshi ri vha fheliswe shangoni. Izwi zwi itwa nga phungo mmbi ya 

vhuloi na u via vhathu hu tshi ṱoḓiwa miṱuvha ya u ita dziphamba(Gelfand na Mavi, 993: 133).  

 

4.8.12 Vhaaluwa vho vhudziswa u ri ndi malwadze afhio ane vhomaine vha si a kone u lafha 

 

Thebulu: 12 

 

Phindulo Nomboro Phesenthe 

HIV/AIDS,mutsiko wa malofha, swigiri 

muvhilini,lufhia na maḽaria 

10 100% 

U thusa vhana, tshikwilimimba, goni, ḽa thavha, u 

wela, u lilela dzina, mikota na ngoma ya ṅwana. 

0 0% 

Ṱhanganyelo 10 100% 

 

Vhaaluwa vhanzhi kha thebulu afho nṱha, 100%, vha ri vhomaine a vha koni u lafha 

malwadze a fanaho na HIV/AIDS, mutsiko wa malofha, swigiri muvhilini, lufhia na maḽaria. 

Vhathu vha khou fhela nga aya malwadze vhomaine vha sialala vho lavhelesa nga maṱo 

(Randela, 2010: 52). 

 

4.8.13 Vhaaluwa vho vhudziswa u ri ndi malwadze afhio ane vhomaine vha a konesa u lafha 

u fhira madokotela a tshikhuwa 

 

Thebulu: 13 

 

Phindulo Nomboro Phesenthe 

U wela, goni, ḽa thavha, tshikwilimimba, ṋowa 

ya u tamba, u thusa vhana na u lilela dzina. 

10 100% 

Vhulwadze ha swigiri muvhilini, lufhia, 

HIV/AIDS, mutsiko wamalofha na maṅwe 

0 0% 

Ṱhanganyelo 10 100% 

 

Thebulu 13 i sumbedza u ri vhunzhi ha vhaaluwa, 100%, vha ri vhomaine vha konesa u lafha 

malwadze a fanaho na u wela, goni, ḽa thavha, tshikwilimimba, ṋowa ya u tamba, u thusa 

vhana na u lilela dzina. Vhomaine Tshiambwa Midana Joyce, miṅwaha 47, Ndiitwani kha ḽa 

Ha Ṋesengani vha ri musi vhathu vhahulwane na vhatuku vha tshi ya ha vhomaine nga 

mulandu wa malwadze a fanaho na u wela, ngoma ya vhana, tshineto, goni na maṅwe, vha 

fhola na zwenezwo ngeno kha madokotela a tshikhuwa vha sa fholi. 

4.8.14 Vhaaluwa vho vhudziswa u ri ndi ngani vhuṅwe vhurereli vhu tshi dzhiela fhasi 

vhomaine vha sialala 

 

Thebulu: 14 

 

Phindulo Nomboro Phesenthe 

Ndi nḓila ya u kunga vhathu 2 20% 

Dzilafho ḽo ḓisendekaho nga u rerela vhadzimu, 

phungo mmbi ya vhuloi na u via vhathu, u sa 

gudela dzilafho ḽa mutakalo tshikoloni na u shaya 

zwishumiswa zwa thekhinoḽodzhi, tsumbo, mutshini 

wa u kala mutsiko wa malofha. 

10 80% 

Ṱhanganyelo 10 100% 

 

Kha thebulu 14, vhaaluwa vhanzhi, 80%, vha sumbedza u ri vhomaine u shaya zwishumiswa 

zwa thekinoḽodzhi, phungo ya vhuloi na u via vhathu na u sa gudela dzilafho tshikoloni ha 

tevhela 20% ya nḓila ya u kunga vhathu zwi tshi ita uri vhomaine vha dzhielwe fhasi nga 

vhuṅwe vhurereli. Izwi zwi a tendisea ngauri ano maḓuvha ho anda vhurereli vhunzhi, 

vhaṅwe vha sasaladza vhomaine hu itela u kunga vhathu uri vha vha tevhele. Hoerle (1996: 

227) a tshi amba nga u sa gudela dzilafho tshikoloni u ri:  

 

 Many diseases are called simply by the name 

of the organ which is the seat of the pain: e.g. 

“i have a foot”, “ ihave a neck”, meaning 

 i have a pain in these parts. There are as 

many diseases as there are organs. 

4.8.15 Vhaaluwa vho vhudziswa u ri kha u lafhiwa nga vhomaine vha sialala kana 

madokotela a tshikhuwa vha nga nanga mini  

 

Thebulu: 15 

 

Phindulo Nomboro Phesenthe 

U lafhiwa nga madokotela a tshikhuwa 3 30% 

 U lafhiwa nga vhomaine vha sialala 7 70% 

Ṱhanganyelo 10 100% 

 

Kha thebulu 15, vhaaluwa, 70%, vha takalela u lafhiwa nga vhomaine ngeno 30% vha tshi 

funa u lafhiwa nga madokotela a tshikhuwa. Vhomaine vha ṋea dzilafho vho katela muvhili 

woṱhe, muhumbulo na ṋama hu si tshipiḓa tshithihi tsha muvhili wa muthu. Vhomaine vha 

ṱhogomela vhadzulapo na lushaka lwoṱhe nga u lafha malwadze na madambi a 

vhaloi(Tshipepela, 2006: 4). 

 

4.8.16 Vhaaluwa vho vhudziswa u ri ndi nnyi ane a tea u vha maine wa sialala kha 

Tshivenḓa 

 

Thebulu: 16 

 

Phindulo Nomboro Phesenthe 

Vhakegulu na vhakalaha 0 0% 

Muthu muṅwe na muṅwe, tsumbo, muswa, munna, 

musadzi kana mualuwa, tenda a vha o nangiwa 

nga vhadzimu vhone vhaṋe. 

10 100% 

Munna kana musadzi fhedzi  0 0% 

Ṱhanganyelo 10 100% 

 

U ya nga thebulu 16, vhaaluwa,100%, vha ri muthu muṅwe na muṅwe o tea u vha maine wa 

sialala, tenda a vha o tou nangiwa nga vhadzimu vhone vhaṋe, vha ḓamuni kana vha 

khotsini. Vhadzimu ndi vhone vhaṋe vha nanga muthu ane vha funa uri a vhe maine nahone 

vha swikisa lutamo lwavho khae nga u ita uri a farwe nga malwadze (Kriege, 1980: 302).  



144 

 

4.8.17 Vhaaluwa vho vhudziswa u ri tsumbo dza u vha maine wa sialala ndi dzifhio 

 

Thebulu: 17 

 

Phindulo Nomboro Phesenthe 

U funesa u shumisa thundu dza vhadzimu, tsumbo, 

tsanga, ṱhangu, u ambara mapalu na milinga na u 

fhedza tshifhinga muthu e eṱhe a tshi imba nyimbo dza 

vhadzimu na u ita a tshi dzula. 

7 70% 

U ila u ḽa zwiṅwe zwiḽiwa, tsumbo, vhuswa ha mutuku 3 30% 

U daha fola ḽa segereṱe 0 0% 

Ṱhanganyelo 10 100% 

 

 U ya nga thebulu 17, vhaaluwa, 70%, vha tenda u ri u funesa u shumisa thundu dza 

vhadzimu, sa tsumbo khulwane ya u vha maine wa sialala, ha tevhela 30% ya u ila u ḽa 

zwiṅwe zwiḽiwa zwi ngaho vhuswa ha mutuku. U ya nga vhomaine Chauke Margareth, vha 

Dolidoli kha ḽa Ha Ṋesengani, vha ri musi vha sa thu u vha maine vho vha vha sa ḽi nyala 

nahone vha tshi funesa u ambara mulinga tshanḓani, mapalu na u imba nyimbo dza 

vhadzimu vha tshi ita na u tshina, 

 

4.8.18 Vhaaluwa vho vhudziswa nḓila dza u vha maine wa sialala kha Tshivenḓa ndi dzifhio  

 

Thebulu: 18 

 

Phindulo Nomboro Phesenthe 

U zwi takalela 0 0% 

U lora miloro i kwamaho vhadzimu, dziphamba 

na ṱhangu na u lwala vhulwadze vhu konḓaho u 

fhola. 

10 100% 

Ṱhanganyelo 10 100% 

Thebulu 18 i sumbedza phesenthe ya 100% i tshi tikedza u lora miloro na u lwala vhulwadze 

vhu konḓaho u fhola sa nḓila ya u vha maine wa sialala kha Tshivenḓa.  

Vhadzimu vha swikisa lutamo lwavho kha onoyo muthu we vha mu nanga uri a vhe maine 

nga u ita uri a lore miloro na u farwa nga malwadze a sa fholiho (Bourdillon, 1976: 189).  

 

4.8.19 Vhaaluwa vho vhudziswa u ri maine wa sialala wa vhukuma ndi nnyi 

 

Thebulu: 19 

 

Phindulo Nomboro Phesenthe 

Muthu a re na ṱhangu 0 0% 

Munna kana musadzi 0 0% 

Muthu we vhadzimu vha mu nanga uri a vhe 

maine wa sialala 

10 10% 

Ṱhanganyelo 10 100% 

 

Kha thebulu 19, phesenthe ya 100%, vhaaluwa vha vhona muthu we vhadzimu vha tou mu 

nanga vhone vhaṋe, vha ḓamuni kana vha khotsini, uri a vhe maine wa sialala, sa ene maine 

wa vhukuma kha Tshivenḓa. U ya nga Ngubane (1977: 87), vhomaine vhe vha dzhena kha 

phurofesheni ya vhuṅanga vho nangiwa nga vhadzimu, vha dzhiiwa vhe vhone madzolokwe 

nahone vhuṅanga havho vhu vha na bvumo.  

 

4.8.20 Vhaaluwa vho vhudziswa kha u ri vhomaine vha sialala vha rangisa phanḓa 

masheleni kana u thusa vhathu vha nga nanga mini 

 

Thebulu: 20 

 

Phindulo Nomboro Phesenthe 

U rangisa phanḓa masheleni 2 20% 

U rangisa phanḓa u thusa vhathu 8 80% 

Ṱhanganyelo 10 100% 

 

U ya nga thebulu 20, phesenthe ya 80%, vhaaluwa vha tenda u ri vhomaine vha rangisa 

phanḓa u thusa vhathu ha tevhela 20%, ya vhane vha ri vha rangisa phanḓa masheleni. 

Zwiḽa kale, vhomaine vho vha vha sa badelwi u swikela musi vho no fhedza mushumo wa u 



146 

 

lafha mulwadze. Musi maine o fhedza u ṋekedza thuso, o vha a tshi badelwa tshenetsho 

tshe muthu a fara tshone. Vhomaine vha lavhelesa uri muthu ane a ṱoḓa thuso a bvise 

masheleni a tshiputulula ṱhangu, masheleni a vhadzimu, uri vha vhonetshele mawa a 

ṱhangu(Maemu, 2005: 18). 

 

4.8.21 Vhaaluwa vho vhudziswa tshaka dza vhomaine vha sialala kha Tshivenḓa 

 

Thebulu: 21 

 

Phindulo Nomboro Phesenthe 

Ṅanga na mungome  10 100% 

Vhanisi vha mvula 0 0% 

Ṱhanganyelo 10 100% 

 

Kha thebulu 21, vhaaluwa vhanzhi, 100%, vha sumbedza u ri hu na tshaka mbili dza 

vhomaine vha sialala, dzenedzo ndi nanga na mungome. Musi Hoernel (1996: 226) a tshi 

amba nga tshaka dza vhomaine u ṱalutshedzatshaka mbili dza vhomaine vha sialala, 

dzenedzo ndi mungome na nanga. 

4.9  U SAUKANYA ṰHALUTSHEDZO i BVAHO KHA MADZANGANO A VHOMAINE VHA 

SIALALA 

 

4.9.1 Madzangano a vhomaine vha sialala o vhudziswa nga ha mbeu ya miraḓo 

 

Thebulu: 1 

 

Phindulo Nomboro Phesenthe 

Tshinnani 1 40% 

Tshisadzini 1 60% 

Ṱhanganyelo 2 100% 

 

Thebulu 1 i sumbedza vhunzhi ha miraḓo ya madzangano, 60%, vhe vha tshisadzini, ha 

tevhela 40% ya vha tshinnani. Hezwi zwi elana na tshivhalo tsha vhafumakadzi, kha 

phurofesheni ya vhomaine ho andesa vha tshisadzini u fhira vha tshinnani. 

 

4.9.2 Madzangano o vhudziswa tshigwada tshine miraḓo ya madzangano a vhomaine vha 

wela khatsho  

 

Thebulu: 2 

 

Phindulo Nomboro Phesenthe 

Vhomaine 2 100% 

Vhafunzi 0 0% 

Vhadededzi 0 0% 

Mahosi 0 0% 

Ṱhanganyelo 2 100% 

 

U ya nga thebulu 2,vhunzhi ha miraḓo ya madzangano a vhomaine vha sialala ndi vhomaine. 

Hezwi zwi a tendisea ngauri vhomaine vha a pfesesa khaedu dza vhomaine vha sialala. 

4.9.3 Madzangano o vhudziswa vhukale ha miraḓo ya madzangano a vhomaine vha sialala 

 

Thebulu: 3 

 

Phindulo Nomboro Phesenthe 

35-42 0 0% 

43-49 0 0% 

50-57 2 100% 

Nṱha ha 58 0 0% 

Ṱhanganyelo 2 100% 

 

 Kha thebulu 3,miraḓo minzhi (50%), vha ri vha na miṅwaha i re vhukati ha 50-57 musi ri tshi 

vhambedza na 30% ya vha vhukati ha 43-49 na 20% ya vha nṱha ha 58. Hezwi zwi 

sumbedza u ri miraḓo ya madzangano vha na nḓivho na tshenzhemo malugana na mvelele 

na sialala ya Tshivenḓa. 

 

4.9.4 Madzangano o vhudziswa luambo lwa ḓamuni lune miraḓo vha amba lwone 

 

Thebulu: 4 

 

Phindulo Nomboro Phesenthe 

Tshivenḓa 2 100% 

Xitsonga 0 0% 

Ṱhanganyelo 2 100% 

 

U ya nga thebulu 4, vhunzhi ha miraḓo ya madzangano, 100%, vha ri vha amba Tshivenḓa 

sa luambo lwavho lwa ḓamuni. Khaedu ndi ya uri miraḓo ya madzangano vha fanela u ḓivha 

dziṅwe nyambo u itela uri vha kone u davhidzana kana u thusa vhathu zwavhuḓi. 

4.9.5 Madzangano o vhudziswa fhethuvhupo hune miraḓo ya madzangano vha dzula hone  

 

Thebulu: 5 

 

Phindulo Nomboro Phesenthe 

Ḓoroboni 0 0% 

Mahayani 1 80% 

Ḽokhesheni 1 20% 

Ṱhanganyelo 2 100% 

 

U ya nga thebulu 5, vhunzhi ha miraḓo ya madzangano, 80%, vha dzula mahayani, ha 

tevhela 20% ya vhane vha dzula Ḽokhesheni. Izwi zwi a tendisea ngauri miraḓo minzhi ndi 

vhomaine, ngauralo vha takalela u dzula mahayani, ho ḓala miri ine vha shumisa matari, 

makwati na midzi ya yo u ita dziphamba. 

 

4.9.6 Madzangano o vhudziswa vhurereli ha miraḓo ya madzangano vha tevhela hone 

 

Thebulu: 6 

 

Phindulo Nomboro Phesenthe 

Tshikhiresiṱe 0 0% 

Sialala 2 100% 

Ṱhanganyelo 2 100% 

 

Phesenthe khulwane, 100%, ya miraḓo ya madzangano a vhomaine vha ri vha wela kha 

vhurereli ha sialala. Hezwi zwi elana na kuhumbulele kwa uri phurofesheni ya vhomaine vha 

sialala yo ḓisendeka nga vhurereli ha sialala, ndi ngazwo vhunzhi ha miraḓo ya madzangano 

vha tshi wela kha vhurereli ha sialala. 

4.9.7 Madzangano o vhudziswa u ri a nga nanga mini kha u ri vhomaine vha sialala vha na 

bvumo kana a vha na bvumo kha lushaka  

 

Thebulu: 7 

 

Phindulo Nomboro Phesenthe 

Vha na bvumo 2 100% 

A vha na bvumo 0 0% 

Ṱhanganyelo 2 100% 

 

U ya nga thebulu 7, vhunzhi ha madzangano, 100%, a tenda u ri vhomaine vha na bvumo 

kha lushaka. Mahosi na vhalanda vha ḓitika nga vhomaine vha sialala na hone muvenda a 

nga si fare lwendo kana u pfulutshela muḓini muswa a songo ranga a wana thuso ha 

vhomaine vha sialala, sa zwine muṅwali Hoernel (1996: 236) a ri:  

 

Every village is surrounded by a fence 

made up of charms, which competent  

doctors put all round to prevent witches 

and sorceres from entering. 

 

4.9.8 Madzangano o vhudziswa mushumo wa vhomaine vha sialala 

 

Thebulu: 8 

 

Phindulo Nomboro Phesenthe 

U lowa, u vhulaya na u luṱanya vhathu 0 0% 

U lafha malwadze, u tsireledza vhathu kha zwiwo 

zwa mupo, vhaloi na malwadze, u eletshedza 

mahosi na vhalanda malugana na mvelele na 

sialala, u vhulunga mvelele na sialala na u konanya 

vhathu na vhadzimu 

2 100% 

Ṱhanganyelo 2 100% 

Thebulu 8 i sumbedza u ri phesenthe ya nṱha, 100%, ya madzangano a tenda u ri mushumo 

wa vhomaine ndi u lafha malwadze, u tsireledza vhathu kha zwiwo zwa mupo, vhaloi na 

malwadze, u vhulunga mvelele na sialala na u konanya vhathu na vhadzimu. Musi Hoernel 

(1996: 256) a tshi amba u konanya vhathu na vhadzimu u ri:  

 

The bones are first consulted, and reveal to 

what god, when, how, and by whom the sacrifice 

must be made. The officiant, who is as a rule the 

eldest male member of the family, comes and 

presides over the sacrifice. 

 

4.9.9 Madzangano o vhudziswa u ri vhudi ha vhomaine vha sialala kha vhutshilo ha 

musalauno ndi vhufhio 

 

Thebulu: 9 

 

Phindulo Nomboro Phesenthe 

U ṱuṱuwedza vhurereli ha sialala, u ṋekedza dzilafho 

ḽa mutakalo, u tsireledza shango na vhathu kha 

malwadze, vhaloi na zwiwo zwa mupo.U eletshedza 

mahosi na vhalanda malugana na kutshilele. 

2 100% 

U tshinyadza mupo  0 0% 

U luṱanya vhathu 0 0% 

Ṱhanganyelo 0 100% 

 

Thebulu 9 i sumbedza u ri phesenthe ya nṱha, 70%, ya madzangano a ri vhuḓi ha vhomaine 

ndi u ṱuṱuwedza vhurereli ha sialala, u ṋekedza dzilafho ḽa mutakalo, u tsireledza shango na 

vhathu kha malwadze, vhaloi na zwiwo zwa mupo ha tevhela 30% ya u eletshedza mahosi 

na vhalanda kutshilele kwavhuḓi. 

Hoernel (1996: 254) a tshi amba nga vhuḓi ha vhomaine u ri:  

 

Communication between the worshippers and their 

ancestors is generally established through prayer,  

companied by an offering or sacrifice. The offering  

may be no more than a little saliva spat out of the  

mouth, or “ a little water poured upon the ground or 

sprewed forth in a thin stream from the mouth”.  

This rite is described as u phasa in Venda. Sometimes 

beer, milk, grain,snuff or tobacco are poured instead, 

for the ancestors. 

 

4.9.10 Madzangano a vhomaine o vhudziswa u ri vhuvhi ha vhomaine kha vhutshilo ha 

musalauno ndi vhufhio? 

 

Thebulu: 9 

 

Phindulo Nomboro Phesenthe 

U ṋekedza dzilafho ḽa mutakalo fhethu hu songo 

kunaho, u luṱanya na u ḓaḓisa vhadzulapo nga 

vhuloi na u via vhathu, u ḓihudza ngauri vha kona u 

lafha malwadze oṱheoṱhe, nḓila mmbi ya u vhona 

tshivhangi tsha malwadze hu vhaloi kana vhadzimu, 

u shaya zwishumiswa zwa thekinoḽodzhi, tsumbo, 

mutshini wa u kala mutsiko wa malofha, HIV/AIDS, 

maḽaria na swigiri muvhilini u itela u langa 

zwavhuḓimutakalo wa mulwadze. 

2 100% 

U thusa vhoramabindu 0 0% 

U ṋea khosi tshirunzi vhathuni 0 0% 

Ṱhanganyelo 2 100% 

 

Kha thebulu 9, madzangano a vhomaine,100%, vha ri u luṱanya na u ḓaḓisa vhathu, u 

ṋekedza dzilafho fhethu hu songo kunaho na zwiṅwe,  

ndi hone vhuvhi ha vhomaine vha sialala.Izwi ndi zwone ngauri ri wana vhathu vha tshi 

fariwa nga mapholisa vho pomokana vhuloi kana vho shela mulenzhe kha u via vhathu, hu 

tshi ṱoḓiwa miṱuvha ya dziphamba dza vhathu (Gelfand, 1993: 59). 

 

4.9.11 Madzangano o vhudziswa kha u ri vhomaine vha sialala vha tikedzwe kana vha 

fheliswe vha nga nanga mini 

 

Thebulu: 11 

 

Phindulo Nomboro Phesenthe 

Vha tikedzwe 2 100% 

Vha fheliswe 0 0% 

Ṱhanganyelo 2 100% 

 

Kha thebulu 11, madzangano, 100%, vha ri vhomaine kha vha tikedzwe. Vhomaine vha 

tungudzela nga ṱhangu u itela uri vhadzimu vha vha sumbedze dzilafho ḽo teaho, sa dzilafho 

ḽa u bvisa ṋowana thumbuni, dzilafho ḽa u fhedza tshineto, dzilafho ḽa malwadze a 

vhafumakadzi, dzilafho ḽa lukanda, dzilafho ḽa u thivhela u rema khanani na zwiṅwe. 

Vhomaine vha sialala vho ḓala lufuno na matshilisano, arali vha tshi vhona mulwadze a sa 

fholi, vha mu rumela kha muṅwe maine ane a kona u lafha uyo mulwadze, Tshipepela, 

(2006: 9). 

 

4.9.12 Madzangano o vhudziswa u ri malwadze ane vhomaine vha sialala vha si kone u lafha 

ndi afhio 

 

Thebulu: 11 

 

Phindulo Nomboro Phesenthe 

HIV/AIDS, mutsiko wa malofha, swigiri muvhilini, 

maḽaria, cholera, lufhia na maṅwe. 

2 100% 

U wela, goni, tshikwilimimba, u thusa vhana, u lilela 

dzina na maṅwe 

0 0% 

Ṱhanganyelo 2 100% 

U ya nga thebulu 11, madzangano a vhona vhomaine vha sa koni u lafha HIV/AIDS, swigiri 

muvhilini, maḽaria, lufhia, mutsiko wa malofha na maṅwe malwadze.U ya nga vhomaine 

Nyamaṋanga Jackson, vha ri malwadze fanaho na HIV/AIDS, NH1, IBOLA, Hiphathesisi B 

na maṅwe a konḓela vhomaine u a lafha nahone vha rumela mulwadze kiḽiniki kana sibadela. 

 

4.9.12 Madzangano o vhudziswa u ri malwadze ane vhomaine vha sialala vha konesa u a 

lafha u fhira madokotela a tshikhuwa ndi afhio 

 

Thebulu: 12 

 

Phindulo Nomboro Phesenthe 

U wela, goni, ḽa thavha, tshikwilimimba, ṋowa ya u 

tamba, u lilela dzina, u thusa vhana na maṅwe. 

2 100% 

Vhulwadze ha swigiri muvhilini, lufhia, HIV/AIDS, 

mutsiko wa malofha na maṅwe.  

0 0% 

Ṱhanganyelo 2 100% 

 

Thebulu 12 i sumbedza madzangano, 100%, a tshi tenda u ri vhomaine vha konesa u lafha 

goni, u lilela dzina, ṋowa ya u tamba, ḽa thavha na maṅwe afho nṱha u fhira madokotela a 

tshikhuwa. Vhomaine vha sialala ndi vhone vhe vhoṱhe vhane vha konesa u lafha malwadze 

a tshirema, a fanaho na gokhonya, thusula, nyakhwali, ngoma, pfuko ya muḓi na maṅwe 

ngauri vhadzimu vha vha sumbedza dziphamba dzine dza tea u lafha ayo malwadze 

(Tshipepela, 2006: 9). 

4.9.13 Madzangano o vhudziswa u ri ndi ngani vhuṅwe vhurereli vhu tshi dzhiela fhasi 

vhomaine vha sialala fhasi 

 

Thebulu: 13 

 

Phindulo Nomboro Phesenthe 

Ndi nḓila ya u kunga vhathu. 2 100% 

Dzilafho ḽo ḓisendekaho nga u rerela vhadzimu, 

phungo mmbi ya vhuloi na u via vhathu, u sa 

gudela dzilafho ḽa mutakalo tshikoloni na u shaya 

zwishumiswa zwa thekinoḽodzhi. 

0 0% 

Ṱhanganyelo 2 100% 

 

U ya nga thebulu 13, madzangano, 100%, a vhona u dzhielwa fhasi ha vhomaine nga 

vhuṅwe vhurereli hu tshi itwa nga dzilafho ḽo ḓisendekaho kha u rerela vhadzimu. Vhomaine 

vho ḓitika nga vhadzimu, a vha koni tshithu nga vhoṱhe. Vhadzimu ndi vhone vha 

sumbedzaho vhomaine dzilafho ḽa mutakalo ḽo fanelaho na nḓila ya u lafha mulwadze 

(Tshipepela, 2006: 25). 

 

4.9.14 Madzangano o vhudziswa u ri kha u lafhiwa nga vhomaine vha sialala kana 

madokotela a tshikhuwa vha nga nanga mini 

 

Thebulu: 14 

 

Phindulo Nomboro Phesenthe 

U lafhiwa nga vhomaine vha sialala 2 100% 

U lafiwa nga madokotela a tshikhuwa 0 0% 

Ṱhanganyelo 2 100% 

 

U ya nga thebulu 14, madzangano, 100%, a takalela u lafhiwa nga vhomaine. Vhomaine vha 

sialala vha lafha mulwadze na hune a dzula hone,ṋama, muya, zwipfi na zwithu zwi 

kwamaho mulovha na ṋamusi. Vhomaine vha sedza vhubvo ha thaidzo kana vhulwadze, 

arali ho hangwiwa nga vhaloi, vhadzimu kana mupo.  

Vhomaine vha a ḓivha uri dzilafho ḽo fanela muthu o tou loiwaho ngauri a ḽi fani na ḽa muthu a 

lwalaho vhulwadze ho vhangiwaho nga mupo. Gelfand (1993: 34) a tshi amba uri:  

 

When a sick person is seen by ṅanga, a medicine  

is almost always prescribed to neutralize or remove 

the evil already introduced into the body. Both those 

who have been bewitched and those whose illness  

were caused by the anger of ancestral spirit  

are treated wth herbs. 

 

4.9.15 Madzangano o vhudziswa u ri ndi nnyi ane a tea u vha maine wa sialala kha 

Tshivenḓa 

 

Thebulu: 15 

 

Phindulo Nomboro Phesenthe 

Vhakegulu na vhakalaha 0 0% 

Muthu muṅwe na muṅwe, tsumbo, muswa munna, 

musadzi kana mualuwa, tenda a vha o tou nangiwa 

nga vhadzimu vhone vhaṋe. 

2 100% 

Vhasadzi fhedzi 0 0% 

Ṱhanganyelo 2 100% 

 

Madzangano, 100%, a tenda u ri muthu muṅwe na muṅwe a nga vha maine, tenda a vha o 

nangiwa nga vhadzimu, vha ḓamuni kana vha khotsini. Vhadzimu vha shela mulenzhe kha 

uri muthu a vhe maine, Tshipepela (2006: 4) a ri:  

 

The witchdoctor is an intergral part of his people, 

he is traditional. He knows their lives, has strong 

and symphathetic association with his people. 

Vhomaine vha songo nangiwaho nga vhadzimu vhuṅanga havho ndi ha kholokhole nahone a 

vha na bvumo. Mishumo yavho yo ḓala u luṱanya, tsumbo, u pomokana vhuloi, na u xedza 

vhathu, tsumbo, u shumisa phamba dza miraḓo ya muthu u itela u wana lupfumo. 

 

4.9.16 Madzangano o vhudziswa u ri tsumbo dza u vha maine wa sialala ndi dzifhio kha 

Tshivenḓa 

 

Thebulu: 16 

 

Phindulo Nomboro Phesenthe 

U funesa u shumisa thundu dza vhadzimu, tsumbo, 

tsanga, ṱhangu, u ambara milinga na mapalu na u dzula 

muthu e eṱhe a tshi imba nyimbo dza vhadzimu na u ita 

a tshi tshina na u ila u ḽa zwiṅwe zwiḽiwa. 

2 100% 

U daha fola ḽa segereṱe 0 0 

Ṱhanganyelo 2 100% 

 

Kha thebulu 16, madzangano, 100%, a ri u funesa u shumisa thundu dza vhadzimu, u 

ambara mapalu na u dzula muthu e eṱhe a tshi imba nyimbo dza vhadzimu na u ila u ḽa 

zwiṅwe zwiḽiwa, sa vhuswa ha mutuku, sadzone tsumbo dzi re khagala dza u vha maine wa 

sialala(Gelfand, 1964: 59). 

 

4.9.17 Madzangano o vhudziswa nḓila dza u vha maine wa sialala u ri ndi dzifhio kha 

Tshivenḓa 

 

Thebulu: 17 

 

Phindulo Nomboro Phesenthe 

U zwi takalela 0 0% 

U lora miloro i kwamaho vhadzimu, ṱhangu, 

mapalu, milinga na dziphamba na u lwala 

vhulwadze vhu konḓaho u fhola. 

2 100% 

Ṱhanganyelo 2 100% 

Kha thebulu 17, phesenthe ya 100% ya madzangano a tenda u ri u lora miloro i na u lwala 

vhulwadze vhu konḓaho u fhola, sa nḓila ya u vha maine wa sialala.  

Uya nga ha vhomaine Tshiambwa Rendani Joseph, u lora miloro i kwamaho vhadzimu, 

ṱhangu mapalu, dziphamba na u lwala vhulwadze vhu konḓaho u fhola, ha muhumbulo, sa 

nḓila ya u vha maine wa sialala kha Tshivenḓa. 

 

4.9.18 Madzangano o vhudziswa u ri maine wa vhukuma ndi nnyi 

 

Thebulu: 18 

 

Phindulo Nomboro Phesenthe 

Muthu a re na ṱhangu 0 0% 

Vhakalaha na vhakegulu 0 0% 

Muthu we vhadzimu, vha ḓamuni kana vha 

khotsini, vhatou mu nanga uri a vhe maine wa 

sialala. 

2 100% 

Ṱhanganyelo 2 100% 

 

U ya nga thebulu 18, madzangano a vhomaine, 100%, a tenda u ri muthu we vhadzimu vha 

tou mu nanga uri a vhe maine wa sialala, ndi ene maine wa vhukuma kha Tshivenḓa. 

Vhomaine Nyamaṋanga Jackson, vha ri muthu ha tou ḓiita maine nga u funa hawe, u tou 

nangiwa nga vhadzimu. 

 

4.9.19  Madzangano o vhudziswa u ri kha u ri vhomaine vha rangisa phanḓa masheleni kana 

u thusa vhathu vha nga nanga mini 

 

Thebulu: 19 

 

Phindulo Nomboro Phesenthe 

U rangisa phanḓa masheleni  0 0% 

U rangisa phanḓa u thusa vhathu  10 100% 

Ṱhanganyelo 10 100% 

Thebulu 19 i sumbedza uri madzangano, 100%, a vhona vho maine vha tshi rangisa phanḓa 

u thusa vhathu. U ya nga ha Tshipepela (2006: 9), vhomaine vho ḓala lufuno na 

matshilisano, tshenetsho tshe muthu a fara tshone vha a tshi ṱanganedza, tenda a fhola. 

 

4.9.20 Madzangano o vhudziswa tshaka dza vhomaine vha sialala kha Tshivenḓa 

 

Thebulu: 20 

 

Phindulo Nomboro Phesenthe 

Ṅanga na mungome  10 100% 

Vhanisi vha mvula 0 0% 

Ṱhanganyelo 10 100% 

 

U ya nga iyi thebulu 20, madzangano a vhomaine, 100%, a sumbedza tshaka mbili dza 

vhomaine kha Tshivenḓa, dzenedzo ndi ṅanga na mungome. Musi Hoernel (1996: 226) a 

tshi amba nga tshaka dza vhomaine, u ṱalutshedzatshaka mbili dza vhomaine vha sialala, 

dzenedzo ndi mungome na nanga. 

 

4.10 MAGUMO  

 

Kha ndima iyi, mafhungo e a kuvhanganyiwa nga mbudzisavhathu o saukanyiwa na u 

ṱalutshedzwa nga nḓila i pfalaho. Mbudzisavhathu yo ḓisendeka nga nḓivho ine vhaswa, 

madokotela a tshikhuwa, vhomaine vha sialala, vharangaphanḓa vha sialala, 

vhoradzipfunzo, vhafunzi na madzangano a vhomaine vha sialala vha vha nayo malugana na 

nḓila dza u vha maine wa sialala kha Tshivenḓa, na nḓivho yo angaredzwaho musi ho 

sedzwa mushumo wa vhomaine vha sialala, vhuḓi na vhuvhi ha vhomaine kha vhutshilo ha 

musalauno, maine wa vhukuma, tsumbo dza u vha maine wa sialala, muthu ane a tea u vha 

maine wa sialala, malwadze ane vhomaine vha konesa u lafha na uri ndi ngani vhuṅwe 

vhurereli vhu tshi dzhiela fhasi vhomaine vha sialala. Ndima iyi i ri isa kha ndima ya 5, yo 

sedzaho kha maṅweledzo, mawanwa a ṱhoḓisiso, maṅweledzo na themendelo. 

NDIMA YA 5: TSENGULUSO YA MAṄWELEDZO, MAWANWA NA 

THEMENDELO YA ṰHOḒISISO. 

 

5.1 MVULATSWINGA 

 

Ndima iyi i ḓo ṋetshedza manweledzo, mawanwa na themendelo ya ṱhoḓisiso. Tshipikwa 

tshihulwane ndi u bvisela khagala zwe iyi ṱhoḓisiso ya zwi swikela na u ita themendelo dzi 

rekhagala malugana na nḓila dza u vha maine wa sialala kha Tshivenḓa. 

 

5.2 MAṄWELEDZO 

 

Iyi ṱhoḓisiso yo sengulusa nḓila dza u vha maine wa sialala kha Tshivenḓa. 

 

Ndima ya u thoma yo sumbedzela nḓila dza u vha maine wa sialala kha Tshivenḓa. 

 

Kha ndima ya vhuvhili, ho senguluswa maṅwalwa e vhaṅwali vho fhambanaho vha ṅwala 

one nga ha nḓila dza u vha maine wa sialala kha Tshivenḓa na dziṅwe mvelele dza Afrika sa 

isiXhosa, Xitsonga na Northern Sotho. Muhumbulo muhulwane ndi u ṱoḓa u pfa mihumbulo 

ye vhaṅwali vha i ṱana malugana na nḓila dza u vha maine wa sialala kha Tshivenḓa na 

dziṅwe mvelele dza Afrika. 

 

Ndima ya vhuraru yo sengulusa luambo lwa vhomaine vha sialala kha Tshivenḓa. Tshipikwa 

tshihulwane ndi u bvisela khagala luambo lwa vhomaine vha sialala kha vhathu uri vha lu 

ḓivhe khathihi na u lu pfesesa zwavhuḓi. 

 

Musi ri tshi swika kha ndima ya vhuṋa, ho saukanyiwa na u ṱalutshedzwa mawanwa a 

mvelelo ya mbudzisavhathu malugana na nḓila dza u vha maine wa sialala kha Tshivenḓa. 

Mawanwa a mbudzisavhathu o dzhiiwa sa tshiphiri nahone tsenguluso a yo ngo ṱana vhathu 

vhe vha shela mulenzhe kha mbudzisavhathu.  

5.3 MAWANWA 

 

Vhathu vhe vha shela mulenzhe kha mbudzisavhathu vho humbelwa u fhindula mbudziso 

dzothe dzine dza elana na ndivho ya iyi ṱhoḓisiso kha ndima ya u thoma, nga nḓila i 

tevhelaho:  

 

5.3.1 Ndi nnyi ane a tea u vha maine wa sialala kha Tshivenḓa? 

 

Musi hu tshi fhinduliwa iyi mbudziso ho ṋekedzwa mihumbulo i elanaho i bvaho kha vhaswa, 

vhomaine vha sialala, vharangaphanḓa vha sialala, vhafunzi, vhoradzipfunzo, madokotela a 

tshikhuwa, vhaaluwa na madzangano a vhomaine a sialala. Ho wanala u ri muthu muṅwe na 

muṅwe, muswa, munna, musadzi, mualuwa, a nga vha maine wa sialala kha Tshivenḓa, 

tenda a vha o tou nangiwa nga vhadzimu vhone vhaṋe, tsumbo, vha ḓamuni kana vha 

khotsini. 

 

5.3.2 Tsumbo dza u vha maine wa sialala ndi dzifhio kha Tshivenḓa? 

 

Kha iyi mbudziso ho wanala u ri tsumbo dza u vha maine wa sialala kha Tshivenḓa ndi dzi 

tevhelaho:  

 

 U funesa u shumisa thundu yo siiwaho nga vhadzimu, tsumbo, tsanga, mafumo, 

ṱhangu, tshele, ngoma, ndilo, malembe, khavho, mulinga wa tshanḓani, vhulungu ha 

maḓi na zwiṅwe. 

 U takalela u ambara zwifuko zwi elanaho na vhadzimu, tsumbo, mapalu, milinga, 

ṅwenda wa nzheṱi, malungu a maḓi, mukumba wa ṋowa, muṅadzi wa mukumba wa 

ṱhoho na zwiṅwe. 

 U ila u ḽa zwiṅwe zwiḽiwa, tsumbo, vhuswa ha mutuku, nyala, ṋama ya nguluvhe, ya 

mbudzi, tshivhindi, mavhede na zwiṅwe. 

 U dzula muthu e eṱhe tshifhinga tshilapfu, ha tsha ḓilonda, u ita a tshi imba nyimbo 

dza vhadzimu, huṅwe a ita na u tshina ene muṋe.  

 U vha na ṱhuṱhuwedzo ya u ḓiposa ngomu tivhani ḽa maḓi hune a nga ḓigudiswa 

vhuṅanga henefho nga vhadzimu.  

5.3.3 Tshaka dza vhomaine vha sialala kha Tshivenḓa ndi dzifhio? 

 

Kha iyi mbudziso, ho wanala u ri tshaka dza vhomaine vha sialala kha Tshivenḓa ndi mbili, 

dzenedzi ndi ṅanga na mungome. 

 

Ho wanala uri ṅanga i lafha malwadze nga dziphamba dza maṱari, midzi na makwati a miri 

na nga mapfura na mikumba ya zwikokovhi, tsumbo, ṱharu kana tshibode na zwiṅwe. 

Mungome u thusa nga u fara muloi. 

 

5.3.4 Nḓila dza u vha maine wa sialala ndi dzifhio? 

 

Ngudo yo wana u ri nḓila dza u vha maine wa sialala kha Tshivenḓa ndi dzi tevhelaho:  

 

 U lora miloro ine ya kwama vhadzimu, vha ḓamuni kana vha khotsini, tsumbo, 

dziphamba, ṱhangu na vhathu vha kalekale vho itaho na u tshena dziṱhoho vho 

ambara zwifuko zwa mikumba. 

 U lwala malwadze ane a konḓa u fhola, tsumbo, a muhumbulo, u rema ṱhoho, u 

zwimba milenzhe, dzungu, u pfa vhuṱungu muvhilini, u bva thunda kha muṱana na 

maṅwe. 

 Ho wanala u ri naho u lwala malwadze ane a konḓa u fhola hu tshi shuma sa nḓila ya 

u vha maine, musalauno hu na malwadze ane a sa tshimbilelane na u vha maine wa 

sialala. Maṅwe a malwadze anea ndi HIV/AIDS, swigiri muvhilini, mutsiko wa malofha 

na maṅwe. 

 

5.3.5 Maine wa vhukuma ndi nnyi? 

 

Kha iyi mbudziso ho wanala zwi tevhelaho:  

 

 Maine wa vhukuma ndi muthu we vhadzimu, vha ḓamuni kanavha khotsini, vha tou 

mu nanga uri a vhe maine wa sialala vhone vhaṋe. 

 Vhomaine vho dzhenaho kha phurofesheni ya vhuṅanga ha sialala vho tou nangiwa 

nga vhadzimu, vhuṅanga havho vhu vha na bvumo ḽihulu nahone vha dzhiiwa vhe 

vhone madzolokwe vhukuma. 



163 

 

 Vhuṅanga ha u rali ndi ha vhukuma nahone vhomaine vha ṱhonifhiwa nga vhathu. 

 Vhomaine vha vhukuma vha futelela kha u lafha malwadze, hu si tshelede. Vhenevha 

vha ṱoḓa fhedzi u livhuiwa musi mulwadze o no fhola. 

 

5.4 THEMENDELO 

 

Mawanwa a iyi ṱhoḓisiso a themendela zwi tevhelaho:  

 

 Ṱhoḓisiso i themendela uri muthu muṅwe na muṅwe, a nga vha munna,musadzi, 

mualuwa kana muswa, u a tea vha maine wa sialala kha Tshivenḓa, tenda a vha o 

tou nangiwa nga vhadzimu, vha ḓamuni kana vha khotsini, vhone vhaṋe. 

 Vhadzulapo vha fanela u ṱanganedza tsheo yo itwaho nga vhadzimu musi vho nanga 

muthu uri a vhe maine wa sialala kha Tshivenḓa. 

 Vhoradzipfunzo vha ṱuṱuwedzwa uri vha ṅwale nga ha tsumbo dza uvha maine wa 

sialala kha Tshivenḓauri dzi ḓivhiwe nga vhathu. Kha midia, tsumbo, radio na TV, hu 

fanela u vha na mbekanyamushumo dza vhomaine vha sialala hune ha ḓo ṱaniwa 

tsumbo dza u vha maine wa sialala u itela uri dzi ḓivhee zwavhuḓi. 

 Hu fanela u itwa miṱangano yo dzudzanyiwaho hune vhomaine vha ḓo pfumbudziwa 

malugana na malwadze ane a wela kha lushaka lwavho na u vha pfumisa nga nḓivho 

yo fanelaho malugana na zwishumiswa zwa thekinoḽodzhi. 

 Hu songo vha na muthu ane a ḓiita maine wa sialala nga u funa hawe ene muṋe, a 

songo tou nangiwa nga vhadzimu, zwa sa ralo, vhuṅanga hawe a vhu pfumbi. 

5.5 MAGUMO 

 

Ndima iyi yo bvisela khagala mawanwa na themendelo ya ṱhoḓisiso malugana na nḓila ya u 

vha maine wa sialala kha Tshivenḓa. Ho sumbedzwa mawanwa a ṱhoḓisiso malugana na 

muthu ane a tea u vha maine wa sialala kha Tshivenḓa, tsumbo dza u vha maine wa sialala, 

tshaka dza vhomaine vha sialala, nḓila dza u vha maine wa sialala kha Tshivenḓa na maine 

wa vhukuma kha Tshivenḓa. Iyi ndima yo ṱana themendelo malugana na muthu ane a tea u 

vha maine wa sialala, tsumbo dza u vha maine wa sialala, nḓila dza u vha maine wa sialala, 

tshaka dza vhomaine vha sialala na maine wa sialala wa vhukuma kha Tshivenḓa. 

 

Ṱhoḓisiso iyi a yo ngo katela zwoṱhe malugana na dzilafho ḽa vhomaine.Hu kha ḓi ṱoḓea 

dziṅweṱhoḓisiso dzine dza ḓo vhambedza zwivhuya na zwithithisi zwa vhomaine vha sialala. 

